
Ema Apostole Mateo
majuequenehahi eta
maichararacavahi ema
Jesucristo, ticaijare puiti eta

EANGELIO SEGUN
SAN MATEO

Ena achaneana machucdequeneanaini ema Jests eta acane
(Lc. 3.23-38)

1 1Nuvaraha numetacaheya mayehe ema Jesucristo. Ema, vijaneanahi

israelitahi, taicha eta mamariéquenérahi ema vidchucaini Abraham. Eneri-
chuvare, ema Jests rey-yarehi taicha eta mdmariéquenérahi ema viyarahaini
rey David. Eta juca eta nalista ena machucaequeneanaini ema Jesus.

2Ema viyarahaini Abraham, macachichapa ema Isaac. Ema Isaac macachichapa
ema Jacob. Ema Jacob macachichapa ema Jud4 énapa ena apamuriana
maparapenaveana. 3Ema Jud4 macachichapa ema Fares émapa ema Zara.
(Esu naena ticaijaru Tamar.) Ema Fares macachichapa ema Esrom. Ema Esrom
macachichapa ema Aram. 4Ema Aram macachichapa ema Aminadab. Ema
Aminadab macachichapa ema Naasén. Ema Naasén macachichapa ema Salmoén.
5Ema Salmén macachichapa ema Booz. (Esu maena ticaijaru Rahab.) Ema Booz
macachichapa ema Obed. (Esu maena ticaijaru Rut.) Ema Obed macachichapa
ema Isai. 6Ema Isai macachichapa ema rey David. Ema rey David macachichapa
ema Salomén. (Esu maenaini ticaijaru Betseba, esu mayenainihi ema Urfas.) 7Ema
Salomén macachichapa ema Roboam. Ema Roboam macachichapa ema Abfas.
Ema Abias macachichapa ema Asa. 8Ema Asa macachichapa ema Josafat. Ema
Josafat macachichapa ema Joram. Ema Joram macachichapa ema Uzias. 9Ema
Uzias macachichapa ema Jotam. Ema Jotam macachichapa ema Acaz. Ema Acaz

San Mateo 1 2

macachichapa ema Ezequias. 19Ema Ezequias macachichapa ema Manasés. Ema
Manasés macachichapa ema Amén. Ema Amén macachichapa ema Josias. 11Ema
Josfas macachichapa ema Jeconias énapa ena maparapenaveana, ena nacarata-
ruanahi ndmaqueneanahi ena apavasana ticavasanahi te Babilonia.

12Te tdequenepa eta juca, ema Jeconias macachichapa ema Salatiel. Ema
Salatiel macachichapa ema Zorobabel. 13Ema Zorobabel macachichapa ema
Abiud. Ema Abiud macachichapa ema Eliaquim. Ema Eliaquim macachichapa
ema Azor. 14Ema Azor macachichapa ema Sadoc. Ema Sadoc macachichapa
ema Aquim. Ema Aquim macachichapa ema Eliud. 15Ema Eliud macachichapa
ema Eleazar. Ema Eleazar macachichapa ema Matén. Ema Matan
macachichapa ema Jacob. 16Ema Jacob macachichapa ema José, ema suimahi
esu Maria, maenahi ema Jests, ema ticaijare Cristo, ema vicuchapaquenehi.

17 Tacahe, catorcemuriana ena mamariéqgéqueneanainihi ema Abraham.
Ema rey David, émapa ndichecuinehi eta natupa. Tacahe, ema rey David,
catorcemurianavare ena mamariequeneanainihi. Ena nacarataruanahi
ndmaqueneanahi ena apavasanana te Babilonia, énapa naichecuinehi eta
natupa. Ema Jeconias, catorcemuriana ena mamariéqueneanainihi. Ema
Jesucristo, émapa ndichecuinehi eta natupa.

Eta mauchusira ema Jests
(Lec. 2.1-7)

18 Ani tacahehi eta mauchusirahi ema Jesucristo. Esu maena Maria,
traturipahi eta suitauchirayarehi ema José. Vuichahasera nacachanecacahini.
Ticajaripahisera ésu, mavajuechirahi ema Espiritu Santo. 19Ema José, tétavi-
cavahi eta mauriva. Eta tacahe, vahi tisemaimahi. Vahivare mavarahahini
maimicatsiriacahini esu Maria. Mavarahahisera macaepaha eta matratune
suyehe ésu. Vahisera mavarahahini ndechahini ena achaneana eta tacaye-
magquenehi. 20Ema Viya mdimararacahi eta mapanereruhi. Eta tacahe,
titicupaicapa ema 4ngele mametapanahi te mavapure ema José. Anipa méaicha®

—Tata José, timitecanuhi numetapanavi eta juca: Vahi picuefiamava
eta pitauchirayare esu Maria. Tajina pichavaimahi. Taicha ticajaripahi
ésu, mavajuechirahi ema Espiritu Santo. 21 Tacahe, te mauchucapa ema
suchichayare, enacayare eta maijareyare JESUS. Ema ticatiuchayare
ena achaneana tayehe eta naviurevanayarehini taicha eta napecaturana
—maichapa ema angele.

22(Titauchavapahi tamutu eta juca maechajiriruvanahi ema Viya mayehe
ema viyarahaini profeta Isafas. 23 Ani tacahehi: “Sutiarihiyare esu amaperu
esena témunahiricavaya ticajari. Ema suchichayare, yatupiqueneyare eta
émaira Viya, titicupauchahaviyare ticatiuchahavipanayare” tacahepa.)

a 1.20: Ema angele, eta méechajisirahi ema José, manacahi eta nayeherepi ndechajisira
ena israelitana. Ani macahehi: “Piti José, machicha ema David”.

3 San Mateo 1, 2

24Tacahe, te téjamiuchavapa ema José eta macavapureirahi, ichape-
rinehi eta masuapirahi eta maechajiriruvanahi ema dngele mavaneruhi
ema Viya, eta maitauchirayarehi esu Maria. 25Vahisera ndnecacahini te
jena cajeanahi eta sucajarirahi. Tacahe, suinacapa ema suarachichahi.
Nanacapa eta méijarehi JESUS.

Néejirapana ema amuya ena reye magoana

1Eta mauchusinehi ema Jests te avasare ticaijare Belén tayehe eta

departamento Judea. Te jena afio, ema Aluresi ema tayehehi rey eta Judea.
Tasiha, titecapanapa te Jerusalén ena reye magoana tidsihanahi te tayerehiquene
avasare tinapaica te tauchusine eta sache. 2Nacayasesererupaipahi, anipa nacahe:

—Viti, timitecahavi eta vitanusirahi ema amuya mauchurehi rey-
yarehi eyehe eti israelitana. Taicha vimahahi eta arairu jarairiqui,
vémetearuhi maicutiarahi ema Viya eta mauchusinehi ema amuya rey-
yare. Titupihapa eta te juca eyehe. Puiti vivarahahi véjirapanayare éma.
¢Tavihapuca mavihahi ema amuya? —nacahepa.

3Te masamairiricapa ema Aluresi, ichaperinehi eta mapaneréquene-
héirahi. Vaipa maurisamurehini. Ena achaneana te tajuhe eta avasare,
énerichuvare napaneréquenehahi éna apanavare eta juca téchacarehi.
4Tacahe, ema Aluresi maimichuhavacapa namutu ena tuparairucana
énapa ena tituruequenehana eta Sagrada Escritura. Mayaserecavacapa:

—¢Tavihapuca mauchusihayarehi ema vicuchapaquenehi ticaijareyare
Cristo? —macahepa.

5Ena najicapapa:

—Te Belén te tachacaya eta juca vidvasa Jerusalén. Taicha tacahehi eta
méjurehi ema viyarahaini profetaini Isaias. Maechajicahi éma eta avasare
timicutijiricavahi eta achanénahini. Anipa macahe: 6“Piti avasare Belén,
tachichavihi eta Judea, picunachacarepédnayare piti. Taicha eta mauchusi-
hayarehi piyehe ema ichapequeneyarehi eta mahaquenucavayare. Ema,
téchapajirimurihayare namutu ena vijaneanana israelitana”.

7Tacahe, te masamapa ema Aluresi, maichuhavacapa ena magoana. Manajicha-
muripa, taicha mavaraha maechaya tdjamuhupuca te tépanavainapa ndimahapa
eta jarairiqui. 8Te méechapa, mavanecavacapa éna te Belén. Maichapa:

—Eyana etanuca ema amuya te Belén. Te étupiacapuca, echava emeta-
canuyare, apaesa nuyana ntti apanavare néjirapanayare —maichavacapa.

9Tacahe, ena mdgoana, eta nasamirahi, tiyananavarepa. Tasiha, ndimaha-
varepa eta jarairiqui ndehirupahi. Tiyanapa te namirahu. Etapa te Belén
eta tatupihaiyahi, te tdinahu eta mavihahi ema amuya. 10Tétavicava eta
naurisamurevahi ena magoana eta naimairahi eta tatupihairaripa. 11 Titeca-
panavanepa eta te peti mavihahi ema amuya. Ndimahapa éma, ésupa esu
maena Maria. Tasiha, tépuyucanapa natsiucapa ema amuya. Navecuhapa
eta ndmavahuanapahi. Naijaracasichapa eta oro, eta incienso étapa eta

San Mateo 2 4

taijiyequene perfume. 12Te tdequenepa eta ndejirairahi ema amuya, tichava-
nayarepa te ndvasa. Apanapasera eta achene eta nayanihapabhi, taicha
ticametacasianapa te navapure vaipa nacuetavajica te mavihahi ema Aluresi.

Ema José ésupa esu Maria ndimijunapa ema amuya te Egipto

13Tacahe, te tAequenepa eta nayanirahi ena magoana, titicupaicapa
ema émana angele mavaneruhi ema Viya, mametapanayarehi ema José
te mavapure. Anipa maicha:

—Péchepuca, José. Piyana pidma ema amuya ésupa esu Maria tayehe
eta Egipto. Pinasiyare dnaqui. Tidmainucava te numetacavivare eta
pichavirainapa, taicha ema Aluresi titecayare matanucayare ema amuya,
mavarairahi macapacayare —madichapa ema angele.

14Tacahesera ema José téchepucapa. Tétupiricavanavanepa te jena yati.
Tiyananapa ndmapa ema amuya tayehe eta Egipto. 15Nanasipa dnaqui.
Tiamainucava te tépenapa ema Aluresi, ticavanahianavarepa mayehe
ema angele eta nachavirayare. Tamutu eta juca titauchavahi eta juca
mametarapi ema Viya eta te Sagrada Escritura, ani macahehi: “Te Egipto
nimijunaiyahi ema nuchicha. Te tdequenepa, nichuhayarepa éma”.

Ema Aluresi maimicapapajicapa ena amuyanaini te avasare Belén

16Tacahe, ema Aluresi te masamairiricapa eta nanucuiraripa ena magoana,
tisemarinehi eta navayuasirahi. Mdimivanerecapa nacapapajicapana namutu ena
amuyana ajairana tidvihanahi te Belén énapa ena tidvihanahi te tachacayarahana,
ena ticayeheanaripa apina afio énapa ena nauchusirdvana. Méepanaequenehapa
eta tduchusihahi eta jarairiqui ndimahaquenehi ena magoana. 17 Tacahe, te Belén
eta taitauchiravahi eta méjuchaquenehi ema viyarahaini profetaini Jeremias. Ani
tacahehi: 18“Tétavicavahi eta najapanuiravahi ena esenana. Ichape eta néiyairahi
taicha ena suntaruana nacapapajisirahi ena nachichanaveana. Néjina naratahahini
nacamatinacahini taicha eta najapanuiravahi ichape” tacahepa.

19Tacahe, te jacani afio te tAequenepa eta méepenirahi ema Aluresi,
tidpechavavarepa ema angele maechajicahi ema José te mavapure dnaqui
te Egipto. Anipa maicha:

20—Péchepuca, José. Piveha ema amuya ésupa esu maena. Piyana
pichava te piavasa Israel taicha vaipa tdenamavacare. Tépenaipahi ema
tipanereuchainihi ticapacayarehini ema amuya —maéichapa ema &ngele.

21 Jéhesare, ema José téchepucapa. Tétupiricavapa, ésupa esu maena ema
amuya. Tiyananapa tichavanahi tayehe eta nvasa. 22Tacahe, eta napaisirapahi
eta nachavirapa tayehe eta ndvasa, masamairiricapa ema José eta maviravaipahi
aquenuca ema Arquelao, machicha ema Aluresini. Tipicapa ema José machavahini
tayehe eta Belén. Tasiha, ema &dngele mépechavarepa maechajicahi te mavapure
eta matupiruirayarepa te Nazaret te tinapaica Galilea. 23Te titecapanapa, dnaqui

5 San Mateo 2, 3

étapa néejasihahi. Tacahehi eta taitauchiravahi eta tdechajiriruvanahi eta Sagrada
Escritura njjureanahi ena profetanaini eta macaijarerayarehi Nazareno ema Jess.

Ema Juan Ticachasiricarahi tépanavapa ticametarairu eta
mdéechajiriruva ema Viya nayehe ena vimahicuruhana
(Mr. 1.1-8; Lc. 3.1-9, 15-17; Jn. 1.19-28)

1Tacahe, te jacani treinta anohi, matiarihihivare ema achane ticaijare

Juan. Ema, maichuhaquenehi ema Viya eta macametarairuirayare,
maéetupiricavacayare ena achaneana. Tacahe, masuapahi eta matuparahabhi.
Tiyanapa vdmahicuruhapa. Vaipa avasarecuruhainahini. Ticametarairupaipa
nayehe ena macutiqueneanahi vimahicuruhana, ticavasanahi te tachausi eta
Jordén te tinapaicahi eta Judea. 2Anipa macahehi eta maimituresirahi:

—litsivacha eta epanereruana. Eneuchava mayehe ema Viya, taicha
marajapainapa ema aquenucayare mavaneruhi ema Viya —madichavacapa.

3 Anaquiaparipahi eta 4fioana acane, ema Viya mametacapa ema
viyarahaini profeta Isaias eta mapanereruhi, eta mavanesirayare ema
Machicha te juca apaquehe, ticatiurahiyarehi eta timitecayarehi. Eneri-
chuvare matiarihiyareva ema apana achane maichuhaqueneyarehi ema Viya.
Macametarairuyarehi, maetupiricavacayare ena achaneana, ndinajisira-
yarehi eta napanereruana tamauriqueneana, apaesa tauri eta najacapirayare
ema Machicha ema Viya. Emaripa ema Juan, ema méechajisihaquenehi ema
Viya, méetupiricavacayare ena achaneana. 4Ema Juan, vanairucahi me Viya,
profetahi éma. Fta mamuirihahi eta nditsameru tajiyaha eta nditatiquene
ticaijare camello. Eta maitijuhe, vacapi jayumepi. Eta maniriji manicasare
eta tsacara. Eta matitivera eta mapama. 5Tiyananavare nacapayaca ena
achaneana ticavasana te Jerusalén, navarairahi nasamararaca eta méechaji-
sihaquene; énapa ena ticavasana te Judea, énapa ena tidvihanahi tayehe eta
cajacure Jordan. 6 Tacahe, eta nametauresiravaipa, navarairahivare nainajica
eta napecaturana, ema Juan méicachasicavacapaipa te cajacure Jordan.

7Enaripa ena fariséoana énapa ena saducéoana nayanauchahivare ema
Juan. Vahi ndeneuchavahini, navarahahisera ticaicachasiana. Tacahe,
ema Juan maichavacapa:

— Tajaha tacayema eta epauchiranuhi, eti tachichanaveanatataji eta quichare?
Esamairiricahipuca eta jarajapairayarepa eta tainehiqueneyare ecufiaraqui. Evara-
hahipuca itichucuhayare. 8Tiuri puiti, te evarahapuca eta itichucuha, yatupina
tatupiruva eta epanereruana. Imerecava eta fnajisiraya eta epecaturana. 9Vahivare
ecucajamurava eta mamariéquenehairahehi ema viachucaini Abraham. Taicha
tayanapane mamarihepuca éma, véhisera itichucuhaimabhi te vahi ecuitsivacha
eta epanereruana. Ema Viya, tjina maemaitucaimahi éma. Te mévarahapuca,
vahi maejecarachaimahi maepiyaca achaneanaina eta juca mari, mavarairainahi
yatupina ena médmariequeneanaina ema Abraham. 10Ecauneuchava, taicha
tidnehipa eta taitecapauchirahaviyare eta ecunaraqui nayehe ena achaneana

San Mateo 3, 4 6

maitucarahanahi téneuchavana, véhivare néitsivachahini eta napanereruana.
Timicutijiricavaipa te maechucayarepa ema achane eta yucuqui mahireana.
Ticaechuyarehi tamutu eta tapareana. Tfjuyarehi. 11 Yatupi ntiti nicachasicahehi te
une, te éneuchava mayehe ema Viya. Avanepaipahisera mécani ema yétupiquene
Cristo. Te yatupina ecasifiava mayehe, ticachasicaheyareva; tfjaracaheyareva

ema Espiritu Santo. Téhesera vahi ecucasifiavapuca mayehe, ticunacaheyare
tayehe eta taijurequene yucu. Ema, ichapequenehi nuyehe niiti. Vaiparinehi
nacutinasimahi eta maitupajijiasiravahi. Vaiparinehivare ndcaemufiavaimahi
macamusuranuhini niti pauresami. 12Puiti éma marajapainapa tinerejiricainapa
nacani yatupiqueneana téhicana. Maunacainapa éna. Ticutinapa mécani achane
te tidcatayajirica eta arusu. Maunacainapa. Tasiha, méquijicapa eta tapiraquiji.
Maéijuchayarepa te yucu. Fta nacaheyare ena maurirahanahi, tijuanainapa te yucu,
maAitavacacayarehi eta namuruira —maichavacapa ema Juan.

Eta macaicachasirahi ema Jestis
(Mr. 1.9-11; Lc. 3.21-22)

13Tacahe, titecapavarepa ema Jests te cajacure Jordan te mavihahi
ema Juan. Ema, mésihapahi te tinapaica eta Galilea. Mavarahahi ticaica-
chasiyare mayehe ema Juan. 4Emasera ema Juan, vahi méavarahahini
maicachasicahini. Anipa macahe:

—Tata Jests, nttira tduricahi nitivaina picachasicanu. Nusapihapa
niti picaijuhenuhi eta nicachasicaviya —maichapa.

15Emasera ema Jestis majicapapa:

—Tajinachucha tdichava. Ticamunucarehi nitauchayare eta mavaraha-
quenehi ema Nucaiyaquene —madichapa.

Tésiha, ema Juan tisapavapa. 16 Te tamutupa eta macaicachasirahi ema
Jests, titicupaicapa tayehe eta une. Tésiha, tijahtichavapa téjiaca eta
anuma. Mdimahapa ema Espiritu Santo titicupaicapaipahi, mavasima-
hipaipa eta paloma. Tavenesicapa ema Jesus. 17 Tacahe, tidramicarepa eta
mahu ema Viya tasihaquenehi te anuma, dnipa macahe:

—Ema maca ema yatupiquenehi nuchicha némunaruquenehi. Tétavi-
cavahi eta ntirisamurevahi maicha —macahepa.

Ema Véainaraji Satanas mavaraha macaitsamaraji ema Jestis
(Mr. 1.12-13; Lc. 4.1-13)

1Tacahe, ema Espiritu Santo enurujipa maimitucaipahi ema Jests eta
mayaniraya te mavapahi apaquehe. Anaqui macuchapayarehi eta maitsama-
rajiyare ema Vainaraji. 2T4jina manicahini ema Jests te jena cuarentaquenehi
sache, cuarentavare yati eta mayerevahi. Ichapepa eta maecuavahi. 3Tasiha, ema
Vainaraji témefiahavapa mayehe. Mavarahapa macaetemayarehi. Anipa maicha:
—¢Pécuhapa piti? Tacahe, pivaneca eta juca mari taepiyacava pan,
taicha piti machichavihi ema Viya, smasi? —maichapa.

El Nuevo Testamento en Ignaciano de Bolivia, 1a ed. (1980), © 2012, Wycliffe Inc.



7 San Mateo 4

4Ema Jestis majicapapa:

—Vahipuca pecha eta tdechajiriruvahi eta Sagrada Escritura, ani
tacahehi: “Vahi tacarichuimahi eta tinicacare ticaitarecayare ena
achaneana. Tacachaneyarehi eta méechajiriruvana ema Viya. Jéhevare,
éta ticaitarecarahiyare” macahepa.

5Téasiha, ema Vainaraji mamavarepa tayehe eta tacapicahuquene
avasare Jerusalén. Mdimiapanapa te tdinahu eta Templo. 6 Tasiha,
maichapa:

—Te yéatupina machichavina ema Viya, pisapavayare pémirica te
apaquehe. T4jina pichavaimahi eta pémirisirayare. Pécharichuhi eta
tdechajiriruva eta Sagrada Escritura, ani tacahe: “Ema Viya mavanecapa
ena mayeheana angeleana téchapajiricaviana. Tidmavianayare te
navahuana, apaesa vahi picucayutetu eta méariana eta te pipaisirayare”
tacahepa. Tasiha, németeaca tijaneacavianayare puiti, vahi naisapaimahi
picajara te pémirica —maichapa ema Véinaraji.

7Tacahe, ema Jesiis majicapavarepa:

—Enerichuvare ani tacahe eta Sagrada Escritura: “Vahi picaitsamara-
jimahi ema Viya, taicha Pidquenuhi éma” —madichapa.

8Tacahe, ema Vainaraji mamavarepa te tdinahu eta anuquehe mari
cerro. Maimechapa tamutu eta ichapequeneana avasareana te juca
apaquehe ticutirinehi tacachacayajiricacahini taicha eta maitupajijia-
siravahicacha ema Vainaraji. Mdimechavarepa eta ichapequeneana
nadimahaqueneana ena achaneana. 9 Tacahe, méichapa:

—Niiti nijaracaviyare tamutu eta juca avasareana. Pitina ndquenuvina
ena tavacuanahi eta avasareana. Pépuyucanumasera te numirahu.
Pitsiucanu apaesa nijaracavisarepa tamutu —madichapa ema Vainaraji.

10Emasera ema Jestis majicapapa:

—Pévuisihatataji piti Satanas te juca numirahu. Vahipuca pecha
eta tdechajiriruvahi eta Sagrada Escritura. Ani tacahehi: “Macarichu
ema Viya vépuyumirauchayare. Macarichuvare vicaemataneacayare”
tacahepa. Vdhiquene tdurica nucaemataneacavihini —madichapa ema
Jests.

11Tacahe, ema Vainaraji térajicavapa. Majunijicapa ema Jests. Tésiha,
titicupaicanapa ena angeleana, ndechapajiricapa ema Jests.

Ema Jests tépanavapa ticametarairu
(Mr. 1.14-15; Lc. 4.14-15)

12Tacahe, te jena sicheana, nacaratacapa ema Juan. Namapa te jacani
tayerehiquene. Tacahe, ema Jesis, eta masamairirisirapa eta macaera-
tairahi te circel ema macheji Juan, tiyanapa tichava te mavasa Nazaret
te Galilea. 13-17Vaipasera ménasihini te majurusinehi. Tiyanapa tayehe
eta avasare Caperaum. Etapa méejasihahi. Eta juca avasare tavihahi te

tachausi eta cadquiure Galilea. Eta macametarairuirahi, tamutuhi mapaica
eta tinapaica eta provincia Galilea®

—FEneuchava mayehe ema Viya. itsivacha eta epanereruana, taicha
tidnehi eta sacheyare timerecavaya eyehe ema ticatiuchaheyare. Aquenu-
cayare mavaneruhi ema Viya, téchaheyare éma —madichavacapa.

Eta juca titauchavahi eta majureanahi ema viyarahaini profeta Isafas,
ani tacahehi: “Titricacareanainapa ena achaneana cavasanahi te tachausi
eta cadquiure Galilea tayehe eta provincia Zabalén étapa eta Neftali,
namutu tdmairiaca ena ticavasana te apachara eta Jordan. Ena, tiyerehi
eta nacatajivairanahi, tacuti eta tavayureva eta tamapicuva. Puitisera
maéitecapauchavacaripahi ema timicauchamurihi. Ticatiuchavacayarehi
tayehe eta nacatajivairahi. Ema, tétumechavacahivare eta mamicauchira-
vacahi” tacahepa.

Ema Jestis maichuha ena cuatroqueneana ténicarahiana, maimitureanayare
(Mr. 1.16-20; Lc. 5.1-11)

18Tacahe, eta mapaisirapahi ema Jests te tachausi eta ciquiure Galilea,
mdaimahavacapa ena apinana ajairana, ema ticaijarehi Simén Pedro émapa
ema maparape Andrés. Eta ndematanerepi ena nani, ténicarahianahi.
NAquijierecahi eta nayehe tarrafa. 19Tacahe, ema Jestis maichuhavacapa:

—Yare, éhicanu. Niti nijaracaheyare eta apana ématanerepiyare.

Eti ftucavaparacahi eta jimana; tacaheyare eta ftusiravayareva ena
achaneana, machaneranayare ema Viya —madichavacapa.

20Enevanepa ndinajicapa éna eta ndenisirahi. Tiyananapa naehicapa
ema Jesas.

21 Anaquipanavarepa maimahavarepa ema Jesis ena apinana ticapa-
rapecicanavare: ema Jacobo émapa ema Juan. Téjacanahi te napacure.
Matiarihihivare ema naiya Zebedeo. Naititijiricahi eta nayehe tarrafa.
Ema Jests maichuhavarepa. 22Enurujipa néehicavare. Nanaquicavarepa
eta napacure, émapa ema naiya. Najunijicavarepa.

Ema Jestis maimitucavacapa ena camuriqueneana achaneana

(Lc. 6.17-19)

23Eta mapaisirahi ema Jests tayehe eta avasareana te Galilea, maimitu-
cavacapahi ena achaneana te sdvarumuhuana tayehe eta ndurujisirarevana.
Mavanecapa eta ndeneuchiravaina taicha tianehipa eta sacheyare timere-
cavayare ema ticatiuchayare, ema aquenucayare mavaneruhi ema Viya.

b 4.13 Ema profeta Isaias, 4nivare macahehi eta méechajisihairahi: “..étaripa eta provin-
cia tdviha naitecapihahi ena apavasanana”. (Acane eta juca apaquehe, apina eta apana
téijareanaini: eta Zabalon étapa Neftali.) Eta mdimitusiravacahi ena achaneana, dnipa
maicha ema Jests:

Enerichuvare ema Jestis macanaracapahivare tamutu eta apanapane-
queneanahi jumareana eta najumanapahi ena achaneana. 24Tacahe,
nasamairiricapa ena achaneana ticavasanahi eta tasimutuqueneana avasareana
te tinapaica eta Siria. Tasiha, ndmavacapaipa ena nacajumaqueneana, apana-
panenejiquenehi eta najumana, nacatiruhavanahi. Enaripa ena navaharuanahi
ena éreanana, ena tirapapasiana, énapa ena muracaquihana. Namutu ena

nani, macanaracavacapahi ema Jests. 25Tacahe, camuriana ena achaneana
téhicanahi éma. Ena, tidsihana te Galilea, te Judea, te Jerusalén, te avasareana
tinapaica eta Decapolis, étapa te apachara eta Jordan.

Ema Jestis maimitucahi nayehe ena ticunachacareanahi me Viya
(Lc. 6.20-23)

5 1Tacahe, eta maimairavacahi ema Jests ena camuriqueneana
achaneana, tidpanapa tayehe eta anuquehepahi apaquehe taicha

titiripanahi eta nasamararasirayarehi ena achaneana. Téjacaripa éma, énapa
ena maimitureana nachayacaipahi. 2Ani tacahehi eta maimiturapianahi:

3—FEna naimatihi eta tacamunuqueneanahi eta ndchanevana, tétavi-
cavahi eta nauricacarevaya taicha méejerare eta najacapirayare eta
maéechajiriruva ema Viya, machaneranayarehi.

4Ena nani tijapanujiricavanahi, tétavicavahi eta nauricacareva taicha
émaripa ema Viya macurisamurechavacayare.

5Ena nani tisuapajirahianahi me Viya, mansuanahi mayehe, tétavicavahi eta
nauricacareva taicha maijararuanayare eta arairu apaquehe naicuchihi me Viya.

6Ena nani, ichape eta najamurachirahi eta naitaresirahi eta matapira-
vacare te mamirahu ema Viya, tétavicavahi eta nduricacarevaya taicha
maéijaracayare éma eta navarahaquenehi.

7Ena nani tijapanurahianahi nayehe ena apamuriana achaneana, tétavicava
eta nauricacarevaya; taicha ema Viya, éma apanava majapanuvacayare éna.

8Ena nani vahi ndisapajiricavahini tahapapicahini eta ndehisirahi ema
Viya, tétavicavahi eta nduricacarevaya; taicha éna, titecapanainapa te
mamirahu ema Viya, ndimararacainapa éma.

9Ena nani ticonsejarahianahi nayeheana ena achaneana, nacaepa-
hairahi eta semanereana, tétavicava eta nauricacarevaya éna; taicha
maimereuchainapa ema Viya eta machichairavacahi éma.

10Ena nani ticatajivanahi eta nacatianacasivahi nayehe ena achaneana te
juca apaquehe taichavenehi eta taurivahi eta nditaresirahi, tétavicavahi eta
nauricacarevaya; taicha éna aquenucarahanaya majupahanayare ema Viya.

11-12Eti nuchaneranahi, jarajapainapa eta sache eta nacatianasiraheya
ena achaneana tdichavenehi eta éhisiranuhi. Tipanararachaheanainapa,
tépiyaequenehaheanainavarepa. Vahisera ecuarami eta juca. Ene nacahehi
eta nacatajivairahi ena profetanaini, ena ndinapureanahi machaneranahi
ema Viya. Fta tacahe, te nacatianacahepuca, jecurisamurechavachucha,

evapinavachucha! [Tétavicavahi eta itiricacareva taicha ejacapayare eta
icuchiyare te anuma, taicha ichape eta macunachirahehi ema Viya!

Ema Jests timitucahavi eta vicamunucareravayarehi tacutihi eta
tacamunucarevahi eta icheve, étapa eta tijarahi
(Mr. 9.50; Lc. 14.34-35)

13Eti imiyanavayare eta ecamunucareravahi nayehe ena achaneana,
tacutihi eta tacamunucarevahi eta icheve. Vahi tacuepaha eta ecamu-
nucareva. Vahi ecucuti eta tajachira eta icheve, taicha t4jina eta
taichevevainahini. Tasiha, najinapa ticamunuimahi. Naepuruinapa namutu.

14Tacutiquene éti ecutihi eta tijarahi. Eti, namicahuyarehi namutu
ena achaneana eta imitusiravacaya, apaesa nainajica eta naehisirahi eta
tamauriqueneana. Imereuchayarehivare eta itiriva, ecutiya eta avasare
tidvihahi te tajirumane eta anuquehe mari. 15Tacutiquene, vahi ecucuti
nécani stinsuana tiyustacanahi jacani ldmpara, tasiha nanacapapucaini
te tajuhe eta cajune, nayumurusihahini. Nanacayarehisera te anuquehe
apaesa naimairiricasarepa namutu ena tidvihanahi te peti, tamicaurea-
nayarehi. 16Ene ecaheyare éti, imerecayare eta ejaraivayare nayehe ena
achaneana apaesa eta naimairainahi eta tauriqueneana ichaqueneanayare;
tasiha nacunachainapa ema Tata Vicaiyaquene tidvihahi te anuma.

Ema Jests timitucahavi tayehe eta tasuapacarevahi eta Sagrada Escritura

17Vahi étaina timitecanuhi ntti nucaepahahini eta mavanairipiana ema
viyarahaini Moisés, étaripa eta ndimiturapianaini ena profetanaini. Eta timite-
canuhi ntti, niminecapaequenehaheyare eta najureanahi. 18Nutupiruva
numetacahe: Titauchavaya tamutu eta maechajiriruvana ema Tata. Timiyanava
eta tasuapacareirahi nayehe ena achaneana tamutu eta Sagrada Escritura. T4jina
ticaepahaimabhi, tayanapane taitavapuca eta anuma étapuca eta apaquehe. 19Eta
tacahe, nacani tépuruanayare eta tavanairipianahi eta Sagrada Escritura, jacani
anichichaquenehi, vahi tisiapanaimahi te anuma. Tavetijipa te ndimitucapuca ena
apamuriana eta ndepuruiraya. Nacanisera tisuapanayarehi, timiturecanahivare
eta juca nayehe ena apamuriana achaneana eta naehisiraina; éna, ichapeyare eta
nacunachacarevayare eta nasiapiraipa te anuma. 20Taicha te evaraha itujicava
esiapa te anuma, tacamunuhi tidpajucavaya eta taurivahi eta eyeherepiana éti,
ecachuricayare eta nayeherepianahi ena escribdnoana, énapa ena fariséoana.

Ema Jests timitucahavi vahi tacunasi te visamure eta visemaneva
(Lc. 12.57-59)
21Efi écharichucha eta nayeherepiana ena idchucanaveanaini ani tacahe: “Vahi
ecucapaca méacani piparaepiya; taicha macani ticaparecahi, ticaicunayarehi”.
22Nttisera numetacahe eta apana: Macani tisemahi mayehe ema maparape,
énerichuvare ticaicufiayare. Macani titmehahi ema maparape, ticayaserehiyare

te namirahu nacani tuparairucanahi tayehe eta avasare. Tacutiquene macani
ticaecahihi ema maparape, mavacuhaipahi eta ecunaraqui tayehe eta infierno.
23Fta tacahe, te pidmapahi eta pidmavahu te mamirahu ema Viya, tasiha,
péchapanainapapuca eta pitapiravahi mayehe ema piparape. 24Vuichaha picuiya-
racuha eta piamavahu. Tativanumayare piyaseapanaya eta perdén ema piparape.
Pétupiricanumayare tativa eta pichavaquenevahi mayehe éma. Tauricasarepa
pichava piyaracuhapanainapa eta pidmavahu te mamirahu ema Viya.
25Tacutiquene te matiarihiyarepuca mavaraha mametauchavi
te namirahu ena tuparairucana, vahi picucuchapa mametauchavi.
Tativayare pétupirica eta pichavaquenevahi mayehe, mapurare vuichaha
picaeratahini mayehe ema juez tayehe eta carcel. 26 Taicha te ndimisia-
pavipa tayehe eta carcel, ticajeraequenénapa eta pitchusiraya.

Ema Jests timitucahavi vicuneuchavaya eta jacani
tdimiaquipaicahavi tayehe eta pecatu

27Enerichuvare écharichuhi éti eta naimiturapihi ena idchucanaveanaini:
“Vahi ecuveha esu apana esena”. 28 Puitisera ntiti numetacahe eta apana: Macani
majamurachahi esu apana esena, ticapecaturaipahi te masamure taicha eta
majamurachirahi. 29Fta tacahe, eta iiquiha vaure, te tavarahapuca timiaqui-
paicahe tayehe eta pecatu, tavarairahi tAimahayare eta tamauriqueneana
tajiparacana, titiripana evecuhauquichava iaquijicaya. Taicha titiripanahi
taejiacava anichichaina te idquehe, vahisera tacuimicufiacahe eta te yucu infierno,
tamutupahi eta idquehe. 30Etaripa eta evahu vaure, te tavarahapuca timiaquipai-
caheyare tayehe eta pecatu, tapamisirahénapapuca ichayare eta tamauriqueneana,
titiripana eyuchatica idquijica. Taicha titiripanahi taejiacava eta evahu, vahisera
tacuimicasiapahe tdmutu eta i4quehe tayehe eta yucu infierno.

Ema Jestis manacahi eta maimiturapi nayehe ena tinajicacana
(Mt. 19.9; Mr. 10.11-12; Lc. 16.18)

31Fnerichuvare ena vidchucanaveanaini nisapahi eta méejerare eta
mainajisira macani achane esu mayena. Ani nacahehi: “M4cani tinajicahi esu
mayena, maemepiyarecahi eta ajumeruca techajisihayarehi eta méinajisiraya
esu mayena”. 32Nttisera numetacahe eta apana: Macani achane, te mainajicapuca
esu mayena, ticapecaturaipahi me Viya. (Vahinénipuca sucaecahihini mayehe
ema apana achane.) Enerichuvare te tidpechavahipuca ticaima ésu, tamuriacahi
ésu eta maviurevahi ema suima. Tasiha, mécani arairuhi suima, émapa
tamuriacahi eta maejecapiravahi taicha eta mavirahi esu esena sucaimaquenehi.

Ema Jests timitucahavi eta vahi vijurachaimahi

33Enerichuvare esamairiricavare eta nadimitucasivahi ena idchucana-
veanaini: “Machu vahi ecuitaucha jacani ejurachirahipuca. Yatupinasera
eta itauchiraina tamutu eta fjarasiravahi me Vidquenu” nacahepa.

34Ntisera numetacahe éti: Vahi tduricahini ichahini eta juramento. Vaipa
échajisihahini eta anuma taicha éta, mavacurehi ema Viya. 35Vaipavare
échajisihahini eta apaquehe taicha éta, macaematanéyahi éma. Vaipavare
échajisihahini eta Jerusalén, taicha éta, mévacureyarehi ema yatupiquenehi
Rey, mavaneruyare ema Viya. 36 Vaipavare échajisihahini eta ejurachirahi

te echuti, taicha vahi dratahaimahi ehapamaichahini, itsivachirahini eta
tadimabhi, tijapupuca, tiquisapuca. 37 Numetacahe: Te tatiarihipuca eta {jarasi-
ravayare, atupiruva acahe: “Tiuri”. Te vahipuca evarahahi, atupiruva: “Vahi”
acahe. Te émunahacavapuca ejuracha, ema Vainaraji titurucaheripa.

Ema Jests timitucahavi eta vahi vicusema ne nacani ticaetemajiricahaviana

(Lc. 6.29-30)

38Enerichuvare esamairiricahi eta acane: “Macani achane téhararecahi
mapuchuquichahi ema apana achane, énerichuvare éma napuchuquicha-
yareva ena tuparairucana. Te macavetuquiahechahipuca, énerichuvare
nacavetuquiahechayareva ena tuparairucana”. 39Nttisera numetacahe: Vahi
ecujicapa te masema mdacani achane véinarajihi. Titiripana, te ndehahepuca
nécani te emira, fjaracayare eta apachacaya eta emira. 40Tacutiquene, te
natiarihipuca ena timetauchaheana, navaraha naverejicahe eta ecamisa,
vahi ecusema. Vahivare ecujicapairihi. fjaracavare eta apana eta epacuha.
41isapayare te nacani navanecahepuca eta enaracureca eta tijitacare. Te
navaraha idmina étanaina kilémetro, evapinava eta eservichiravacaina.
Vahi ecobrachavacaimahi. 492Mécaniripa tdjahapuca mayaseacahe, fjara-
cayare. Vahi ecuefiamiha mécani ticapucahe eta ecayehequeneana.

Ema Jesis timitucahavi eta vémunasirayare ndcani ticatianacahaviana
(Lc. 6.27-28, 32-36)

43Fnerichuvare esamairiricahi eta acane eta naimitucasivahi ena idchucana-
veanaini: “Emunasirahi nicani témunacaheanahi. T4siha, ecatichayarepa nicani
ticatianacaheanahi”. 44Niitisera numetacahe: Emunacayareva nacani ticatiana-
caheanahi. Eyaseaca ema Viya eta nayujarahuina nacani téchajicanahi eyehe.
Imereca eta itiriva nayehe nacani ticatichaheanahi. Eyujaraucha ncani tiimeha-
heanahi ticaetemajiricaheanahi. 45Te ftaucha eta juca, éta timereuchaheyare eta
machichahéirahi ema Vicaiyaquene te anuma. Taicha éma néjina manerejiruina,
namutu maemunacavaca: ena achaneana vainarajiana, énapa ena titiriana. Ema,
tijaracahavi vimutu eta sache vimicahuhi, étapa eta tiquiva. 46Eti, tajina ecuna-
chacarevaina eta me Viya, te nacarichuhi émunaca nécani témunacaheanahi éti.
Apanasica ena tisipecaturarahiana naichahi eta juca. 47 Tacutiquene, t4jinavare
ecunachacarevaina eta me Viya, te iliriyare nacarichuhi ena eparapenaveanahi.
Apanasica ena maimatirahanahi ema Viya titirianahi eta nayehe ena naparape-
naveana. Etisera tatuparacahe ecachuricayare eta itiriva. 48 Tétavicavasareya eta

itiriva nayehe namutu. Vahi enerejicaimahi ena achaneana. Vahivare eyava-
naimabhi eta itiriva. Ecutiyare ema Vicaiyaquene te anuma eta maurivahi.

Ema Jests timitucahavi eta vahi vicusifiavavaicapa
eta vichira eta tauriqueneana

1Eta ecajirayare ena paureana, échapavayare. Ema Tata

Vicaiyaquene, tdjina ticunachahemahi te evarahapuca ndimaha
ena achaneana eta ecajirahi, evarairahi ticunachaheanayare. Téjinavare
maéitsirijicavahini éma eta eyehe. 2Eta tacahe, te imicatacayarepuca
nécani ticamunuvanahi, vahi ecumetajirica. Vahi ecucuti ena apimirana
timetajiricanapa te vitrujisirarevana, téhepa te anecapahiana. Eta juca
néichahi, navarairahi ticunachacareanayarehi nayehe ena achaneana.
Nttisera numetacahe: Ena nani ticaheanahi, tdjina nacunachacare-
vaimahi me Viya. 3Te jicani pijaraca ndcani ticamunuvanahi piyehe, vahi
picumetajirica. Vdhivare picumetaca nacani pémunacasareana. 4Pifiaji-
chayare eta pijarasirayare nacani pijaracasiruyare. Tacahe, ema Tata
Vicaiyaquene te anuma maimararacahi tamutu. Jicani pichaqueneana
tayumururevana, éma titsirijiequenehayare, tijaracaviyare eta picuchihi.

Ema Jests timitucahavi eta viyujarasirayare
(Lc. 11.2-4)

5Te eyujaracahi, vahi ecucuti ena apimirana tiyujaracana te vitrujisira-
revana, téhepuca te anecapahiana. Titupihanahi éna eta nayujarasirahi,
navarairahi ndimararacayarehi ena achaneana. Nitisera numetacahe:
T4jinachucha nacunachacarevaimahi me Viya. 6Etisera ani tacaheyare te
eyujaraca. Esiapayare te eyehe cuarto, ératacayare eta tapaja. Enajicha-
vayare eta échajisirayare ema Tata Vicaiyaquene. Ema, timararacahavihi;
masamayarehi eta piyujaracasa.

7Tacutiquene, véhivare ecuapepirica eta ecayemaqueneanayare. Vaipa
tdcamesahini edpepiricahini eta eyujarasirahi. Vahi ecucuti ena maimati-
rahanahi ema Viya. Titipiemanapa eta nayujarasirahi, ndimijachaipa
tisamacareanahi mayehe ema Viya. 8Vahi ecucuti éna, taicha ema Viya
méaimatiripahi éma jacani vivarahaquenehi viyaseaca. 9Eti, ani tacaheya eta
eyujarauchiravaina: Tata Vicaiyaquene, piti pidviha te anuma, vipicauchahi
yatupi eta pijare. 10Vivaraha ichapeina eta tasuapacarevaina eta pivanairipiana
nayehe namutu ena achaneana ani te apaquehe, tacuti eta nasuapiravihi ena
angeleana te anuma. 11 P4japanuhavi pijaracahavi puiti jena sache eta vicamu-
nuirava eta vinicaqueneana. 12P4japanuhavi piperdonachahavi eta viviurevana
piyehe, tacuti eta viperdonachira viti ena ticaviurevana viyehe. 13Vahi picuisa-
pahavi eta vicha eta tamauriquene. Picatiuchahavivare mayehe ema Vainaraji.
Taicha piti yatupiquenevihi Vidquenuvihi. Ngjina pacuti eta pitupajijiasiravahi.
Maichecuaraquire eta pijaraivahi. Amén.

14Taicha te yatupihi eta eperdonachirahi nacani ticaviurevanahi
eyehe, ema Tata Vicaiyaquene te anuma tiperdonachaheyare éti apanava.
15Téhesera te vahi eperdonachahi ena ticaviurevanahi eyehe, ema Tata
Vicaiyaquene vahivare tiperdonachahémahi eta éjecapiravanahi éti.

Ema Jests timitucahavi tayehe eta ayuna

16 Tacutiquene, te ayunahepuca, vahi ecajapanuramiraimahi te
namirahu ena achaneana. Vahi ecucuti ena apimirana ena timicae-
cherachavanahi eta ayunairanahi. Ntti numetacahe: T4jinachucha
nacunachacarevaimahi me Viya. Ema, vahivare titsirijicavaimahi eta
nayehe. 17Etisera, te ayunahepuca, imiyanava eta esipauquichiravaya,
etatasicavavare, apaesa nacuija nacuimatiacahe eta ayunairahehi. 18Ema
Tata Vicaiyaquene timararacahehi tamutu eta esamureana. Tisamacare-
yarehi eta eyasearuhi.

Ema Jests timitucahavi eta vahi vicuisapava vicasamure eta
vimahaqueneanahi
(Lc. 12.33-34; 11.34-36)

19Véhivare tacuavasamurerecahe eta imahaqueneana te juca apaquehe.
Eta juca ticamitiequenehacareana taicha eta tajararesira eta cachusiri,
étapa eta taichasivayare. Natiarihivare ena tidmeyechaheanayare.
20Epanerechasera eta ecaimahaqueneraya te anuma. Anaqui jararihi eta
taitsivayare eta ichirahi eta tauriqueneana te juca apaquehe. Anaqui,
tajina cachusirina, najinavare tidmerahina tayehe. Téjina témitia-
caimahi. 21Eti, te ecasamurepuca eta imahaqueneanahi te juca apaquehe,
evarahahi enasiyare te juca. Vahi dvarahahini ejunijicahini eta imaha-
queneana. Téhesera te ecasamurehichapuca eta icuchiana te anuma,
anaqui evarahayare eyanavaneyare.

22-23Tacutiquene, ecuneuchava, machu tacuetaviuchava eta
ejamurachira eta imahaqueneana. Ecaratacava, vahi ecuisapa tahapasa-
murechahe eta ecaimahaquenerahi. Taicha te tahapasamureruhepapuca
eta imahaquene, tétavicavahi eta tamapicuvahi eta te idchanevana.
Téhesera esuapa eta nimiturapiana, tétavicavahi eta tamicauchiraya eta
idchanevana, timijunijicayare eta emaurivahi, étapa eta ejamurachiravahi
eta imahaqueneana. Eta tacahe, machu {sapava tayanariana eta timapicu
eta te idchanevanasami. jPaurehesami éti te isapavapuca tanasipa!

24Tacutiquene éti, eta itaresirahi, vahi tduricahini apinanainahini ena
idquenuana. Taicha émunacapanayarehi ema émana, tisuapacarepanaya-
rehivare; tasiha ema apana, apaesarineya eta émunasiraya, vaipainapa
tisuapacaremahi éma. Ene tacahehi eta juca imahaqueneana, vahi
ecuisapa tahapasamurechahe eta plata, machu tahapapirica eta émuna-
sirahi ema Viya, étapa eta ecaemataneasirahi éma.

Ema Jests timitucahavi eta majaneasirahavihi ema Viya viti
machichanaveana
(Lc. 12.22-31)

2526 Etasera nuvaraha yatupina eta ecasifiavairaina mayehe ema Tata
Vicaiyaquene. Vahi ecucaefiamaracavaicha tayehe eta enicaquenerepi
étapa eta emuiriharapi puiti juca itaresiraichaha. Eta enicaquenerepi,
étapa eta emuiriharapi, tajina tdeflamavacarevahini. Imararaca-
richuhi eta cadyureana. Vahi tdevacahini, vdhivare tdechatijiricahini,
taunacahipucaini eta tanicaqueneyare. Emasera ema Tata Vicaiyaquene
méechapajiricahi, maijarasirahi tamutu eta tanicaquenerepiana. Evetijipa
éti, idpajupanavahi eta éfiamacarévahi me Viya tayehe eta cadyureana.
27T4jina tauricahini eta éfiamiravahi eta jicana. Eti, najina tiratahaimahi
étijivainahini ecajurucavahini, tayanapane tahapasamurechahehipuca.

28Tacahe, ;tdjaha tacayema tihapasamurerecahehi eta emuiriharapi?
Imararacarichuhi eta tajurusirahi eta fliireana, vahi tacaefiamaracavahini
tacaematanehini, taijururecahipucaini. 29 Taitsivahisera, te tépunehapa, tétavi-
cavahi taurinavahi eta taflurene. Néjina tacuti eta nacamuirihaira eta taurinava,
émaripa ema viyarahaini rey Salomoén eta tajanunusira eta macamuirihairahi.
30 Apanasicahi, ema Viya maijaracahi eta tdurinavahi, &nipirichuhinéni eta
taitaresirahi. Evetijipa éti eta maechapajirisirahehi, méijarasiraheyarehi eta
emuiriharapi eti achaneana. /Tjaha tacayema vahi acasinavahini eta mayehe?
31Eta tacahe, vahi ecucaefiamaracavaicha tayehe eta enicaquenerepiana étaripa
te echuririacapuca eta une érayare, vahivare eta emuiriharapi. 32Ena achaneana
vahi ndimatihini ema Viya, ichapemurihi eta tacaefiamarasiravacahi eta jlicana.
Vahi nicasifiavahini mayehe ema Viya, nacuchapahipucahini eta maijararu-
yarehi éma. Etisera, écharine eta mararihirahi ema Ecaiyaquene te anuma.
Maéimatihi éma tamutu eta ecamunuqueneanahi. 33Tasihasera éti, tativayare
fjaracava ecaemataneacaya ema Viya, ecasamureirahi eta ftauchirayare tamutu
eta mavarahaqueneanahi. Tihapasamurechaheyarehivare eta tatupiruvairaya
eta ftaresira, ecurisamurechirayare éma. Maimaharinepa éma. Tijaracaheyare
tamutu eta juca ecamunuqueneana. 34Eta tacahe, acasifiava mayehe éma.

Vahi tacuimipanerechahe eta ichararacavayare achichu. Puiti ecuchapaipa eta
méaimicatasiraheyare. fmiyanava eta ecuchapirayare eta maimicatasiraheya.

Ema Jests timitucahavi eta vahi vicunemahi eta niejecapiravana ena
apamuriana achaneana; vicuneuchavasera viti
(Lc. 6.37-38, 41-42)

'7 1Vahi ecunemahi eta ndejecapiravana ena apamuriana achaneana,
vahivare ecucaecahivaca, machu étaina tdimicunacahe me Viya.

2Te ecunerahipuca nayehe ena apamuriana achaneana, ecaheyare éti

eta macunerahénapa ema Viya tayehe tamutu eta éjecapiravanahi éti.

3Piti ajaira, pitipa piti esena, vahi tdurica eta picunerahi eta anichicha-
queneana néejecapiravanahi éna. Tituparacavi pitijivaina picuneuchava
eta tdichapeva eta péjecapirava. 4-5Vahi tatuparacavimahi pétupirica eta
jacani naejecapiravahi ichipichuana ena piparaepiyana. T4jina piviyahini
eta piconsejachihaimahi. Ichapesera eta tatuparasiravihi pétupirica eta
péjecapiravanahi piti. Tapaenumava pétupirica eta pichavaquenévanahi,
tauricapaini piconsejacha ema piparaepiya tayehe eta mdichavaquenévahi.

Ena ticaecahirahiana, vahi vicuijaraca jacani téfiamacareana

6Vahi ecuimituca eta méechajiriruvana ema Viya nacani achaneana
ticaecahirahiana, taicha vaiparinehi nauricaimahi. Machu étaina tiemehahe.
Vahivare ecuijaraca jicani téfiamacareana, machu nécatayayajica.

Vahi vicuyacuji eta viyaseasiraina ema Tata Vicaiyaquene
(Lc. 11.9-13; 6.31)

7-8 Anivare tacahe eta méaechajiriruva ema Jests:

—Numetacahe: Echajica ema Tata Vicaiyaquene. Eyaseacayare eta
ecamunuqueneana. Ema, tijapanurahi. Tisamaheyare, tijaracaheyareva.
Vahi ecuyacuji eta eyaseasiraina. Enerichuvare, te tatiarihinapapuca eta
jacani ichiraya ichapehi eta tacajeravayarehi, eyaseacayare maijaraca-
hehini eta ftupajijiasiravaya. Ema, tijaracaheyare. Te jararihipuca eta
taichejimirduchahe, éma macaevuisinaheyarehi.

9Eta juca timicutijiricavahi te natiarihipuca ena echichanaveanahi
éti, te tiyaseacaheanapuca eta pan nanicayare, vaiparinehi tauricaimahi
fjaracahini éti eta marijahi. Timicutijiricava evijaruinahini ena echicha-
naveana. 10Etaripa te tiyaseacaheanapuca eta jima, vahivare tauricaimahi
ifjaracaimahi eta quichare. 11 Etiarihi éti vahi ecajirahihini nayehe ena
achaneana. Itrihisera nayehe ena echichanaveana. Mavetijicha ema Tata
Ecaiyaquene tidvihahi te anuma. Ema, vahi ticavijaruhemahi eta eyase-
serepi. Tijaracaheyarehi tamutu eta tduriqueneana eyasearuanayarehi.

12Evaraha eta naurivaina ena achaneana eta eyehe, ¢;masi? Tésiha,
tauricahi eta ichiraya eta itriva nayehe. Taicha eta tacahehi eta
tadimiturapi eta Sagrada Escritura eta eyehe.

Jararihi eta apina achene
(Lc. 13.24)

13-14Esamanuchaha. Jararihi eta apina achene. Eta ichape achene, vahi
tacajéra eta ndehisira ena achaneana. Camurianapana ena téhicana eta
ticaijuhe tayehe eta ecufiaraqui. Etasera eta achene 4nicuchicharichu,
ticaijuhe tayehe eta vitaresirayare, tijina ecufiaraquina. Vahisera
camurianaina ena téhicana éta. Eti epamicava esiapa tayehe eta achene
&nicuchicharichu.

Ema Jestis maimicutichahi ena achaneana tépiyahirahiana, nacuti eta
yucuqui maurinisirdha eta tahi
(Lc. 6.43-44)

15Echapavayare tayehe eta ndimiturapiana ena tépiyahirahiana timija-
chavana machanerana ema Viya. Tépiyacavdnapahi titiriana tacutihi
eta tamansuva eta uvesa. Téhesera te nasamureana, tétavicavahi eta
navainarajiva, nacutihi eta ichini. 16matiacavacahisera éna taichavene
eta ndichaqueneana. Nacutihi eta yucuquiana. Eta yucuqui, timaticarehi
eta tahi. Etaripa eta sitavere, vaiparinehi titichucaimahi eta tacahihini
narasahinahipucaini. Tasiha, eta ijicaqui vaiparinehivare tacahimahi
eta tédhi cachicheruhinahipucaini. 17 Tacutiquene, timaticarehi eta tahi
eta yucuqui tidrinisi. Timaticarevare eta tahi eta maurinisirdhana. 18Eta
yucuqui tidrinisihi eta tahi, vahi témunahiricavaimahi vahi tacurinisihini
eta tahi. Etaripa eta maurinisirahana, vahivare témunahiricavaimahi
taurinisihini eta tahi. 19 Tamutu eta yucuquiana maurinisirahana
ticaechuyarehi, tijuyarepa te yucu. 20Eta tacahe, imativacayare ena
tépiyahirahiana taichavene eta naichaqueneana tamauriqueneana.

Vahi ndmutuimahi titujicavana tisiapanaimahi te anuma
(Lc. 13.25-27)

21Nararihinapa ena achaneana tépiyacavana nuchanerana. Vahisera
titujicavanaimabhi tisiapana tayehe eta mévasa ema Viya. Tayanapane
naichanuinapapuca “Tata Vidquenu”, vahi tisiapanaimahi. Taicha vahi yatupi-
nahini eta nacaemataneasirahi ema Tata Nucaiyaquene te anuma. 22Te
taitecapapa eta juicio, camurianayare ena tichanuanayare: “Tata Vidquenu,
viti véchajisihaparacahi eta pijare. Vipiaracavihi te pijare eta vidquijisirahi ena
vainarajiana, téhevare te pijare vimerecahi eta tidramicareana” ndichanuina-
papuca. 23Nitisera nujicapainapa: “Eti vahi nuchanerahéna. Nimatisera niti
eta ichaqueneanahi tamauriqueneana. Evuisiha te numirahu” nichainapa éna.

Ema Jestis maimicuticha ena tisuapajirahiana énapa ena
masuapajirairahana
(Lc. 6.47-49; Mr. 1.22)

24Nacani tisuapanuanahi néitauchahivare eta juca nuvanairipianahi,
téchemarahianahi taicha. Nacutiyarehi mécani titucahi tépiyareca peti, manaca-
yarehi eta timeana yucuqui emuruquiana. 25Jéhesare, te jdrajapapa eta muraca
técaticava, tiAmaquiha tiquiva, tisiamapa eta une, vaipasera tacayayacahini eta
peti, taicha titisiapiravacahi. 26Nararihivare ena tépiyacavanahi tisuapanuana,
véhisera néitauchahini eta juca nuvanairipiana. Ena nacutihi ema maitucaraha
tépiyareca peti. Vahi manacaimahi eta timeana yucuqui, vahivare tausiapira-
vacahini méicha. 27 Te jarajapapa eta muraca técaticava, tiAmaquiha tiquiva,

tisiamapa eta une, tacajimuyapaicapa eta apaquehe. Tiaquipaicavapa eta peti,
tamutusamipa témitiequeneha —maéichavacapa ema Jests.

28Te titapiricapa ema Jesis eta maimitusiravacahi ena achaneana,
ichaperinehi eta ndramirahi eta mdimiturapiana. 29Vahi nasama-
sarénahini. Tétavicavahi eta maitusirahi mayunapaicahi tamutu.
Tétavicavahivare eta tasuapacarevahi eta maimiturapiana.

Ema Jestlis macanaraca ema émana achane leproso
(Mr. 1.40-45; Lc. 5.12-16)

8 1Te titicupaicapa ema Jests tayehe eta cerro te mévinehi, camuriana éna

achaneana téhicanapahi. 2Tacahe, macahepaipa ema émana achane leproso.
Témefiahavapa mayehe ema Jests. Tépuyucapa te mamirahu. Tasiha, maichapa:

—Tata, nucasifiavahi eta piyehe, picanaracanupaini.

3Tacahe, ema Jesiis majicapapa:

—Nuvaraha nucanaracavi. Tdjinapa pichiravaina puiti —maichapa.

Méaemamahacapa. Tasiha, enevanepa tinaracahi ema macajumaque-
nénihi eta maechajisirahi ema Jests. 4Tasiha, ema Jestis méichapa:

—Pimaha, nacuija picumetaca eta nitirahi nucanaracavihi. Piyana-
vanesera pimerecava nayehe ena tuparairucana, apaesa ndimamacavi.
Enainapa timetajiricanainapa eta yatupirahi pinaraca, pipachihairapa.
Piyanayareva me Viya. Picamavahuyarepahi eta pihasulupayachirayare
taicha eta macanarasiravihi —madichapa ema Jests.

Ema Jesiis macanaraca ema mamusura ema capitian romano
(Lc. 7.1-10)

5Tacahe, ema Jests titecapapa tayehe eta Capernaiim. Matiarihihi ema achane
apavasana. Comandantehi éma nayehe ena suntaruana romanoana. Capitin eta
méavacure. Tiyanapa mapauchapa ema Jests. 6Mayaserecapa, dnipa mdicha:

—Tata, mararihi puiti te nupena ema amaperu numusura ticajumahi
eta aire. Tétavicavahi tacativa masama. Pajapanupaini, picanarasinanu-
panaini éma —maichapa.

7Ema Jesus, majicapapa:

—Tiuri, nuyanayare nucanarapanayare —maichapa.

8Tasiha, ema capitan majicapapa:

—Tata, vahi picucaenamacava eta pitesiraina eta nuyehe, taicha vahi
tauricahini pisiapahini te nupenasami. Németeaca taratarichu picavanairipi
eta picanarasiraya ema numusura. 9Taicha ntiti nusuapahi te tivanecanuana
ena anuquehepananahi eta nuyehe. Ntitiripa nusuapacarehivare nayehe ena
nusuntaruranahi. Te nuvanecavaca, téhevare nichuhavacapuca, tisuapanuanahi.
Te nuvanecapuca ema nuvaneru, enurujipa tisuapanuvane —maichapa.

10Te masamapa ema JesUs eta juca, ichaperinehi marami eta
yatupirahi macasinavairahi eta mayehe. Maichavacapa ena téhicanapahi:

—Nutupiruva numetacahe: Njina nimaha émanaina vijaneana israelita
mécutihini ema maca achane apavasana eta macasifiavairahi eta nuyehe.
11 Numetacahe puiti: Jarajapainapa eta sache, nditecapiraya ena camuri-
queneana achaneana apavasanana tidsihanayare te tamutu avasareana
te juca apaquehe. Tisiapanayare eta mévasa ema Tata, te mavihahi ema
vidchucaini Abraham, ema Isaac, émapa ema Jacob. Tétavicavainapa eta
naurisamurevaya. 12Tacahe, tamapuruji eta ndimatiequenehairahi ena
vijaneanana israelitana eta méechajiriruva ema Tata, vdhisera nécasifa-
vahini eta nuyehe. Eta tiviuchavacayarehi tayehe eta nacaicufiaiyaya eta
te tamapicuquene te tdvihahi eta tdijurequenehi yucu. Ticapitiquiahecha-
vanainapa eta tacativayare nasama. Tiyahanainapa —maichapa.

13T4siha, ema Jestis maichapa ema capitan:

—Piyana pichava te pipena. Tinaracaripa ema pimusura, taicha eta
picasinavairahi eta nuyehe —maéichapa.

Tacahe, ema amaperu ticajumahi tinaracaripahi te jena hora eta
néechajirisiravahi éna.

Ema Jestis macanaraca esu maimase ema Pedro
(Mr. 1.29-31; Lc. 4.38-39)

14Ema Jests tiyanavarepa te mapena ema Pedro. Maimahapa esu méimase
ema Pedro, ticajumahi eta muraca fiebre. Mapauchapa tayehe eta suivesihahi.
15Maemamahacapa, enevanepa tietaviacahi eta fiebre. Tinaracapa. Enurujipa
téchepuca. Tasiha, tépanavapa ésu eta suitdtirahi ema Jests.

Camuriana ena macanararuanapahi ema Jests
(Mr. 1.32-34; Lc. 4.40-41)

16 Te yatipa, titecapardcanapaichucha ena achaneana. Namavacapaipa
ena nacajumaqueneana, énapa ena navaharuana ena éreanana. Tacarichu
te méechajiriruvachucha ema Jests, macuchuchujicavacapaipa ena
éreanana tidvahacanahi ena nacajumaqueneanahi. Macanaracavacapa ena
apamuriana tisamanahi eta apana jumareana. 17Eta juca titauchavapahi
eta taechajisihairahi eta majurehi ema viyarahaini profeta Isaias, ani
tacahehi: “Masaminahavihivare eta vijumana eta macanarasirahavihi”.

Tituparacahavi vahi véfiamavaimabhi eta vijarasiravahi véhica ema Jests
(Lc. 9.57-62)

18Te mdimahapa ema Jeslis ena camuriqueneana achaneana
nachayacahi, macavanairipipa ena maimitureana natsecava eta
néanuesirayarehi te apachara cidquiure. 19Tacahe, ema émana escribano
témeniahavapa mayehe ema Jesis. Méichapa:

—Tata mdestro, niti apana nuvaraha néhicavi te jacani pivarahaque-
neyare pidmianu —maichapa.

20Ema Jests, anipa tacahehi eta majicapirahi:

—Tamutu eta sarareana ticapenavaca. Enerichuvare eta ciyureana
tamacajipachuvare. Nitisera nuti Manerejirunuhi ema Viya, tdjina nuviya
nusiapihahini —maichapa.

21Te apanavarepa sache, ema émana mdaimiture maichavarepa:

—Tata, nuyaseacavi pisapanuhini nuchava te nupena. Nucuchapanu-
mayarehini eta méepeniraya ema ticachichanu, nécaranumaya. Tésiha,
nucapayacavipa néhicaviya —macahepa.

22Ema Jestis majicapapa:

—Péhicanuchucha. Pésamirica ndecaracacaichaha ena méecharaireana.
T4jina taijaracavimahi eta juca tihapasamurerecavihi —madichapa.

Ema Jestis macaesamirica eta tdepacusirahi eta une étapa eta técaticava
(Mr. 4.35-41; Lc. 8.22-25)

23Te titapiricapa ema Jesis, tidvacuhapa te pacure. Enapa ena
maimitureana, ndehicapaipa éma. 24Te itupierecanapa, jarajapapa eta muraca
técaticava. Ichapevaca eta tdepacuruhana. Tisiapapaipahi eta une tayehe
eta pacure. Ema Jesus, timacapaichucha éma. 25Tacahe, ena maimitureana
tipiararecanapa eta napisirahi. Nacajamicapa éma. Anipa naicha:

—Tata maestro, picatiuchahavi. Véricainapa —néichapa.

26 Ema majicapavacapa:

—Tajaha tacayema epica? ;Vahi 4casifiavapahini eta nutiarihirapahi
eta eyehe? —macahepa.

Tasiha, téchepucapa. Macamatinacapa eta técaticava étapa eta une.
Enevanepa tésamiricavahi eta tdepacusirahi. Tajinapa taichiravainahini.

27Ena maimitureana ichaperinehi narami. Anipa nacahe:

—iTétavicavahi eta maitupajijiasiravahi! jJéhesare, yatupiquene eta
émairahi machichahi ema Viya! jTaicha tamutu tasuapahi, macamati-
nacahi eta técaticava étapa eta une eta taepacusirahi! —nacahepa.

Ena apinana ajairana navaharuana ena ichapemuriqueneana éreanana
(Mr. 5.1-20; Lc. 8.26-39)

28Te titecapapa ema Jests te apachara eta ciquiure te apaquehe
Gadara, titchujicanapa te ecari ena apinana ajairana, nidvaharuanahi ena
éreanana. Tétavicava eta naifiehivavacahi. Ndehayarehi néacani tidnucuha-
napahi. Tacahe, napauchapa ema Jests. 29 Tipiararecanapa, anipa nacahe:

—¢Téjaha picha piteca pipauchahavi piti Jesis, Machichaquenevihi
ema Viya? ;Pivarahapa picaetemajiricahaviyare viti? jPajapanuhavi,
vuichaha picuvanecahavi tayehe eta vicaicuiaiyayare! —nacahepa.

30Téasiha, tatiarihihivare nacachacayahi eta camuriqueneana ctichiana
tinihicanahi. 31Ena éreanana nayaseacapa ema Jesis. Anipa néicha:

—Te piaquijicahaviyarepuca, picatajicahavi. Pisapahavi visiapaha-
cavaca eta jena ciichiana —ndaichapa.

32Tacahe, ema Jesis maisapapa:

—Tiuri, eyana esiapahacavaca —maichapa.

Tacahe, tiichucanapa ena éreanana nayehe ena navaharuanainihi. Tiarame-
murihanainehi eta ctchiana. Tijunaparacanapa témiririjicanapa te tachausi
eta caquiure. Téririjicanapa. 33Ena tijanearecanainihi eta ctichiana tiyananapa
tijunana tayehe eta avasare. Timetajiricanapa eta nadimairahi, étapa eta
nanarasirahi ena ndvaharuanahi ena éreanana. 34Tacahe, tiyananapa ena
achaneana te mavihahi ema Jests, ndimahapanahi. Te ndimahapa éma,
nayaseacapa vahi macuitecapahini te ndvasa, machavahini te mésinehi.

Ema Jestis macanaraca ema émana achane macajumaquene eta muracaquiha
(Mr. 2. 1-12; Lc. 5.17-26)

9 1Tacahe, ema Jests tichavapa tidvacuhavarepa te pacure. Tichavapa
tayehe te méavasahi Capernaum. 2Anaqui naimipauchavarepa

ema achane macajumaquene eta muracaquiha. Ema tivecahi te mayehe

camilla. Te mdimahapa ema Jests eta nacasifavairahi eta mayehe,

méechajicapa ema macajumaquene. Anipa maicha:

—iPétumechava, nuchicha! Nucaepahainavipa eta pipecaturanaini
—maichapa.

3Natiarihi ena escribdnoana. Eta nasamirahi ema Jests, 4nipa nacahe
te nasamure: “Ema maca tépiyacava timijachavahi Viya eta macaepahai-
rahiji eta pecatuana. jTétavicava eta matapirava!” 4Emasera ema Jestis
maimatihi eta napanereruanahi. Maichavacapa:

—c Tajaha tacayema eta éjecapirava nuyehe te epanereruanahi? Nuti
tajina nutapiravaina eta nichirahi eta juca. 5Nriti, eta nucaepahairahi eta
mapecaturana ema maca, tacutihi eta méejerarerahi eta nucanarasirahi eta
maquehe. 6Tilrisera puiti, nuti Manerejirunuhi ema Viya, nimereuchavainapa
eta nuratahairahi nucaepaha eta pecatuana te juca apaquehe. Imararacanu
—tacahe, maichapa ema macajumaquene—. Puiti, nuchicha, nuvanecavi
péchepuca. Piveha eta jara piyereruva. Piyana te pipena —maichapa.

7Enevanerinehi téchepuca ema macajumaquenéni. Tiyanapa te
mapena. 8Ichaperinehi eta ndramirahi namutu ena achaneana natiari-
hiqueneanahi. Tétavicavarinehi eta nacunachirahi ema Viya taicha eta
maitupajijiasirava ema Jesus eta mdijarasirahi ema Maiya.

Ema Jestis maichuha ema achane ticaijare Mateo, mayeheyare apéstole
(Mr. 2.13-17; Lc. 5.27-32)

9Te apanapa sache, nuti Mateo néjacahi eta te nucobraresirare
eta impuesto. Tacahe, tiAnucuhapaipa ema Jesis. Te timahanupa,
tichuhanupa.

—Yare, péhicanu —madichanupa.

Enevanepa, néchepucahi. Néhicapa éma.

10Tacahe, ndmapa éma te nupena, énapa ena maimitureana. Nichuha-
vacapa ena nuchamuriana ticobrarecarahianahi eta impuesto énapa ena
apamuriana tisipecaturana. Nénicavacayarehi éna. Macachanemuri-
hivare ema Jests eta vinisirahi. 11 Titecapanavarepa ena fariséoana. Eta
ndimairahi namutu ena némunaruqueneana, eta vicachanerahi ema Jests,
ticaecahirecanapa. Anipa nacahe nayehe ena maimitureana ema Jests:

—Té4jaha tacayema tisapava ema eyehe maestro macachanevaca eta
manisirahi ena nénitatajiana ticobrarecarahiana eta impuesto? Ticapeca-
turarahiana éna! —nacahepa.

12Te masamairiricapa ema Jests eta ndechajiriruvana, méichavacapa:

—Ena majumareanahi vahi ndcamunuimahi ema médico. Nacarichu ena
ticajumanahi nacamunuyarehi ema médico. 13Nftiripa vahi étaina timite-
canuhi nutanucayarehi nacani matapiravareanahi. Nutanucapahi ntiti ena
tisipecaturana, apaesa ndeneuchava, nainajica eta napecaturana. Tasiha
éti, eyana ecaravahu eta maechajiriruvanahi ema Viya. Anipa macahe:
“Nti nuvaraha yatupinaini eta ejapanuraivainahini. Taicha te vahi,
tamapurujiyare eta ecamavahuirahi eta nuyehe” macahepa ema Viya.

Nayaserecapa ema Jests tayehe eta ayuna
(Mr. 2.18-22; Lc. 5.33-39)

14Titecapanapa ena maimitureana ema Juan Ticachasiricarahi, nayase-
recapa ema Jests tayehe eta ayuna. Anipa naicha:

—cT4jaha tacayema vahi nahayunacha ena pimitureana, vahi nicutiha-
vihini viti mdimitureana ema Juan, énapa ena fariséoana?

15Ema Jesds majicapavacapa:

—Nimicutichinahe puiti. Vahi tauricaimahi ticatisamurevana nécani
ticaichuhacasianahi tinicanahi nayehe ena araimana. Titrisamureana-
yarehi taicha matiarihihi ema arayena. Téhesera te tépenapuca éma,
jéhesare ticatisamurevanayarehi. Tacutiquene, vuichaha tauricaimahi eta
ayunanainahini ena nimitureana. Jarajapainapasera eta sacheyare, ticave-
rejicasianayare taicha ticaratacanuanainapa ena ticapacanuanaya nfti.

16-17 Esamanuchaha. Eta juca eta nimiturapiana, amairiha arairu. Mavaraha
ema Viya arairuyare eta eyeherepianayare eti achaneana. Vahi ticuticacaimahi
eta nayeherepiana ena achaneana. Fta ftusira éti eta nimiturapiana, tavaraha
inajica eta ichasi eyeherepiana tamauriqueneanahi —mdichavacapa ema Jests.

Ema Jestis macanaraca esu machicha ema Jairo, ésupa esu apana
esena sucajumaquenehivare
(Mr. 5.21-43; Lc. 8.40-56)

18 Téchajiricavaichahahi ema Jesiis nayehe ena achaneana, titeca-
panechavare ema émana achane ticaijare Jairo. Tuparairucahi éma.
Matupirupa tépuyucapa te mamirahu ema Jests. Anipa macahe:

—Tatachicha, surarihi esu nuchicha. Puitirichaha tépenahi. Téhesera
te piyana, pinacaini eta pivahu, suchavahini suitarecahini —maéichapa.

19T4siha masuapapa ema Jests. Tiyanapa te mapena ema Jairo, vimutupaichu
viti maimitureana. 20T4siha, sutiarihihivare esu ésuna esena sucajumaquene.
Doce afioripahi eta sucatajivairahi, taichirahi eta suitine. Témenahavapa
te maquecu ema Jestis. Suémamacapa eta tacheyarapi tamatsianahi eta
mamuiriha. 21 Taicha te supanereru ésu, sucahehi: “Taratarichu jacani te
némamaca eta fiimuiriha, éta ticanaracanuyare” sucahepa. 22Emasera ema
Jestis masamarichucha eta suémamajiasirahi, macaicutiarahi eta macanarare-
sirahi. Téquerucavapa. Maimahapa eta supisirahi esu esena. Tasiha, méichapa:

—Vaipa picupica, nuchicha. Pinaracapa puiti tdichavenehi eta picasi-
flairanuhi —maichapa.

Tacahe, tinaracapa esu esena. Vaipa tapechahini eta sujumainihi.

23Tiyanavarepa ema Jesus. Titecapapa tayehe eta mapena ema Jairo.
Maimahainehi ena misicoana. Titirianaipahi eta ndmirayarehi te ecari
esu suépenaquene. Enapa ena achaneana, tijajamurianaripahi eta
naiyairahi. 24Téasiha, ema Jestis maichavacapa:

—TItchucachaha te aneca. Vdhinéni suépenahini esu suca amaperu.
Timacarichucha ésu —maichavacapa.

Enasera nacaecahirichucha éma, técavanapa. 25Te titichucanapa
ena achaneana, tisiapapa ema Jests te suavihahi esu suépenaquene.
Macaratavauchapa ésu. Macaechepucapa. Tichavapa titarecahi ésu. 26 Te
nasamairiricapa ena ticavasanahi eta te Capernaum, ndraminehi namutu.
Nacatsatsaicapa timetajiricanapa.

Ema Jestis macanaraca ena apinana ptichuquiana

27Tiuri, tichavayarepa ema Jesis te mapena. Eta mapaisirahi te calle,
néehicapaipa ena apinana ptchuquiana. Tipiaracanapaipahi te maequene.

—iTatachicha Jests, pdjapanuhavi picanaracahavi. Vicasinavi piti
yatupiquenévihi Cristo! —néichapa.

28Vahisera masuapavanehini éma. Te tisiapapa ema Jesis te mapena,
ena ptchuquiana tisiapanavarepa. Témefiahavanapa eta mayehe. Tasiha,
éma mayaserecavacapa. Anipa maichavaca:

—¢Yatupipuca ecasinanuhi eta nucanarasiraheyare? —macahepa.

Ena najicapapa:

—Yatupi, tata.

29Tacahe, ema Jestis mademamacapa eta nauquihana. Tasiha, maichavacapa:

—Titri, eta ecasifairanuhi, enaracayare —madichavacapa.

30 Jéhesare, enevanepa tinaracanahi. Timairiricanapa. Tasiha,
muracapa eta matuparasira vahi nacumetajirica eta macanarasira-
vacahi éma. 31Vahisera nacahehini éna. Etarichuhi te titichucanapa,
timetajiricanapa eta macanarasiravacahi. Tésiha, ndechapa namutu te
tachacayarahanahi eta avasare eta juca mdichaquenehi ema Jests.

Ema Jestis macanaraca ema achane upa, macaechajicahi

82Te vitichucavarepa, nacahepaipavare ena achaneana. Namapahi ema achane.
Upahi éma, taicha mavaharuhi ema éreana. 33Tacahe, ema Jestis maquijicapa
ema éreana, ema tidvahacainihi. Tasiha, ema achane tinaracapa. Téchajicapa.
Ichaperinehivare eta ndramirahi ena achaneana eta naimairahi. Anipa nacahe:

—iTétavicava eta maitupajijiasirava ema Jests! Te vidvasa Israel, njina
tiratahaina tichaina tacutihini eta juca vimahaquenehi —nacahepa.

34Nararihivare ena fariséoana. Anipa nacahehi:

—Ema maca Jests, vémeteaca majupahahi ema Satands, ema naquenu-
murihi ena éreanana. Mdijararuhi jacani eta maitupajijiasiravahi eta
macuchusiravacahi éna —nacahepa.

Ema Jestis majapanuvaca ena achaneana

35Ema Jestis tamutuhi mapaica eta avasareana étapa eta anichicha-
queneana avasarechichana. Timiturecapahi tayehe te jacani maitecapihapahi
te naurujisirarevana. Ticametarairupahi eta maechajiriruva ema Viya eta
nduchucuirayare ena ticasifianahi éma, machaneranayarehi éna. Ticanarare-
capahivare ena ticatajivanahi ticacatiruhanahi. 36 Camuriana ena achaneana
tinanajiricavanahi. Taicha ticatajivanahi éna, najina nacasifiahini. Nacutihi
eta uvesa te ndjina tijaneacaina. Eta maimairavacahi ema Jests, ichape eta
majapanuiravacahi. 37 Tacahe, ema Jesiis maichahavipa viti maimitureana:

—Tétavicavapa eta vicamunuirava ena timicatacahavianaya tayehe eta juca
vématanerepihi. 38Eyaseacayaresera ema Tata Vicaiyaquene, méijaracahavi ena
timicatacahavianayare. Eta juca timicutijiricavahi macani achane eta macamunui-
ravahi ena timicatacacanaya te maechatijicaya eta maharusura —maéichahavipa.

Ena décequeneana apostéleana manerejiruanahi ema Jests
(Mr. 3.13-19; Lc. 6.12-16)

10 1Tacahe, ema Jestus tichuhahavipa viti décequeneana, mayehea-

nayare apoéstole. Tijaracahavipa eta vitupajijiasiravayare
viratahairayarehi vicuchucavaca ena éreanana, vicanarasirayareva ena
nacajumaqueneana étapa eta nacatiruhavana.

2-4Eta juca vijareana viti apdstoleana®: Ema tinapuca ema Simén
Pedro, émapa ema maparapeichu Andrés, ema Jacobo ema maparapeichu
Juan, ema Felipe, ema Bartolomé, ema Tomas, nitipa Mateo, ema apana
Jacobo, ema Lebeo, ema apana Simén, émapa ema Jilasi Iscariote (ema
tijararecahi ema Jesus).

Ema Jeslis mavanecavacapa ena décequeneana apéstoleana
napaicayare tamutu avasareana, ticametarairuanayarepahi
(Mr. 6.7-13; Lc. 9.1-6)

5Tacahe, ema Jesis tévatacahavipa viti ddcequeneana apdstoleana
vicametarairuyarehi. Anipa maichahavi:

—Vahi ecuyana tayehe eta ndvasana ena apavasajuecuana. Vahivare
ecuyana nayehe ena samaritdnoana. 6Eyanayaresera tayehe eta avasareana
navasanahi ena vijaneanana israelitana. Taicha éna nacutihi eta uvesana
maquenureana. 7Eyana ecametarairuyare nayehe. Emetacayare eta nttija-
pairainapa nuti Naquenuyare, nuti nucuchucuhavacayare éna, taicha
mavanerunuhi niti ema Viya. 8Ecanaracavacayarepahi ena leprésoana
énapa nacani ticatajivanahi taicha eta apana jumare. Ecaechepucayareva ena
naepenaqueneana. Ecuchucayareva ena éreanana. Eti, vahi evachareruinahi
eta juca ftupajijiasiravahi, vahivare ecobrachaimahi nicani ecanararuanayare.

9Vahivare idmaimahi eta oro, eta plata, eta reale. Tacuija iama eta
enirurucuha te alforja. 19Etanarichuvare emuiriha, éta idmayare. Etapa
eta éparupeva, étaripa eta eyupairiquiana. Ema ticaematanerahi, tatupa-
racahi ndenicayarepahi te jadcani macaemataneiyapahi. Ene ecaheya éti,
titatiheanayare ena tijacapanaya eta ecametarairuirayarepahi.

11Te ftecapaucha jacani avasare, etanucayare ema achane tiuri, témunarahi.
Enasiyare mayehe. Tidmainucava te taitecapa eta itichusirayareva tayehe eta
avasare, epaenumavaya ejunijica eta ftecapihahi. 12Te esiapayarepa tayehe eta peti,
eyaseacayare ema Viya eta nduricacarevaina ena achaneana ticapenana eta peti.
13Te titirianahi ena achaneana ticapenanahi eta peti, imiyanava eyaseuchayare
eta nauricacarevaina. Téhesera te vahi nacuri, vahi eyaseuchaimahi. 14Etaripa
te vahipuca nacujacapahe te jacani avasare, étapa te jacani peti itecapihayare,
véhivare nacuvaraha nacusamahe, itichucavaneyareva. Etatapevachavantimaya-
reséra eta mateji te fvapeana. Taicutiarayare eta maicufiasirayare ema Viya taicha
eta namavarairahi najacapahehini. 15Nutupiruva numetacahe, te taitecapa eta

c Mt. 10.2 Ena nani apinana ajairana ema Jacobo émapa ema Juan, naparapecacahi,
machichanaveanahi ema Zebedeo. Ema Mateo, eta mdematanerepinihi, ticobrareca eta
impuesto. Ema apana Jacobo, machichahi ema Alfeo. Ema Lebeo, mapapihi eta maijare.
Ticaijarehivare Tadeo étapa eta Judas. (Te pivaraha pecha, pitanuca te Marcos 3.16-

19 étapa te Lucas 6.14-16.) Ema apana Simén, timaticarehi éma, nachamurinihi ena
revolucionarioana ticaijareanahi “cananistana”. Navaraha néquijica ena extranjeroana
romanoana.

juicio, tidpajucavainapa eta ndicunayare. Tacachuricayare eta nacaicufiairayare
ena achaneana vinarajiqueneana ticavasanaini te Sodoma étapa eta Gomorra.

Nacatianacainapa ena téhicanapahi ema Jestis
(Le. 12.2-7)

16 Esamanuchaha. Ntti nuvanecahehi éti eyana epaica. Nararihisera ena
achaneana véainarajiqueneanahi étupiaruanayare. Ena nacutihi eta sarare
taifehiqueneanahi. Etisera ecutiyare eta uvesa eta tamansuvahi. ftucayare
eta ecaichepaisirayare eta navainarajivana. Vahisera ecujicapauchava te
navarahapuca naehahe. 17Echapava, taicha nararihiyare ena achaneana
ticatianacaheanayare taichavenehi eta éhisiranuhi. Ticaratacaheanainapa,
écayaserehinapa nayehe ena juéseana. Téstacaheanainavarepa eta te
ndurujisirarevana. 18Tésiha, etiarihiyare éti tiAmaheanaya te namirahu
ena aquenucana, téhevare te namirahu ena Presidenteana gobiernoanahi,
ecaviurevayare taichavenehi eta éhisiranuhi. Esapihasera éti, ecamapura-
vainapa échajisianuyare te namirahu éna, apaesa ndimatiyare namutu ena
achaneana te avasareana eta nimiturapiana. 19 Tacahe, te jaicani naAmahe-
papuca te namirahu ena aquenucana, vahi ecuefiamava tayehe eta jacani
échajiuchiravayare, ecatiuchiravayare. Echajicayare eta échajiriruvana
maijararuheyare ema Espiritu Santo te jena sache. 20Taicha mdimaha-
heinepa, timitucaheyare eta échajisiraya. Vahi étijivaimahi eta échajisiraya.

21 Natiarihiyareva nacani achaneana tijararecanaya ena naparapequeneana,
navarairahi ndimicapaca tdichavenénahi eta naehisiranuhi ntti. Natiarihi-
yareva ena ndcani naiyana, navarahayareva naijarareca ena nachichanaveana
taichavenehi eta naehisiranuhi niti. Natiarihiyareva nacani nachichanaveana
nacanarainapa ena naiyana, naimicapacainapa tdichavenehi eta naehisiranuhi
nuti. 22Namutuyaréni ena achaneana ticatianacaheanayare taichavenénahi eta
éhisiranuhi ntti. Téhesera ecamichahi tamutu, imiyanavahi eta éhisiranuhi te
taitavapa tamutu, nucuchucuhaheyare niiti. 23 Te napanajicahepuca te jacani
avasare iavihahi, tadichavenehi eta ecametarairuirahi, ejunayare tayehe eta
apana avasare. Jéhesare, nuti Manerejirunuhi ema Viya, nitijapavanénapa.
Vuichaha ecuitahi epaica eta avasareana ne vijaneanana israelitana.

24Kti nfmitureana, ticatianacaheanaya ena achaneana. Vahi epicaucha-
caréimahi nayehe, tdichavenehi éhisiranuhi niti. Ticatianacaheyaresera
tacuti eta nacatianasiranuhi nuti. 25T{jarechaheanayare vainarajihe,
méaurishihepuca, tacuti eta ndumehairanuhi ndti. Etisera, evapinavaya eta
ecutiranuyare eta nacatianasiranuhi nuti iAquenu, ntiti eyehenuhi maestro.

26Vahisera ecupicavaca ena ticatianacaheana. Ema Viya timararacaheya.
Ticunachaheya eta ecamichirahi, evehainapa eta icuchihi. 27 Tasiha, étumechava
eta ecametarairuiraya tamutu eta nimiturapiana te tamutu avasareana. Jacani
néchajiriruvanahi te timapicu, éti ecuchujicayarehi te tijarahi, emicauchira-
vacaya ena achaneana. Etaripa eta nujajairuhehi te vicarichuhi, epiaracainapa

te calle. 28Vahi ecupica nicani nacapacapuca eta idquehe, tacarichuchucha
naituruequenehayare. Vahisera naratahaimahi nacamitiequeneha eta idchaneva.
Macarichu ema Viya epicayare, taicha éma maituruequenehahi tamutu.
Maratahahi macamitiequeneha eta idchanevana tayehe eta tainehiquene
infierno, te ecainajiruva taichavenehi eta episirapuca eta nacapasiraheyare.

29Nimicutichinahe eta cayurechicha. Eti imijachapapuca vahi tasiva-
chahini éta. Téhamacareanahisera me Viya. Ema, téchavacahi eta
taitaresirahi, étapa eta taepenirahi. 30Evetijipa éti, éfiamacarepanahi me
Viya. Ema, timatipa eta tatupa eta echutimacana. Téchahehivare éma
tamutu eta itaresirana. 31Eta tacahe, vahi ecuefiamavahi éti tayehe eta
itaresirana, taicha tétavicavahi eta emunavahi mayehe.

Vimereuchavayare eta véhisira ema Jestis
(Lc. 12.8-9)

32Timiyanava ema Jests timitucahavi. Anivare macahe:

—Namutu ena timereuchavanahi eta ndehisiranuhi te namirahu ena
achaneana, niiti apanavare nimereuchavaya eta nuchanerairavacahi éna
mayehe ema Tata Nucaiyaquene, ema tidvihahi te anuma. 33Nacanisera vahi
navarahahini timereuchavanahi eta naehisiranuhi, ntiti apanava nimereuchaya
eta vahi nuchaneranainahini éna, te mamirahu ema Tata Nucaiyaquene.

Ena achaneana naepuruvacainapa nacani téhicanayare ema Jests
(Lc. 12.51-53; 14.26-27)

34Eti imijachaipapuca eta nitesirahi te juca apaquehe, tjina ticayema-
carémahi, tiiricacareyarehi nicha. Vahisera ene tacahe. Nichaveneya niti,
ena achaneana tépuruheanaya térajicavanaya eyehe. Eta tacahe, nuvaraha
échapirica yatupina eta juca éhisiranuhi. 35Taicha puiti juca vicaijuheyare,
mécani achane, te natiarihi ena machichanaveana, nacatichayarehi ema
naiya taichaveneyarehi eta maehisiranuhi éma. Esuripa esu naena, nacatia-
nacayareva. Esupa esu chinenaca, sucatianacayareva esu suimase taicha eta
suéhisiranuhivare esu apana. 36Ene nacaheya, nararihiyare ena tachicha-
naveana eta peti ticatianacana ena naiyana te peti nichavenehi ntti.

37Nacanisera tinajicavana eta naehisiranuhi tdichavenehi eta nacatia-
nasira ena nachichanaveana, vdipa tatuparacahini nuchaneranainahini.
Enaripa nécani tinajicavana eta naehisiranuhi taichavenehi eta nacatia-
nasira ena naiyana, énerichuvare vaipa tatuparacahini nuchaneranainahini.
38Enerichuvare nicani apaesarichu eta navarairahi téhicanuanahi, véhivare
néijaracavahini tdimicapacahini eta ndehisiranuhi, vaipa tatuparacahini
nuchaneranainahini. 39 Taicha nacani téfiamavanahi eta nditaresira,
tidvamirahuana eta naehisiranuhi, énajivayare ticamitiequenehavanaya.
Enasera nacani yatupi tijararecavanahi téhicanuana, taiimicaparuanaya-
repuca eta naehisiranuhi, éna tiichucuhanayare eta naitaresirayare.

Jararihi eta vicuchihi te anuma
(Mr. 9.41)

40Ema Viya méitsivachayare nicani tiliriana ena najacapiraheyare nasamahe
éti. Taicha eta najacapirahehi, ticaecheranahi eta najacapiranuhivare ntiti;
énerichuvare najacapahivare ema Tata Nucaiyaquene. 4 Enerichuvare nacani
tijacapanahi ema profeta nuvaneruhi, énapa ena achaneana tiuri eta naehisi-
ranuhi, maitsivachayare ema Tata, maijarasiravacayare eta naicuchi. 42Enaripa
ena témunarahianahi nayehe ena nani anichichaqueneana téhicanuanabhi,
nacumpiracha eta une taichavene eta naehisiranuhi; énerichuvare jararihi eta
naicuchiquene —maichahavipa ema Jests.

Ema Juan Ticachasiricarahi mavanecavacapa ena maimitureana
(Lc. 7.18-35)

1 1 1Te tamutupa eta maimitusirahavihi ema Jess viti

décequeneana mayeheana apéstole, tiyanavarepa eta te
avasareana tayehe eta Galilea. Taicha mavarahahi maimitucayare ena
achaneana eta méechajiriruvana ema Viya.

2Tiuri puiti, ema Juan Ticachasiricarahi, mavinehi te carcel. Anaqui masamai-
riricapa eta méichaqueneanahi ema Jests. Tacahe, maevatacapa ena apinana
maimitureana, nayaserepanayarehi ema Jests. 3Te nditecapauchapa, ndichapa:

—Ema vidquenu Juan tivanecahavihi viyaserepanaviyare te yatupi-
hipuca pitiripahipuca Cristo ema vicuchapaquenehi, ¢téheserapuca
vimiyanavayarepuca vicuchapa? —naichapa.

4-5Ema Jestis majicapavacapa:

—Nuvaraha imararacaya eta nichaqueneana puiti. Nucaimai-
riricavacaipa ena ptichuquiana. Nimipaisiraipa ena masariana.
Nucanaracavacaipa ena leprésoana, énapa ena tithuquifiana. Nucaechepu-
siravacaipavare ena ndepenaqueaneanaini. Enerichuvare nichuhahi ena
paureana ndeneuchavaya apaesa nduchucuha. Tasiha, eyana emetaca ema
Juan tamutu. 6 Vaipa macuefiamava ema Juan eta nuyehe. Tétavicavahi
eta mauricacarevahi éma, te ticasifiavahi eta nuyehe —madichavacapa.

7Tacahe, tichavanapa ena vanairucanahi me Juan. Tésiha, tépanava-
varepa téchajica ema Jests, maechajisihapa ema Juan. Anipa macahe eta
mametasiravacahi ena achaneana:

—Nuvaraha epanereuchayare ema Juan. Te jicani vuichaha nacaratacahini
éma, te eyanapa te mavapahi apaquehe te mavihahi, tajaha eta epanereruana
tayehe eta macametarairuirahi? Eti fmijachaipapuca mamapachichijiriru-
vaichucha eta maechajisirahi tacutihi te vimararaca ta taflurena eta acutena te
tacayamuririjica eta técaticava. 8fmijachaipavarepuca tavayuaruhi éma titirina-
nécavayarehi eta macamuirihairahi. Echarichuhi éti macani titirinanacavahi,
pincanillahi eta maitaresira, vdiparinehi titichucaimahi te sache, vahivare

tiyanaimahi te mavapahiana apaquehe. Manasiqueneyarehi te jacani titirina peti.
9Nuyaserecahe: {T4jaha eta fmijachirahi eta mayehe? ¢imatihipuca eta profetairahi
éma? Nti numetacahe: Matupiruvahi eta macametarairuirahi ema Juan.
Mavaneruhi ema Viya eta yatupiquenehi profetahi éma. N4jina macutihini ena
apamuriana profetana. 10Ema maca Juan émara méechajisihaquenehi ema Viya
eta te Sagrada Escritura, &nipa macahehi: “Nuvanecayare ema tinapumirauchavi-
yarepahi ema ticametarairuyarepahi, apaesa natsecavapaipa ena achaneana eta
najacapiraviyare” tacahepa eta Sagrada Escritura. 11 Ntti nutupiruva numetacahe:
Ema maca Juan, néjina mécuti nayehe ena achaneana. Tétavicavahi eta macuna-
chacarevahi. Tidpajupanavahisera eta nacunachacarevahi nacani nuchaneranaya,
apaesachichapucaini eta nacaicutiarairahi eta mapanereruana ema Tata.

12Ema Juan tépanavapa eta maimitusirahi ena achaneana tacamu-
nuirahi eta ndeneuchirava me Viya. Nararihisera ena vahi nduricahini
nasamararacahini. Etapa timicatichahi témecatajivachahi éma. Puiticha
tanasihi ticatichanuana niti apanava, témecatajivachanuanayare.
13Ema viyarahaini Moisés téchajisihanuhi eta te majurehi. Enaripa ena
viyarahanaini profetana naechajisihahi eta nitesirayarehi nuti Manereji-
runuhi ema Viya. 14Puiti numetacahe: Ema Juan émaripahi ema profeta
maéiteruyarehi mavasiyarehi ema viyarahaini Elias, eta mainapumirauchi-
ranuyare. 15Te evarahapuca ecaicutiara, tavaraha eta epanerechinavaya.

16-17 Etiarihihisera eti achaneana puiti juca sdcheana, eta emasuapajiraivahi,
nimicutichahesa ena amaperuana tititseruanahi. Apapipijichucha eta nacaye-
maqueneanapahi. Ema apana macahepapuca: “Vépiyacaya eta piéstachicha”.
Enasera ena apamuriana vahi naisapavahini. T4siha, ema apana macahepuca:
“Vépiyacaya eta ecari”. Vdhivaresera néisapavahini. 18Ema Juan, te timere-
cavapa, muraca eta maimiturapianahi. Eta manicasareana, vahi tacutihini eta
nanicasareana ena achaneana. Nararihisera te emuri ena tépiyaequenehanahi
éma. Ndimijachahi mavaharuhi ema éreana. 19Nuti Manerejirunuhi ema Viya,
eta nitecapauchirahepa, nucachanehepaipa eti achaneana eta enisirahi. Etiari-
hihivare eti épiyaequenehanuhi: “/maha ema maca, canisiuquitataji, civaharasi.
Macachanevacapaipa ena achaneana tisipecaturarahianahi” ecahehi. Eti épiya-
cavapa épururahi, ticutirinehi yatupinahini échemarahihini. Tétavicavahisera
eta éjecapiravahi taicha eta emasuapajiraivahi. Te yatupihihini échemarahi,
imatinuhini eta nucavanahirahi eta me Tata —madichapa ema Jests.

Eta tdicufiayare eta ndvasana ena achaneana masuapajirairahana
(Lc. 10.13-15)

20Ema Jests tépanavapa méechajisiha eta taicufiayarehi eta avasareana
maéichinehi eta tidramicareana. Ticaicufianayarehi ena tachichana-
veanahi tdichavenehi eta namasuapajiraivahi. Vdhivare ndeneuchavahini,
ndinajicahipucaini eta napecaturana. Miechajicapa ena achaneana
timicutijiricavahi natiarihinahini te mamirahu. Anipa macahe:

21— ;Paurehesami eti nujaneanana ecavasanahi te avasare Corazin! jPaurehe-
samihivare eti apamuriana nujaneanana ecavasanahivare te avasare Betsaida!
Ichape eta icunayare taicha éti imaharipa tamutu eta tidramicareana nichaque-
neanahi te emirahu, vahisera dvarahahini éneuchavahini. Ena nani achaneana
ticavasanahi te Siria, apavasananahinéni, tétavicavahinéni eta namaurivahi,
németeacasera ntti nasapihahipucaini téneuchavana te naimahahini eta
nichaqueneanapahi. Enévanenahini ndimerecavahini yatupi eta naeneuchi-
ravainahini. 22Numetacahevanesera: Te jena sdcheyare, muracapanayare eta
icufiayare éti, taicha eta emavarairahi éneuchavahini. Tacachuricayare eta
nacaicufiairaya ena achaneana apavasanana ticavasanahi te Siria. 23Etiripa
eti ecavasanahi te avasare Capernaum, tamapurujihi eta nimitusirahehi étapa
eta imairahi eta tidramicareana nichaqueneana. Eti ecasifiavavaicahi, imija-
chaipapuca eta ticayapaheyare te anuma. Ichapesera eta etsirihacarevayare,
taicha épujuquichavayare eta te yucu taicha vahi éneuchavaimabhi éti. Taicha
te nimerecahini eta tidramicareana tayehe eta avasaréni vainarajiquenehi
Sodoma, tacutihini eta imairahi éti, ichapehipucaini eta ndeneuchiravainahini,
vaipapuca macuicufiacahini ema Viya. 24Numetacahevanesera: Ichape eta
icufiayare te taitecapapa eta juicioyare. Tacachuricayare eta ndicuiayare ena
ticavasanaini te avasare Sodoma —macahepa ema Jests.

Ema Jests titirisamuréinehi mayehe ema Maiya
(Lc. 10.21-22)

25Etarichuhi te jena hérahi, ema Jestis dnipa macahe:

—Tata Nucaiyaquene, tétavicava eta nucunachiravi. Jéhevare piti
taquenuvihi eta anuma étapa te juca apaquehe. Titauchavaipa eta pipane-
reruhi. Vahi pisapahini naitucahini eta jicana ena timijachavanahi
téchemarahiana. Enapasera pijaracahi ena nani téhicanuanahi, tajinahinéni
naechemaraivainahini. Puiti nasapiharipahi nacachuricahi ena titupajijiaca-
vanahi. 26 Tétavicavahi eta taurivahi eta pipanereruhi piti, Tata Nucaiyaquene.

Ema Jestis maichuhavaca ena navitajiruana, mavaraha macanaracavaca

27Tacahe, ema Jests maichavacapa ena achaneana:

—Ema Tata Nucaiyaquene, ema tijaracanuhi eta nttiraya néchaya tamutu.
N§jina énajivainahini nadimatihini ema Tata. Nucarichu ntiti néchinavahi
ena nimimatiruanayare éma. Taicha ntti yatupihi eta nimatirahi ema Tata
Nucaiyaquene; tacutiquenehi eta yatupirahivare eta maimatiranuhi éma.

28Yare, ecasifianu emutu eti evitajiruanahi te idchanevana eti éyareca-
rahiana eta éjecapiravana. Niti nucanaracaheyare. 29fsapava nunacasicahe
eta nuyehe yugo. Nucachanehe apaesa ecaravahu nuyehe, taicha niti
mansunu, tétavicava eta ndriva eta nusamure. Eti tétavicavaya eta itrica-
carevaya te idchanevana te ejacapa eta nimiturapiana. 30Taicha eta nuyehe
yugo vahi tacajera. Tipevejiyare esama —maichavacapa ema Jests.

Ena fariséoana naimipicauchahi eta nayeherepiana tayehe eta
savarumuhuana. Emasera ema Jestis maimereuchahi émarichu téchahi
eta nayeherepiana ena achaneana eta sache nanarasirayare.

(Mr. 2.23-28; Lc. 6.1-5)

1 2 1Eta jena savaru, ema Jess tiyanapa tipaica. Tidmahavipa viti
maimitureana. Témehicavanapa ena fariséoana. Vétavivijicapaipahi
eta isanitiana. Tacahe, eta vipaisirapahi, vécuhapaipa viti maimitureana. Tasiha,
vivechuquihapaipahi étajavapahi eta trigo. Vivepiraquihapaipa, vépurajacacha-
vapaipahi. Vinicapaipa, taicha tisapacareichucha. 2Enasera ena fariséoana eta
naimararasirapahi, tisemamajuheanapa. Anipa naicha ema Jestis:

—Pimaha ena pimitureana. Ticaemataneanapaichucha eta navepiraqui-
hapahi eta trigo puiti juca sache tétavicavahi eta tacapicahuirahi. Vahi
tisapacaremahi eta juca nacaematanérahi puiti —ndichapa.

3Tésiha, majicapavacapa ema Jesus:

—Németeaca éti vahi ecaicutiara eta tacayemaquene eta Sagrada Escritura,
eta maichavaquenevahi ema viyarahaini David eta mapaisirapahi técuhapaipa,
énerichuva ena téhicanapahi. 4Echarichuhi éti te masiapapa eta mapena ema
Viya, tiyaseserecapa eta manicayarehi. Néijaracapa eta pan tacapicahuquenehi
nanacasarehi te mamirahu ema Viya. Nanicasarehi ena tiyujaracarahiana,
émasera ema David vahi tatuparacahini manicahini. Ftasera eta maecuavahi,
manicapa eta pan, énapa ena macachanequeneanapahi. 5Vahipuca échajicuha
éti eta te Sagrada Escritura eta mavanairipi ema viyarahaini Moisés eta nayehe
ena tiyujaracarahiana téchapajiricanahi eta Templo. Ena, t4jina natapiravainahini
eta nacaematanerahi te sdvarumuhuana. 6 Tavetijichapuca puiti nutiarihipahi
ntiti. Ichdpequenénupanahi tayehe eta Templo. 7Eti vahivare ecaicutiara eta juca
méaechajiriruvana ema Viya: “Nati nuvaraha yatupinaini eta ejapanuraivainaini.
Taicha te vahi, tamapurujiyare eta ecamavahuirahi eta nuyehe” macahepa. Te
ecaicutiarahini, vahiyarehini ecaecahivaca ena nimitureana, taicha éna tajina
natapiravainapahi. 8 Tiuri puiti, numetacaheyare: Ntiti Manerejirunuhi ema Viya,
nttirichu néchahi eta sache nanarasiraya ena achaneana —madichapa.

Ema Jestis macanaraca ema achane tépenavahu
(Mr. 3.1-6; Lc. 6.6-11)

9Te apanavarepa savaru, tiyanavare ema Jesus tisiapahi tayehe eta
naurujisirareva. 19 Anaqui matiarihi ema achane vaipa tayamuricahini eta
mavahu, tépenavahuipa. Natiarihihivare ena fariséoana, natanujiricahi
eta ticaviurevayarehi ema Jests. Nayaserecapa éma:

—Téauricapuca vicanaracavaca ena nacajumaqueneana te savaru-
muhuana tacapicahuquenehi? —néichapa.

11Ema Jesiis majicapavacapa:

—Nimicutichinahe puiti. Németeaca méjina émanaina achane vahi
macujapanuhini eta maitatiquene uvesa, te téchipaicavapuca te pusu te
jena sache tacapicahuquenehi. Eta mienamirahi, tipatsicava mavecuha
eta paure sarare. 12Ntti numetacahe: Ema maca achane tidpajucavahi
eta téfiamacare tayehe eta uvesa. Tacahe, tisapacaréchucha vichayare eta
tauriqueneana te sdvarumuhuana —maichavacapa.

13Tasiha, ema Jestis maichuhapa ema achane ticajumavahuhi:

—Nimaha. Picajaruvauchava, pimereca eta pivahu —madichapa.

Tacahe, ema achane eta macajaruvauchiravahi, enevanerinehi tinaraca eta
mavahu. Tidrivarepa tichava, tacutipa eta mavahu sapa. 14 Tisemanarinehi
ena fariséoana eta ndimairahi eta maichaquenehi ema Jests. Tiyananapa.
Tinacuchavanapa eta napanerechirahi eta nacapasirayarehi ema Jests.

Ema Jests tiyanavarepa tipaicahi

15Tacahe, ema Jests, te maechapa eta napanereruhi ena fariséoana,
navarairahi nacapaca, tiyanavarepa tipaicahi. Naehicapa ena camuriqueneana
achaneana. Enerichuvare, néitecapauchapaipa ena nacajumaqueneana. Macana-
racavacapaipa namutu. 16Mavanecapaipasera ena macanararuanapahi vahi
nacumetajirica eta émairahi ticanaraca. 17Fta juca titauchavapahi eta méaechaji-
riruvahi ema Viya tayehe eta méjurehi ema viyarahaini profetaini Isafas.
18 Anipa tacahehi: “Nuvaraha imatiya ema vanairucahi nuyehe, nunerejiruhi
niti. Tétavicavahi eta némunasirahi, nirisamurehivare maicha. Imatiyare éma
taicha mavaharuhi ema Espiritu Santo méijararuhi éma. Ema nuvanara, timitu-
cavacayare ena achaneana te tamutu avasareana eta nuvanairipianahi. 19Ema,
tjina maitucaimahi téhacaca. Vahivare tipiararecaimahi, macunachiravahi
te célleana tayehe eta maichaqueneanahi. 20Mansuhi éma taicha ticayehehi
paciencia. Macamichavacahi namutu. Vahivare macajachaimahi ndcani vahi
tmeanaina. Tidmainucava te maejacapa tayehe eta mavacureyare, muracainapa
eta mavacureyare. 21 Tasihasera, namutu ena achaneana te avasareana ticuneva-
nayare eta mayehe, navarairayare maurichayare éma” macahepa ema Viya.

Ena fariséoana téjecapavanahi eta ndimijachirahi ema Jests
mavaharuhi ema Vainaraji Satanas
(Mr. 3.19-30; Lc. 11.14-23; 12.10)

22Tacahe, ena achaneana namapaipa ema achane ptchuqui, ipavare,
taicha mavaharuhi ema éreana. Navarahahi macanaraca ema Jests.
Jéhesarehisera ema Jestis macanaracahi. Titripa téchejica, timairirica-
varepa. 23Ichaperinehi ndrami ena achaneana. Tasiha, 4nipa nacahe:

—Ema maca Jests, émapachupuca ema Cristo, ema vicuchapaquenehi
mamariequene ema viyarahaini David —nacahepa.

24Fnasera ena fariséoana napanerechahi naepiyaequenehayarehi.
Anipa nacahe:

—Ema maca Jests, eta macuchusiravacahi ena éreanana, vémeteaca
madijararuhi eta mditupajijiasiravahi mayehe ema Satands, ema ndquenu-
murihi ena éreanana —nacahepa.

25Ema Jestis maimatihi eta napanereruhi éna. Tacahe, maichavacapa:

—Nimicutichinahe puiti ena machanerana ema gobierno. Ena vahi tiputsi-
murihacacanaimahi apinainahipucaini partido. Te tiputsimuriacacanapa,
énajicacaipapucaini tidquipaicacana. Enaripa ena achaneana te avasare,
vahi taurica naiputsimuriavahini. Emaripa macani achane, te camurianahi
ena machichanaveana, vaiparinehivare tiputsimuriavanaimahi néehajirica-
cahini, énajiricacahini nadquipairicacahini. 26Ene macahehi ema Véinaraji
Satands, vaiparinehi maisapahini tiputsicacana ena machamuriana, taicha
mavarahahi tisimutuanayarehi éna, timiyanavanayarehi eta nacaetema-
jirisirahaviyarehi. 27Eti fmijachaipa nitirichu machamuri ema Satanas,
taichavenehi eta nuratahairahi nucuchucavaca ena éreanana. Tajina vahi
étupicavahini éti eta juca epanereruana. Te émahipuca timicatacanuhi ema
Satanas, énerichuhivare éti maimicataruanahivare jacani éma, eta ecuchusi-
ravaca ena éreanana. Epanerechindvanuma. 28 Emaquenehisera ema Espiritu
Santo, tfjaracanuhi eta juca nuratahairahi nucuchucavaca ena éreanana. Eta
juca étara icutiaraya éti eta matuparasiranuhi ema Viya eta nitirayare nécha
tamutu. Nutiripara nuti ecuchapaquenehi.

29N3§jina tisiapaimahi eta ndmerecahini te jacani peti matiarihihi ema
timequenehi. Tacamunuhi nacaratacanumayare, naitiacanumayarehi
éma. Jéhesare, ndituruyechasareyarepa eta madimahaqueneana. Ene
nucahehi nati, tAmepananuhi mayehe ema maca Satanas.

30Te vahi éhicanu, ecaemataneasiranuya, machamurihehi éti ema
ticatianacanuhi. Masapiha imicatacahi éma eta macaetemajirisiranuhi.

31-32Nutupiruva numetacahe: Eperdonachacareana eti achaneana eta
epecaturana, tamutu jcani échajisihaira eta tdifiemahiqueneana. Jacani te
ecaecahinuhipuca nuti Manerejirunuhi ema Viya. Jararihisera eta epecatura
vahi tiperdonachacaremahi. Eti fmijachahi ema Satanas ema tidvahacanuhi.
Ichape eta éjecapiravahi, taicha ema tidvahacanuhi nti, émaquenehi ema
Espiritu Santo. Eti epanararacaripa éma. Tésiha, tajina eperdonachacareimahi
puiti juca itaresiraichaha, evetijipa te apana itaresira —maichavacapa.

Ema Jestis maimicuticha eta tahi eta yucuqui
(Lc. 6.43-45)

33Timaticare eta yucuqui te titirinisihi eta tacahira. Timaticarehivare
eta apana yucuqui, mauriraha eta tacahira. jEpanerecha! Niti nichahi eta
tauriqueneana nayehe ena achaneana ticatajivanahi. Eta timereuchanuhi eta
mavahésiranuhi ema Espiritu Santo. Téhesera nucaetemarecahini, nichahini eta
maematanerepiana ema Vainaraji, j€hevareserapucaini eta timereuchanuhini
eta mavahésiranuinahini éma. 34 {Etisera machichanaveanatataji ema Vainaraji!

Vaiparinehi ftucaimahi échajisiha eta tdurinaqueneana, taicha éti tamavera-
siavahi eta evainarajivana. Eta échajiriruvanahi ticaecherahi eta evainarajiva

te esamureana. 35N4cani tiliriana achaneana, tatupiruvahi eta naechajirisirava
taicha titirihi eta nasamure. Nécanisera achaneana véinarajiana, vahi tiirimahi
eta ndechajirisirava. Tiflemahipivacahi taicha tavayuchahi eta tavainarajiva eta
nasamure. 36Nutupiruva numetacahe: Te taitecapapa eta sache tditecapirayare
eta juicio, emutu ecayaserehiyare eta échajisihairana eta tamaeperajiqueneana.
37Etaripa eta tiviuchaheyare. Téhesera titirihipuca eta échajisihairahi, vahi
ecaicunaimahi. T4jina tiviuchahémahi —madichavacapa.

Ema Jestis macajachavaca ena fariséoana taicha eta namasuapajiraivahi
(Mr. 8.12; Lc. 11.29-32)

38Tacahe, nayaseacapa ema Jesis ena fariséoana énapa ena escribé-
noana. Anipa naicha:

—Tata maestro, vivaraha picuchucaini eta tidramicare, te yatupipuca
mavaneruvihi ema Viya —ndichapa.

39Ema Jestis majicapavacapa:

—iEti achaneana vainarajiqueneana! Ntti nimatihe. Vahi esuapanuimahi, te
nimerecapucaini eta tidramicare. Tasiha, vahinéni étina tatuparaca imahahini
eta tidramicareana. fmahayaresera eta tidramicare tacutiyare eta maichavaque-
nevahi ema viyarahaini profetaini Jonas. 40Taicha ema Jonas masiapajuechahi
eta ichapequene jima, mapana sache eta mayerevahi, mapanavare yati. Ene
nucaheyare, niti Manerejirunuhi ema Viya, mapanayare sache, mapanavare yati,
eta nucaheyare eta nucaecarasirayare. 41 Eta jena sacheyare téchepucanayare
namutuy, tiichucuhanayare ena achaneana ticavasanainihi acane te Ninive. Tisipe-
caturarahianahinéni éna. Natupiruvahisera nasuapa eta mametarairu ema Jonés.
Téneuchavanavanehi. Tasiha, te jena sacheyare, nacahenapa eyehe éti: “Tauricapa
nacaicuiiaini ena nani maparajuruana ema Cristo, taichavenehi eta namasua-
pirahi éma. Taicha éma, mauriquenepanahi mayehe ema Jonas” nacahénapa.
42Tacutiquene esu reina Seba eta acane, te susamairiricapa eta maitupajijiasi-
ravahi ytupi ema Salomén. Esu, tayérehiquenehinéni eta suavasa, tiyanahisera
sucapayaca ema Salomén taicha suvarahahi susamayarehi éma. Tacahe te
téchepucanapa namutu, ésu suyaseacainapa eta ecaicuia éti méetupicushianahi
puiti. Sucahenapapuca: “Tauricapa nacaicufiahini ena nani méetupicushiana,
t4jina ndetseraruina nasamaripa ema Cristo, ema titupajijidpanavahi mayehe ema
Salomoén, tasiha vuichahacaruva nasuapa” sucahénapapuca jacani.

Ema Jestis maimicutichinahi ena masuapajirairahana mayehe
(Lc. 11.24-26)

43Timiyanava eta maechajisiravahi ema Jests, &nipa macahe: —Eneri-
chuvare éti ecuti macani achane méainajiruhi ema émana éreana. Ema éreana
tiyana matanucainapa eta jacani masiapihayarehi. Eta mamaichimavira

eta mavarahaquene, mapanerechayarehi tichava. 44Macahénapapuca:
“Nuyanayare nuchava, nusiapayareva mayehe ema navaharuinihi”. Te
titecapapa ema éreana mayehe ema achane mavaharuinihi, mdimahapa
ema achane mainajicaripa eta mapecaturana, vuichahasera maehicahini
ema Viya. 45Tasiha, tilirisamurepa ema éreana. Tasiha, tichuarecapa ena
siétequeneana machamuriana. Vainarajipanana éna. Nasiapahacainavarepa
namutu éna. Jéhesare, tidpajucavapa eta mavainarajiva ema paure achane.
Ene ecaheyare éti, taicha eta emasuapiranuhi —maéichavacapa ema Jests.

Suitecapauchapa esu maena ema Jesis énapa ena maparapenaveana
(Mr. 3.31-35; Lc. 8.19-21)

46Timiturecarichaha ema Jestis nayehe ena achaneana, titecapanecha esu
maena énapa ena maparapenaveana. Nanasihisera te aneca. Navarahahi naechaji-
cayarehi éma. 47Natiarihihi ena timetapananahi ema Jestis. Anipa nacahe:

—Esu pémunaruquenehi pena énapa ena piparapenaveana, nararihi
ani te aneca. Navarahahi téchajicaviana —naichapa.

48Fmasera majicapapa:

—Yatupi némunacavacahi esu meme, énapa ena nuparapenaveana. Narari-
hisera ani te juca nuchacaya ena némunaruanahivare, nuparapenaveanahi.

49T4siha, tisuvechahavipa viti mayeheana apéstoleana. Tasiha, macahepa:

—Numetacahe, ena nani ena némunaruanahivare. 50 Taicha namutu
nacani ticaemataneacanahi me Tata tidvihahi te anuma, énahi ena
némunaruanahivare —maichavacapa.

Ema Jestis maimicutichinavaca ena achaneana eta evaraqui
tacaevaquenehi te apanapanenejiquene mateji
(Mr. 4.1-9; Lc. 8.4-8)

1 3 1Te jena sache, tiyanavarepa ema Jests, macaijuhe te tachausi
eta ciquiure. Téjacavarepa eta d&naqui eta maimituresirayarehi.

2Tésiha, camurianapahivare ena achaneana titecapauchanahi éma. Eta
navayuchiraripa ena achaneana, tiyanapa ema Jests tidvacuhapa tayehe eta
pacure. Ena achaneana nanasipa te tachausi tiajipahi. 3Tasiha, camurihi eta
maimicutichaqueneanahi eta maimitusiravacahi. Anipa macahe:

—Matiarihi ema émana achane. Tévapanahi te méesane. 4Eta mapaisi-
rapahi, témiricapaipa eta evaraqui te achene. TAimahapa eta cayure, tanicapa.
5Eta mayeherepi éma eta méevasira, maevajajapaica eta apaquehe. Tasiha,
eta apamuri evaraqui témiricapa te vahirichu tamitutuhini eta mateji taicha
maripahi eta apaquehe. Timarucavanepaneni taicha. 6 Téhesera te tijurepa
eta sache, tacapajicapa; taicha vahirichu tduparevacahini. 7 Tacahe, eta apana
evaraqui témiricapaipa te tataracu eta itapepaire. Tilrinahinéni eta taimaru-
sirahi, étasera eta itape tacachuricapa eta tajurusirahi. Taemuriachapa eta
sucureca. 8Tacahe, eta apamuri evaraqui témiricapaipa te titirina mateji. Titrina-

panabhi eta tajurusira. Fta étana, ticahipa tétupicavapanapa. Eta apanavare,
ticahipa &nimurichu. Eta apanavare, ticahivare apaesasajiruichu. 9Esamara-
racanu emutu éti. Te evarahapuca ecaicutiara, tavaraha eta epanerechinavayare.

Ema Jestis maitametacaquenevacapa ena apéstoleana eta juca maimiturapihi
(Mr. 4.10-20; Lc. 8.9-15)

10Tacahe, viti mayeheana apostéleana vémenahavapa eta mayehe ema
Jests. Viyaserecapa tdjahapuca tacayemahi eta maimicutiarachirava-
caichucha eta mdimitusiravacahi ena achaneana.

11Tasiha, ema Jests tijicapahavipa:

—Ema Tata tituparacanuhi nitametacaheyare éti eta juca tiequenereruana
mapanereruana. Mavaraha fmatiequenehaya éti. Enasera ena apamuriana
achaneana vahi nftametacavacaimahi, ndimainavainepa éna. 12Eti, te esuapa
yatupihi eta nimiturapiana, ema Espiritu Santo timitucaheya tamutu eta
tacayemaqueneanahi. Enasera nacani vahi navarahahini nasuapa, énajivayare
tichavana ticaverejicasianaya eta nasamaqueneanahi. 13Eta tacahehi eta nimitu-
siravacahi, nimicutiarachinavacaichucha. Te apaesarichu eta navarairahi ndituca,
vahi nacaicutiarahini eta juca nimechaqueneanahi. Nasamahi eta néchajiri-
ruvana, vahisera nacaicutiarahini eta nimitusirahi. 14Puiti ena nani achaneana
nacuti ena achaneana acane, vahi nasuapahini ema viyarahaini profeta
Isafas. Anipa macahe: “Nfmatihe éti. Esamayarenénipuca, vahisera ecaicutia-
raimahi. Imahayarehinénipuca, vahivaresera fmatiequenehaimahi. 15Taicha eta
esamureana eti achaneana, tétavicavahi eta tamuracava. Vahi evaraha esama.
Epiyacavahivare ptichuquihe, emavarairahi esuapahini te esamureana. T4jinapa
taichahini vicuchapahini eta éneuchiravainahini, evarairapucaini ecasifiavahini
me Viya, apaesa macanaracahehini” macahepa ema viyarahaini Isafas.

16Ftisera eti nimitureana, tétavicavahi eta itiricacarevahi, taicha
esuapahi eta juca imahaqueneanahi étapa eta esamaqueneanabhi.
17Nutupiruva numetacahe: Acane ichapemuriana ena achaneana
tiiriana énapa ena viyarahanaini profetana, tétavicavahi eta navarairahi
timatinuana, ndimahavare eta juca nichaqueneanahi imahaqueneanahi.
Navarahavarepa nasama eta nimituresirahi. Vdipasera nacapayacahini.

18 Acaicutiaraicha eta juca nimicutiarachaquenehi mayehe ema tévacarahi.
19Nti nichuhavaca ena achaneana, machaneranayare ema Viya ena téhicanua-
nayare. Tasiha, natiarihi ena achaneana nasamaripahinéni eta nimiturapianahi,
émasera ema Vainaraji vahi maisapahini tanasihini te nasamureana. Enevanehi
macamitisicavaca eta naimitucasivanainihi. Ena nacutihi eta méteji muracapa-
hiquenehi te achene. 20Natiarihivare ena apamuriana achaneana, nacutihi eta
mateji maripahi. Te nasamararaca eta nimiturapiana, natupiruvanehi nasuapa,
titirisamureanainehi. 21 Vahisera naratahahini nacaravahuhini yatupinahini.
Vahi nécutihini eta evaraqui titiparehi. Anipirichu eta naehisirahi, taicha vahi
nacamichahini jicani nacatajivairanahi. Vahivare timesamureanainahini te

tatiarihipa eta jicani nacatichaira ena achaneana taichavenehi eta néehisi-
ranuhi. 22Natiarihivare ena apamuriana achaneana nacuti eta mateji te tavihahi
eta itapequijiana. Enerichuvare nasamararacahinéni eta nimiturapiana. Napane-
réquenehahinéni, tahapapiricavacahisera eta jacani taichararacavayarehi

eta nditaresira. Tavayuacavacavare eta tajiparacana, étapa eta navarairahi
tirricochavana. Tamutu eta juca tdemetavicahi eta navarairahi téhicanuana.
Tamapurujiyarehi eta najacapirahi eta nimiturapiana. 23Natiarihisera ena
apamuriana achaneana nacutihi eta titirina mateji. Ena, tisamanuanahi.
Néunacahi yatupi eta nimiturapiana, ndimatiequenehairahi. Tajinavare ndichira-
vainahini eta néehisiranuhi. Ichape eta nacaemataneasirahi ema Viya. Nararihi
ena apaesarichu eta nacaemataneasirahi. Nararihivare ena apamuriana,
nativarerehapanapa eta nacaemataneasirahi. Tasiha, ena apamuriana, ichape-
muripanapa eta nacaemataneasirahi ema Viya —macahepa ema Jests.

Ema Jestis maimicutiarachina eta sucureca trigo étapa eta ejare

24Ema Jestis maimicutiarachavare ena achaneana eta maimitusiravacahi:

—Puiti nuvaraha nimitucahe tatiarihiyare eta sacheyare te taitecapapa
eta nacayeserehiraya me Viya ena achaneana. Tacutihi eta méichava-
queneva macani achane tévacarahi eta tilirina evaraqui tayehe eta titirina
méteji. 25Ftasera te timacapa ema ticayehe eta sucureca, macahepaipa ema
macatianaru. Maimisiriquichinapa eta tainemahiqueneana ejare. Tasiha,
tiyanapa. 26 Tacahe, te timarucainipa eta evaraqui trigo, titichucavarepa eta
ejare, tacachanepaipa eta evaraqui. 27 Naraminehi ena machaneranahi ema
achane tévacarahi. Tiyananapa nametapana ema naejaharuhi. Anipa naicha:
“Tata, eta jena pévaraquihi, tajina tacasiriquihini eta tainemahiqueneana ejare.
Puitisera titichucapa tacachanepaipahi eta pévaraquihi” naichapa. 28Ema
naejaharuhi majicapapa: “Matiarihi macani ticatianacanuhi. Ema tichahi eta
juca, timisiriquichinanuhi”. Tasiha, ema machanerana naichapa: “;Pivara-
hapuca, tata, viyana viti vivepuriha eta jena ejareana?” 22Ema majicapapa:
“Vahi titririne, taicha machu tdimivepurica eta névaraqui trigo. 30 TAcuticaca-
richaha eta tajurusirayare. Tiamainucava te tacaechatijipa, nuvanecahénapa
éti nuchanerana tativayare evepurica eta ejarejiana, itijicainapa eta tacaijui-
rayare. Tasiha, evehainasarepa eta trigo, ticaunainapa te tacaunairare”.

Ema Jestis maimicuticha eta taqui eta mostaza
(Mr. 4.30-32; Lc. 13.18-19)

31-32Ema Jesis maimicutiarachavare eta taqui eta mostaza eta
maimituresirahi. Anipa macahe:

—Puiti nuvaraha nimitucaheya eta apana tayehe eta evaraqui anichi-
chaquene, étasera te tijurucapa, tinejiyarehi. Tacaheyare eta tajurusirayare
eta nimiturapiana nayehe nécani tijacapanayare. imatichuhi éti eta taqui eta
mostaza, eta dnichichapanahi tayehe eta apamuriana evaraquiana. Tasihasera

te timarucapa, titinayarehi eta tdenaqui, tacutiyarehi eta yucuqui eta
taichapeva. Tacachuricayarehi eta apamuriana evaraquiana. Jarajapainapa eta
cayureana. Taepiyacainapa eta tamacajiana te tatavavajiana. Ene tacaheyare
eta tajurusirayare eta nimiturapiana niti Manerejirunuhi ema Viya.

Ema Jestis maimicuticha eta levadura

(Lc. 13.20-21)

33Enerichuvare maimicutichina eta juca apana maimituresirahi. Anipa macahe:

—Tacutiquene, eta juca nimiturapiana timicutijiricavahi eta levadura.
Esu sticani esena tidrihi eta tasisijisira eta suyehe levadura te tamutu eta
suépiyaruhi masa, tayanapane apinapucaini arroba eta suyehe jarina,
tasihajicahisera. Jéhesare, tidpucayarehi tiuri.

Camuri eta maimicutichaqueneana
(Mr. 4.33-34)

34Ema Jestis tamutu maimicutiarachinapahi eta maimituresirahi.
T4jina étahena te timitureca, vahi macunacahini eta maimicutichi-
naqueneana. 35Titauchavahi eta juca méechajiriruvanahi ema émana
profeta. Ani macahehi: “Tamutu eta nimiturapianayare nimicutichinaya-
repahi. Nimicaecherachainapa eta taefiaurevaquenehi te tépanavainapa
méepiyacainapa ema Viya eta apaquehe” macahepa.

Ema Jestis maimicaecherachapa eta maimicutichaqueneanahi
tayehe eta trigo étapa eta ejare

36 Tacahe, ema Jestis mavanecavacapa ena achaneana nayanapa te
napenana. Ema apanava tiyanavarepa tichava te mapena, vitipa viti
mayeheanahi apéstoleana. Tacahe, te véjacapa vimutu, viyaserecapa
méimicaecherachahini eta maimiturapihi maimicutichaquenehi eta ejare
tacachanequenehi eta trigo. 37 Tacahe, ema Jestis maichahavipa:

—Nuti Manerejirunuhi ema Viya nucutihi ema achane tévacahi eta titirina
evaraqui. 38Eta apaquehe tacaevaiyahi eta trigo, énahi ena achaneana te
juca apaquehe. Eta titirina evaraqui, étihi eti nuchaneranahi niti. Tasiha, eta
ejare énahi ena machaneranahi ema Vainaraji. 39 Taicha ema ticatianacanubhi,
manacahi eta ejare, mavarairahi méepacuchayarehi eta névaruhi nti. Eta
tacaechatijirapa eta trigo, étahi eta taitavirayare eta apaquehe. Narajapayarepa
ena angeleana, ticurujiricanayarehi. 40-42Tasiha, te jena sacheyare, nuti Manere-
jirunuhi ema Viya nuvanecainapa ena nuyeheana dngeleana nacavehasi ena
tichanahi eta méeperajiqueneana énapa ena timiaquipaicana ena apamuriana
achaneana. Tasiha, naquijicavacainapa eta te taijurequenehi yucu. Ticapitiquia-
hechavanainapa eta tacativayare nasama. Tiyahanainapa. 43Tasiha, nacani
titauchanahi eta mavanairipianahi ema Viya, tétavicavayare eta najaraivayare

tacutiyare eta tajaraiva eta sache. Téjacanainapa tayehe eta macatuparahaiyahi
ema Vicaiyaquene. Te evarahapuca ecaicutiara, tavaraha eta epanerechinavaya.

Ema Jestis maimicuticha eta entierro

44Eta nimiturapiana nuti nisihaquenehi te anuma tacuti eta tayumu-
rurevaquenehi entierro. Te mdichimavahi mécani achane eta entierro,
titrisamureyarehi. Tasiha, mdimichavayarehi mayumuruca tayehe eta
apaquehe tavihahi. Mavacharecayarepa eta apaquehe, mavarairayarehi eta
entierro. Tayanapane tdimijararecayarepa tamutu eta macayehequeneanainihi.

Maimicutichavare eta perla tasivachaquenehi

45Fnerichuvare eta najacapirahi ena achaneana eta nimiturapiana nuti nasiha-
quenehi te anuma tacuti eta macaematanerahi mécani achane comerciantepahi.
Matanucapahi eta tasivachaqueneanahi perla. 46 Te maichimavapa eta perla
matanurepahi, tétavicavahi eta tasivachavahi. Mavarahasera mavachareca eta
perla, tayanapane taimijararecayarehi tamutu eta macayehequeneanainihi.

Maimicutichavare eta ichape nayutahe

47 Enerichuvare nuvaraha nimitucahe tayehe eta sacheyare eta taitecapi-
rayarehi eta ecuiiaraqui. Tacutihi eta ichape nayutahe. Te ndechipaecapa
te caquiure, tamutu tavehayarehi eta tasimutuqueneana jimana. 48Te
ndimahapa tinica eta nayutahe, navehayarepa nachurupaicapa te tidjipahi
tachausi. Nanerejicayarepa eta jimana titirinana. Nanacacuhayarepa te
ichape maha. Tasiha, ndquijicayarepa eta apamuri maurirahanahi. 49Ene
tacaheyare eta tditavirayare eta apaquehe. Nérajapayare ena dngeleana,
nanerejicainapa ena achaneana tichanahi eta tamauriqueneanahi.
50N4ijuchainapa te yucu, tdetaviuchahi eta téijureva. Ticapitiquiahechava-
nainapa eta tacativayare nasama. Tiyahanainapa —macahepa ema Jests.

Ema Jestis mayaserecavaca te nacaicutiarahipuca eta maimiturapianahi

51Tacahe, ema Jests tiyaserecahavipa. Anipa macahe:

—Ecaicutiarapuca éti tamutu eta juca nimiturapianahi? —madichahavipa.

Tésiha, viti vijicapapa:

—Vicaicutiara, tata —vicahepa.

52T4cahe, maichahavipa:

—Eta yatupirapa eta imatiequenehairapa eta nimiturapiana, éti
apanavare mdéestrohénapa. Puiti nutuparacahe imitucavacaya ena
achaneana. Tétavicavaya eta itamuturusirayare eta imituresirayare eta
mapanereruana ema Viya —maichapa.

Tichavapa ema Jests te mavasa Nazaret
(Mr. 6.1-6; Lc. 4.16-30)

53Te tamutupa eta maimicutichirahi ema Jests eta juca maimiturapiana,
viyanapa. 54-57 Vichavapa tayehe eta mévasa. Te sdvarumuhuquenepa, viyana-
varepa tayehe eta nurujisirareva eta nayujarauchirahi ena achaneana.
Timiturecapa ema Jesus. Ichape eta tahapasamurechiravacahi ena achaneana.
Vahisera navarahahini nasuapahini. Naepururichucha éma. Anipa nacahe:

—Témunahiricava eta méitupajijiasiravapahi ema maca. J;Tavihasica macara-
vahuinehi eta méichirayare eta tidramicareana? Vivaraha vimaha viti apanava
eta jacani maichaqueneanabhiji visamaiririruanahi. Taicha vimatihi ema
maca. Carpintérohi éma. Vimativare ema maiyaini, ésupa esu maena Maria,
énapa ena maparapenaveana ema Jacobo?, ema José, ema Simén, émapa ema
Judas. Vimativare ena esenana maparapenaveanahivare, ticavasanahi eta ani.
(Tavihasica maitusiavahi eta juca maitucaqueneanahicacha? —nacahepa.

Emasera maichavacapa:

—Tatuparaca epicauchahaviya vimutu viti mavaneruana ema Viya.
Etisera éti nujaneananahi ecavasanahi eta te juca vidvasa, étipa eti
nuparapenaveana, vahi epicauchanuimahi —madichavacapa.

58Tasiha, tadjina maimerecahichaini eta tidramicareana taichavenehi
eta namasuapajiraivanahi, vahivare nacasifiavahini eta mayehe.

Ema Herodes masamairicapa eta maichaqueneanahi ema Jests
(Mr. 6.14-29; Lc. 9.7-9)

1 4 1Tacahe, ema Herodes ema aquenucahi tayehe eta Galilea

masamairiricavarepa eta maichaqueneanahi ema Jests. 2Tacahe,
ema Herodes mdimijachahi ema tichavahi téchepuca ema Juan. Tasiha,
maéaichavacapa ena mievanachanahi:

—FEma mécara, émaripa ema Juan Ticachasiricarahi, ema nimica-
paruhi. Tichavaripa téchepuca te maecari. Taitusiava maiturucahi
macuchuca eta tidramicareana —macahepa.

3-4Taicha ema Herodes mavehahi esu Herodias, esu machinenahi, mayenahi
ema maparape Felipe. Mdiminajicapa ema suima. Tacahe, ema Juan macaja-
chavacaripa éna eta naviracacairahi. Etapa timicatichahi ema Juan, sucatichapa
esu Herodias. Tasiha, ema Herodes maeratacapa te carcel ema Juan, macava-
naripipa néitiaca te cadena. 5Taicha supamicahi ésu eta maimicapasirayarehi.
Tipicahisera éma nasemahini ena achaneana. Taicha ema Juan, tétavicavahi
eta ndemunasirahi ena achaneana. Naimatihi éma, eta vanairucairahi me Viya.

d Mt. 13.54-57 Ema maca achane, ticaijarehi Jacobo te ndechajiriruva ena israelitana. Te
véchajiriruva, ticaijarehi Santiago. Mapaenumavahi méaehica ema Jests te tiequenepa eta
mdechepusirahi te miecari ema Vidquenu.

6Tasihasera, titecapapa eta sache méijaremuhu ema Herodes,
sutiarihihi esu amaperu, suchicha esu Herodias. Titichucapa tirimaica
te mamirahu ema Herodes, énapa ena machimaranahi. Ema Herodes
mauricainehi ichape. 7 Tacahe, maichapa ésu:

—Nujuracha te pimirahu, eta nijarasiraviya jacani piyasearunuyare
—maichapa.

8Tasiha, esu amaperu suyaserecapa esu suena tajahahipuca eta
suyasearuyarehi. Esu suena suimitucapa: Piyaseacayare ani pichaya:
“Pijaracanu eta fiichuti efii Juan te curuja” pichayare.

9Tasiha, eta masamirahi eta juca suyasearuhi, ema rey Herodes ichape-
rinehi eta mapanereresirahi. Téjinapasera maicharacavahini taicha
méechajiriruvaipahi majurachaipahi te namirahu ena machimaranahi eta
maéijarasirayare eta suyasearuyarehi ésu.

10Tacahe, macavanairipipa nayuchatipiquenuhapana ema Juan.
11 Tacahe, nAmapaipa te curuja eta machutini, ndijaracapa esu amaperu.
Tésiha, ésu sujacapapa, suijaracapa esu suena.

12Titecapananecha ena maimitureanahi ema Juan. Navehapa eta
maquehe, ndecarapanapa. Tasiha, tiyananapa nametapanahi ema Jests.

Ema Jests maitaparahavaca maenicavaca ena camuriqueneana achaneana
(Mr. 6.30-44; Lc. 9.10-17; Jn. 6.1-14)

13Te masamairiricapa ema Jests eta nacapasirahi ema Juan, viyanapa
vidvacuhapa tayehe eta pacure. Vicaijuhepa tayehe eta apaquehe mévapahi.
Enasera ena achaneana niecharichucha eta viyanirahi. Tiyananapa naehicahi
tipaicanapahi. 14Te titicupaicapa ema Jests tayehe eta pacure, maimahapa
ena camuriqueneana achaneana. Majapanuvacarinehi eta maimairavacahi.
Macanaracavacapa ena nacajumaqueneanahi ndmaqueneanapahi. 15Tacahe,
viti mayeheana apdstoleana vimahapa eta caperehichicharinehi. Vimetacapa
éma mdevatamurihahini ena achaneana natiarihiqueneanahi. Vichapa éma:

—Céperehipa jena sache. Tiyerehivacahi eta pétiana. Tauricapa pivane-
cavaca ena achaneana nayanapa, navachareca eta nanica; taicha ani
tdjina naviyavaimahi eta te juca —vichapa.

16Ema Jesus tijicapahavipa:

—Vahi nuvaraha nuvaneca nayana. T4jina naviyava eta nacaijuhehini.
fjaraca étina eta nanica.

17 Tésiha, viti vichapa:

—T4jina vacayehe eta tinicacare. Jucarihisera cincochichahi eta pan,
apina eta jima.

18Ema Jestis maichahavipa:

—Ié&ma ani.

19Tacahe, macavanairipipa naejahahapaica ena achaneana te tadinahu
eta muijipahi. Mavehapa eta cincoquene pan étapa eta apina jima.

Méesenicapa eta anuma. Mahasulupayachapa ema Viya. Mayuvetu-
cavacapa eta pan, tasiha, tfjaracahavipa viti. Viti vijaracavacapa ena
achaneana. 20Vinicapa vimutu, visatuhevacapa. Tasiha, vicaemacharicha-
havare doce saye ichapehiana tainicachaichahava eta vémacharajiana.

21Ena tinicanahi eta juca, cinco mil ena ajairana eta naichapemu-
rivahi, énerichuvare ena esenana énapa ena amaperuana.

Ema Jestis mapaicaeca eta une
(Mr. 6.45-52; Jn. 6.16-21)

22Tiuri, ema Jesus tivanecahavipa viti mayeheana apéstoleana vidvacuhayare
eta te pacure. Vinapucayarehi vidnueca te apachara eta caquiure. Emasera
manasiyarehi méevatamurihanumayarehi ena achaneana nachava te napenana.
23Te tamutupa eta macametavairahi ema Jestis nayehe ena achaneana, tiyanapa
tidpanahi tayehe eta cerro. Tiyujaracayarehi tayehe. Etapa tavinehi eta yati,
manasipa macarichuhi eta te cerro. 24Tacahe, viti te tlpierecahaviripahi, tichima-
racahavipa eta muraca técaticava, vidcapaquihapaipahi. 25Te tijararahichichapa,
vimahapa ema Jestis mapaicaecapahi eta une eta macapayasirahaviya. 26Eta
vimairahi éma, vipicarinehi. Vimijachapa cunare. Vipiararecapa eta vipisirahi.

27Emasera ema Jests téchajicahavipa:

—Vahi ecupica. Nitichucha. Etumechava —maichahavipa.

28Tasiha, ema Pedro majicapapa:

—Te yatupipuca pitiquenehi, piti Tata, pivanecanu niti apanavare
nupaicaeca eta une. Nuvaraha nupauchavi —madichapa.

29Ema Jests majicapapa:

—Yare, pipauchanu.

Enevanepa titicupaicahi te pacure ema Pedro. Tiyanapa mapaicaecapa eta
une, macapayacayarehi ema Jests. 30Etasera eta maramesirahi taicha eta
muraca técaticava, timutserahavapaipa téricapaipa. Tasiha, tipiararecapa:

—iPicatajicanu, Tata! jNéricainapa!

31Enevanepasera macaratavauchapa ema Jests eta macuchucuira-
yarehi. Tasiha, méichapa:

—¢Ticamitisicavipapuca eta pipisirahi eta picasinanuirahi?

32Te tidvacuhapa ema Jesiis émapa ema Pedro tayehe eta pacure,
enevanepa tésamiricavahi eta técaticava. Tichecapa eta taepacucairahi.
33Tacahe, viti apamuriana vicunachainehi ema Jests eta vimairahi.
Vépuyumurihapa te mamirahu. Tasiha, vichapa:

—iJéhevare piti Tata, Machichaquenévihi ema Viya! —vichapa.

Ema Jesiis macanaraca ena nacajumaqueneana te avasare Genesaret
(Mr. 6.53-56)

34Tacahe, te apanapa sache, vidpechavavarepa vidnueca eta caquiure.
Vitecapapa eta te apaquehe ticaijare Genesaret. 35T4siha, ena achaneana

ticavasanahi tayehe ndimativanehi eta émairahi ema Jests. Timetajiricacanapa
naechapa namutu ena achaneana ticavasanahi te avasareana. Tiyananapa
mayehe ema Jests, nAmavacapaipahi namutu ena nacajumaqueneana.

36 Nayaseacapa éma eta maisapirainahini ndemamajiaca eta tacheyarapi eta
mamuiriha. Tacahe, nacani témamajiacanapahi, enevanepaipa tinaracanapabhi.

Ema Jestis mametaca ena achaneana eta timaeperajicarahi
(Mr. 7.1-23)

1 5 1Tacahe, titecapanapa ena apamuriana fariséoana tiasihanahi
tayehe eta Jerusalén, énapa ena escribdnoana. Témefiahavanapa

eta mayehe ema Jests. Anipa naicha:

2—Pimaha, ena pimitureana vahi nditauchahini eta viyeherepiana.
Namaeperajicapa eta ndchanevana eta nanisirahi taicha vahi nacasipa-
vahunumahini. ¢Tdjaha tacayema vahi napicauchahini eta viyeherepi
nanaquiruhi ena vidchucanaveanaini? ¢Etaserapuca tacahehi eta pimitu-
siravacahi? —naichapa.

3Tésiha, ema Jestis majicapavacapa:

—cTajaha tacayema éti apanavare, vahi itauchahini eta mavanairipiana
ema Viya, tasapihapa epicauchahi eta eyeherepiana nanaquiruhi ena idchuca-
naveanaini? 4Ema Viya ani macahehi eta macavanairipirahi eta viyehe:
“Pipicauchaya pémunacayareva ema piya ésupa esu pena”. Jucarihi eta apana
vanairipi: “Ecapacayarehi mécani tifiemahi eta nacayemaquene mayehe ema
maiya, ésupa esu maena”. 5-6Etisera vahi epicauchahini eta jlicana mavanai-
ripiana ema Viya. Taicha te mararihi macani achane ticamavahupuca me Viya
eta maimahaqueneanahi, eta imitucasivahi éti: “Vaipa tatuparaca ema achane eta
maimicatasiraya ema maiya ésupa esu maena”. Tasapihapa, ichape ticapicahuhi
eyehe eta eyeherepiana. Ftasera eta mavanairipi ema Viya, vaipa epicauchahini.
7iEti ecaijarehi apimirana! Tatupiruvahi eta maechajiriruvahi ema Viya, téchaji-
siahehi éti eta te Sagrada Escritura’. 89 Anipa macahe: “Ena nani achaneana,
tétserajicanuanahi te najaca; vahisera taetupicavahini te nasamureana.
Téneuchavanahi eta nuyehe, tamapurujihisera eta ndeneuchiravahi. Nacaeraji-
cahivare eta nuvanairipiana; tasapihapa naimicapicauchahi eta nayeherepiana
tauchurechucha te napanereruana ena nichucanaveanaini” macahepa ema Viya.

10T4siha, maichuhavacapa ema Jestis ena achaneana. Anipa maicha:

—Nuvaraha esamanu yatupina, apaesa acaicutiara. 11 Tajina méeperajina
eta vidchanevana te vinicapuca eta vimacasipavahuiranumahini. Jacani
tasiapaquenehi te vijaca, tjina tamaeperajicahavihini. Vahi étaparacaina.
Ftasera eta evainarajivana tauchureanapuca te ejaca, étapa eta evainarajipa-
nereruanahi, jéhevare éta timaeperajicahehi —maéichapa.

12Tacahe, viti mayeheana apdstoleana vémefahavapa eta mayehe. Vimetacapa:

e Mt. 15.7 Majurehi ema viyarahaini profeta Isafas eta juca méechajiriruvana ema Viya.

—Ena nani fariséoana tisemanahi taicha eta juca pichiravacahi —vichapa.

13Emasera maichahavipa:

—Ena nani nacutihi eta ejare, vaipa émaimahi miechahini ema Tata
Nucaiyaquene. Ticavepuricasianayaresera éna. 14Esamiricachucha. Vahi
ecuimisiapava nayehe, taicha éna, pichuquianahi tayehe eta juca nimitu-
rapiana. Ena ptichuquiana, te tichurucacanapuca, tidquipaicacanayarehi
tédicha vahi ndimahahini eta nayanihayarehi —maichapa.

15T4siha, ema Pedro mayaserecapa:

—Picatajicahavi pimitucahavi apaesa vimatiequeneha eta juca pimicu-
tiarachirahi eta tduchureanahi te vijaca —madichapa.

16Ema Jesiis maichahavivarepa:

—¢Enerichuvare éti mapanererurehehi? 17 ;Vahipuca 4caicutiarahini eta
juca? Tamutu eta juca tasiapaqueneanahi te vijaca vinicasareanahi, tatupiru
te viami. Tasiha, te titichucapa, apanapa eta tduchusihahi. Vahi timaepera-
jicahavimahi. 18Etasera jacani tauchurehi te vijaca tasihaquenehi te amahe
eta visamure. Eta tamaurivahi eta ndechajisirana ena achaneana, étara
timaeperajicavacahi éna. 19 Tdicha jacani tdinemahiqueneanahi panere-
rucana, eta tasihaqueneanahi te nasamureana. Ema achane mapanerechahi
maveha esu apana esena mayena ema apana achane. Esu esena supane-
rechahi suveha ema apana achane suima esu apana esena. Ena amaperuana
napanerechahi eta natuhusivaya. Nacanivare, tipanerechanahi eta ticapa-
recana, tidmerecana, tivayuarecana, téchajihiana. 20 Tamutu eta juca
panererucana tamauriqueneana, te naichahi ena achaneana, éta timaepera-
jicahi éna. Ftasera jacani nanicaqueneana, tayanapanepuca vahi naichahi eta
nayeherepi eta nasipavauchirava, vahi tamaeperajicaimahi —maéichahavipa.

Esu ésuna esena apavasana sucasifia ema Jests
(Mr. 7.24-30)

21Tacahe, tidmahavivarepa ema Jests te apana avasareana taunavahi eta
departamento Siria, navasa ena apaechajiriruvana. 22Anaqui, ticapayaca-
havipa esu esena. Supiaracapaipa eta supauchirahi ema Jests. Anipa sucahe:

—P4japanunu, tata. Piti yatupiquenevihi Cristo, fivaneruvihi efii Viya,
vicuchapaquenevihi. Esu nuchicha hdvahacahi efii éreana, tétavicavahi eta
sucatajivairahi. Picatajicanu, tata, eta picanarasinanuini ésu nuchicha —suichapa.

23Emasera ema Jests vahi majicapahini. Tipaicapaichucha. Vipauchapa
viti mayeheana apéstoleana, vimetacapa éma:

—Tata, pévataca suyana esu suna esena apavasana tipiararecapahi te
véquene —vicahepa.

24T4siha, ema Jesis maichahavipa:

—Jéhevare eta epanereruhi. Ema Tata tivanecanuhi nacarichu
néchapajiricayare ena vijaneanana israelitana. Nacutihi éna eta uvesana
méaquenureana, taicha ticamununuanahi eta nujaneasiraya —maichahavipa.

25Fsusera esu esena tépuyucapa te mamirahu. Suichapa:

—iTatachicha, picatajicanupaini, pimicatacanu! jPicanarasinanuini esu
nuchichasami! —suichapa.

26 Ema Jestis majicapapa:

—Nativa néchapajiricavacaya ena nujaneanana. Taicha vahi tauricahini
asapihahini néchapajiricahehini éti apavasanana émetavicahini ena
nujaneanana —maichapa.

27Esu esena sujicapapa:

—Enehinehi tacahehi, tatachicha. Yatupihi vahi pijaneananuinahini.
P4japanunusera, picatajicanuchuchaini. Viti apanava vacasifiavahi eta
piyehe eta vitatijivairaina —suichapa.

28Ema Jeslis majicapavarepa:

—Paurevi piti nuchicha, ichape eta picasinavairahi eta nuyehe. Puiti
titauchavayare eta piyasearapihi nuyehe. Nucanarasinaviyare esu
pichicha —maichapa.

Jéhesare enevanepa tinaracahi esu amaperu.

Camurianahi ena nacajumaqueneana macanararuanahi ema Jests

29Tacahe, tiyanavarepa ema Jests. Véhicavarepa viti apanava. Vichava-
varepa te Galilea. Tasiha, vijuchechausichapaipahi eta caquiure, vicaijuheya
eta te mavapahi apaquehe anuquerehi, te tdvihahi eta cérroana. Vinasi-
panapa eta jena sacheana eta dnaqui. 30 Tacahe, nacahepaipavare ena
camuriqueneana achaneana te viavihahi viti. NAmaquenepanepahi ena
nacajumaqueneana: ena masariana, énapa ena ptichuquiana, énapa ena
Upana, énapa ena ttpupdiqueana. 31 Namutu ena nani nacajumaqueneana
macanaracavacapaipahi éma. Ichaperinehi eta ndramirahi ena achaneana
eta naechajisiraipa ena tipana, énapa ena tlipupaiqueana tinaraca-
napaipa, titiripaipa eta napaisira ena masariana. Timairiricanapaipa ena
plchuquiana. Eta ndurisamurevapahi, nacunachapaipa ema Viya.

Ema Jestis médenica ena cuatro milqueneana achaneana
(Mr. 8.1-10)

32T4siha, ema Jests tichuhavipa viti mayeheana apéstoleana. Maichahavipa:

—Nujapanuvaca ena nani achaneana natiarihiqueneanahi ani, taicha
mapanaripahi sache puiti eta nacahehi eta viyehe. T4jinahivare naviyahini
nanica. Nujapanuvacaicha névatacavacahini, machu naquipaicava te achene
taicha eta ndecuavana. Vajapanu eta ndecuava, vénicavaca —madichahavipa.

33Tasiha, viti vijicapapa:

—¢Tavihapucaini vitusiavahini eta tinicacare eta te juca méavapahi
vamahi? jVahivare vitaparahaimahi vénicavaca ena nani camuri-
queneana achaneana! —vichapa.

34Tacahe, ema Jesus tiyaserecahavipa:

—¢Ayanachaha eta pan eta idmaqueneanapahi?

Viti vijicapapa:

—Jucarihi siéterine. Animurichicharinehivare eta jimachicha —vicahepa.

35Tasiha, macavanairipipa eta ndejahapaimurihahini namutu te apaquehe.
36 Mavehapa eta siétequene pan, étapa eta jimana. Mahasulupayachapa ema
Viya. Tasiha, mayuvetucavacapa, tfjaracahavipa viti. Tasiha, viti vijaracavacapa
ena camuriqueneana achaneana. 37 Tacahe, vimutu vinicahi, visatuhevacapa.
Vicaemacharichahavare. Siétehi eta sdyeana tainicaruhi eta vémacharajiana. 38Eta
nasimutuvahi ena achaneana, cuatro milqueneana ena ajairana. Natiarihihivare
ena esenana énapa ena amaperuana. 39Te tamutupa eta juca, mavanecavacapa
ema Jests ena achaneana nayanapa nachava te napenana. T4siha, éma tidvacuha-
varepa te pacure. Viyanavarepa. Vicaijuhe eta te avasare Magdalena.

Ema Jestis mapechavare mayunacavaca eta namasuapajiraivahi ena fariséoana
(Mr. 8.11-13; Lc. 12.54-56)

1 6 1Tacahe, ena apamuriana fariséoana énapa ena saducéoana

napauchapa ema Jests. Eta navarairahi ndemejecapavacha éma,
nayaseacapa maimerecahini eta tiAramicareana, maimerecavahini te
yatupihipuca vanairucahi me Viya. 2Emasera majicapapa:

—Te caperehichicha, te imahahi eta taitsirahi eta ticaji, éti imijacha timiya-
navayare eta tiliriyare eta sdcheana. 3Te yéaticarahi, te imaha eta timapicurume,
titsitsimehi, fmijachahi tiquivayare. Eti, fmijachavahi imatiequeneha eta tapaisira
eta anuma. {Tétavicavahisera eta emasuapajiraivahi! Taicha éti imijachavahi
religi6sohe, imijachavavare imatiequeneha eta mavarahaqueneanahi ema Viya,
véhisera dvarahahini imatiequeneha eta maimeruhehi ema Viya, te juca sicheana
nucachanerahehi. 4jEti achaneana véinarajiqueneana! Niti nimatihe. Vahi esuapa-
nuimabhi, te nimerecapucaini eta tidramicare. Tasiha, véhira étina tatuparaca
fmahahini eta tidramicareana. imahayaresera eta tidramicare tacutiyare eta
maichavaquenevahi ema viyarahaini profetaini Jonas —madaichavacapa.

Téasiha, majunijicavacapa, tiyanapa.

Ema Jestis maimicuticha eta levadura eta ndimiturapiana ena fariséoana
(Mr. 8.14-21)

5Tacahe, eta vidnuesiravarepa eta caquiure, vipanerechapaipahi eta
vémitisisirapa eta pan.

6Ema Jestis méichahavipa:

—Timaticarehi eyehe eta levadura eta tapareasirahi eta masa.
Tacutirichu eta tapareasirahi eta apimirairavacahi ena fariséoana énapa
ena saducéoana. Echapavaicha tayehe, vahi ecuehica éna —macahepa.

7Vitisera viti apdstoleana, eta véfiamavairahi, vichacacapa:

—Timicajachahavihi eta vémitisisirahi eta pan. Eta tacahe, macahehi
tayehe eta levadura —vichapa.

8Ema timatiacahavihi. Tasiha, maichahavipa:

—(T4jaha tacayema ecahechajiriruvahi eta vahi iAmapahini eta pan? ¢Vahipuca
4casifiavahi eta nuyehe? 9 ;Vuichahacaru 4caicutiaraini? ;Vuichahahipuca
imatinu? ¢Vahivare échaini eta nucaejapasirahi eta cincoquene pan nanicaquenehi
ena cinco milqueneana achaneana étapa eta ndemacharajiana? 10 ;Vahivarepuca
écha eta siétequene pan naniruhi ena cuatro milqueneana achaneana étapa eta
naemacharajiana? 11 Nimijachapa ecaicutiarayarehi eta nichirahehi eta échapi-
ravainahini eta nayehe levadura ena fariséoana énapa ena saducéoana. Vahira
étainahini néchajisihahini eta levadura tayehe eta pan —maichahavipa.

12Vipaenumavahi véchahi eta méichirahavihi éma eta véchapiravainahini
vahi vicucuti ena fariséoana énapa ena saducéoana eta apimirairanahi.

Ema Pedro maimereucha ema Jests eta émairahi ema Cristo
(Mr. 8.27-30; Lc. 9.18-21)

13Tacahe, te apanapa sache, viyanavarepa vipaica. Vicaijuhe eta te Cesarea
maepiyaruhi ema rey Felipe. Te vidnehipa, ema Jests tiyaserecahavipa:

—¢T4jaha nacayema ena achaneana eta nuyehe nuti Manerejirunuhi
ema Viya? ;Najahapuca ndimijachanuhi éna? —maéichahavipa.

14Vijicapapa viti:

—Ena apamuriana ndimijachavihi ema Juan, tichavahi téchepucahi. Ena
apamuriana timijachavianahi ema viyarahaini profeta Elias, téchepucahi
éma. Ena apamuriana timijachavianahivare ema viyarahaini profeta
Jeremias; émapuca ema apana profetaini antivuini, téchepucahi —vicahepa.

15Ema Jesus tidpechahavivare tiyaserecahavi:

—FEtiyapa ¢najaha fmijachanuhi niti?

16Ema Pedro majicapapa:

—Pitira yatupiquenevihi Cristo, machichaquenevihi ema yatupiquenehi Viya.

17Ema Jesis majicapapa:

—Piti Pedro/, tétavicavahi eta pétupisiravahi taicha manacasamure-
ruvihi ema Tata Nucaiyaquene tidvihahi te anuma. Vahi étdinahini eta
maimiturapinahini piyehe méacani achane. 18Nti apanavare nutupiruva
numetacavi. Piti picaijarehi Pedro. Piti picutiyare eta mari, tétavicavayare
eta pitumevaya. Namutu ena picutiqueneana eta pisuapiranuhi nttirahi
yétupiquenehi Cristo, énara nuchaneranayare. Ena apanavare nacutiyareva
eta mari eta natumevayare eta néehisiranuhi. Tajina vahi maratahaimahi
macaetemavaca ema Vainaraji. 19Piti picatuparahayare eta llave tayehe eta
anuma, apaesa nasiapa nacani pijacapaqueneanayare piti —madichapa.

20Tacahe, tituparacahavipa muraca ema Jesis nacuija vicumetaca eta
émairahi ema Cristo.

f Mt. 16.17 Ema Jests téchjicahi te maechajiriruva hebreo, maimijarechahi ema Pedro:
“Simo6n, machicha ema Jonas”.

Ema Jestis maimereucha eta miepenirayarehi
(Mr. 8.31-9.1; Lc. 9.22-27)

21Tacahe, ema Jesis tépanavapa timetacahavihi eta tadicharacavayare
eta maepenirayare. Maichahavipa:

—Nuti nucatuparahahi eta nuyanirayarehi te Jerusalén. Anaqui nucatajiva-
yarehi ichape naicha ena tuparairucana, énapa ena aquenucarahana, énapa
ena escribanoana. Ena, timicapacanuanayareva. Mapanayareichuhisera sache
nucaheyare eta népenirayare. Tasiha, nuchavayarehi néchepuca —maéichahavipa.

22T4siha, maiputsicapa mamahi ema Pedro ema Jests. Anaqui
macajachapa, maijarasiravahi eta mapanereruhi:

—Nti vahi ndvarahahini taditauchavahini nacapacavihini.

23Tacahe, ema Jestis mdichapa ema Pedro:

—Piti téjecapavahi eta pipanereruhi. Pinajica eta juca tamauriqueneanahi.
Pivarahapuca pihapapicayare eta mapanereruhi ema Viya. Eta juca pipanereruhi
tacuti eta mapanereruanahi ema Satanés, énapa ena machanerana —maichapa.

24Tasiha, méichahavivarepa viti:

—N4cani navaraha naehicanu, tacamunu nainajicava tamutu eta tihapapiri-
cavaca eta naehisiranuhi. Nacaravahuyareva eta nimiturapiana. Naijaracavavare
eta taimicapasiraina eta naehisiranuhi. 25Nécanisera téfiamanahi eta nditaresira,
tidvamirahuanaya eta naehisiranu, énajivayare ticamitiequenehavanaya eta
néitaresira. Enasera nacani yatupiquenehi tfjaracavana téhicanuana, tayanapane
taimicapacainepuca eta naehisiranuhi, éna titujicavanayare titichucuha-
nayare eta naitaresiranaya. 26 Enerichuvare nacani tacafiamararuanahi eta
nacaimahaquenéiraya te juca apaquehe, tajina ndimaequenehaimabhi, taicha
eta tacaenamarasiravacahi tahapapiricavacahi tayehe eta nduchucuiraya-
rehini. Taicha vahi maratahaimahi mécani achane mavachachahini eta
mauricacarevaya te apana vitaresira. 27 Taicha nuti Manerejirunuhi ema Viya
nuchavayarehi. Namainapaipa eta majaraiva ema Tata, nucachanénapaipavare
ena angeleana. Te jena sacheyare, nijaracavacainapa eta ndicuchianahi ena
nuchanerana te titirihi eta nacaemataneasiranuhi, te jicani ndemataneana-
pachuhi. 28 Nutupiruva numetacahe: Puitiripa éti, etiarihi enerejicavayare vahi
épenavanémahi, imahanumaya eta nucatuparahairaya aquenucanuirayare nuti
Manerejirunuhi ema Viya —macahepa.

Ema Jests tihapamaichava eta maimahi
(Mr. 9.2-13; Lc. 9.28-36)

17 1 Tiuri, saisipa sache eta vinasirahi d&naqui. Tacahe, tinaquicahavipa
ema Jests. Nacarinehi mama ema Pedro, ema Jacobo émapa

ema Juan. Tiyananapa eta te étana cerro anuquehepana. 2Eta dnaqui,

naimahapa tihapamaichavahi eta maimahi ema Jests te namirahu éna.

Eta mamira, tétavicava eta tajararasira tacuti eta sache. Fta mamuiriha,

tétavicava eta tajanunumesirahi, étapa eta tajapuvahi. 3Tasiha, tidramica-
reanavarepa timerecavana ena apinana ajairana: ema viyarahaini Moisés
émapa ema viyarahaini profetaini Elias. Téchajiricavanaripahi mayehe ema
Jests. 4Tasiha, ema Pedro timisiapavapa téchajicapa. Anipa macahe:

—Tata Naquenu, tétavicavapa eta vitiricacareva eta viavihairahi eta ani.
Titrihipucaini vépiyarecahini eta epenahuinapachuhini. Pipenahuinarichuhini
piti, mapenainarichuhivaréni ema Moisés, émapaini ema Elias —macahepa.

5Tacahe, téchejicaichaha ema Pedro, tidramicarepa eta tcaji
tdepacumurihahi éna. Tétavicavahisera eta tajanunusirahi eta tcaji.
Nasamavarepa eta mahu ema Viya tayehe eta ticaji. Anipa macahe:

—Ema maca, éma yatupiquenehi nuchicha némunaruquenehi. Tétavicavahi eta
nirisamurevahi maicha. Ema esuapayti, mapenainarichuhivarare —macahepa.

6Eta nasamirahi ena vichamuriana, tipicanarinehi. Tépuyucanapa
titsiucapairicanapa. 7 Tasiha, ema Jests témefiahavapa eta nayehe.
Maéaemamasicavacapa. Mdichavacapa:

—Fchepuca, nuchichanaveana. Vahi ecupica —maichapa.

8Tacahe, te téchepucanapa éna, ndjinaripahi éna apinana naimahaque-
neanahi. Macarinehi ema Jests.

9Te tichavanapa tayehe eta cerro, ema Jesiis mametacavacapa vahi
nacumetajiricahini eta juca ndimahaquenehi. Tidgmainucava te maechepu-
capaini te maecari éma. 10Tacahe, nayaserecapa ema Jesus:

—Ena escribanoana eta ndimiturapihi, ndechajisihahi eta machavirayare
titareca ema viyarahaini Elias, tinapucayarehi eta maimeresiravayare
piyehe piti Cristo. ¢Enapuca téjecapavanahi ena escribdnoana? —néichapa.

11Ema Jesiis majicapavacapa:

—Yétupi ema viyarahaini Elias titecapayarehi, méetupiripanayarehi
tamutu. 12Ndtisera nutupiruva numetacahe: Titecaripahi ema Elias, vahisera
naimatihini ena escribdnoana. Vahivare najacapahini éma ena tuparairucana.
Nacatianacahi nacapacahi éma. Ene nucaheyare nuti Manerejirunuhi ema Viya,
ticatianacanuanayarehiva, éneyaréichuvare ticapacanuanayare —maichapa.

13T4siha, ena vichamuriana ndechapa eta méechajisihairahi ema Jests
ema Juan Ticachasiricarahihi.

Ema Jestis macanaraca ema amaperu mavaharuhi ema éreana
(Mr. 9.14-29; Lc. 9.37-43)

14Tacahe, te tichavanapa éna tayehe eta viavihahi viti énapa ena
achaneana, témefilahavapa ema émana achane mayehe ema Jesus.
Tépuyucapa te mamirahu. Maichapa:

15—Pijcatajicanu, tata, pimicatacanu. Picanarasinanuini ema maca nuchicha.
Tétavicavahi eta macatajivairahi. Tacaecharipairica te tanahaca eta majuma.
Tatiarihi te tdquipaica te une, téhepuca yucu. 16Namaripahinéni nayehe ena
pimitureana, vahisera naratahahini nacanaracahini éna —maichapa.

17Ema Jestis maichahavipa:

—iTétavicava emasuapajiraivavaca eti achaneana! jCiverarecacha-
sicdini eta nucamichirahenahini! [dAma ani ema amaperu —madichapa.

18Tacahe, ema Jesds, muraca eta maevatasirahi ema éreana,
maéinajiacapa ema amaperu. Enevanepa tinaracavanehi éma.

19T4asiha, te tAequenepa, viti viputsiacavapa ema Jests, viyaserecapa:

—¢Tajahapuca tacayemahi eta vahi varatahahini vicuchuca ema éreana
mayehe ema amaperu? —vichapa.

20Ema Jests tijicapahavipa:

—Eta tichahi éti vuichaha yatupinahini 4casifiavahini me Viya. Nutupiruva
numetacahe: Te yatupiquenenahini &casinavahini mayehe éma, eratahaya-
rehini. VAhinéni tAcamesahini ichapenahini eta ecasifavairahi. Tayanapanepuca
anichichainaichu eta ecasifairavahi, tacutihipucaini eta tdquichicha eta mostaza,
tamuturihini erataha. Etaripa eta jacani cerro dvarahahini ecayejeca, erata-
hayarehi. Te ichapuca: “Piyejecava eta te juca. Piyana anaquipana”. Tasiha,
tiyejecavahini éta. Jéhesare, tajina tacucajerarajihini eyehe. 21 Etasera eta juca,
muracapanahi ema éreana ema tidvahacahi ema maca amaperu. Eta vicuchusira,
tavaraha vichanumayare eta ayuna étapa eta viyujaraca —maichahavipa.

Tidpechavavare ema Jestis maimereucha eta maepenirayarehi
(Mr. 9.30-32; Lc. 9.43-45)

22Tacahe, eta vipaisirapahi tayehe eta avasareana eta te tAunavahi eta Galilea,
tidpechahavivarepa timetacahavi ema Jestis eta maepenirayarehi. Anipa macahe:

—Nuti Manerejirunuhi ema Viya, jarajapainapa eta sdcheyare
tijararecanuyare méacani achane nayehe ena ticatianacanuanahi. Ticara-
tacanuanayare éna. 23 Ticapacanuanayareva. Néchepucayaresera te
mapanaquenenapa sache —maichahavipa.

Tacahe, eta visamirahi, ichaperinehi eta vénamiravahi viti.

Ticavacha eta impuesto tayehe eta Templo

24Tacahe, te vitecapapa tayehe eta vidvasa Capernaim, natiarihihi ena
ticobrarecarahiana eta impuesto tayehe eta Templo. Narajapapa naechaji-
panahi ema Pedro. Nayaserecapa:

—¢Mavachachapuca ema eyehe maestro éti eta impuesto tayehe eta
Templo? —ndichapa.

25Ema Pedro majicapapa:

—Mavachacha —macahepa.

Te visiapayarepa te peti, ema Jesiis mdechajicanumapa ema Pedro.
Anipa macahe:

—¢Téajaha picayema, piti Pedro, ndjahasica tatuparacahi navacha-
chayare eta impuesto mavarahaquene ema macani rey? ;Enapuca ena
machichaqueneana, énapuca ena machanerana? —maichapa.

26 Ema Pedro majicapapa:

—Ena machanerana.

Tésiha, ema Jestis macahepa:

—Tiuri, viti machichahavihi ema Viya. Vahi tatuparacahini vivachachahini
viti eta juca impuesto. 27 Vinaquicasera eta impuesto apaesa tacuija tacuca-
yemacare nayehe ena achaneana. Piyanayare pénica eta jima te caquiure.

Te pidquijiecapa eta pénirave, eta tinapuca jima tacaratacaya eta pénirave,
tatiarihiyare eta plata te tajaca. Pivehainapa eta reale, tasiha taratahayare
tavachacha eta nuyehe parte niti, étapa eta piyehe piti —maichapa.

¢Néjahapuca ema apéstole ticapicahupana?
(Mr. 9.33-37; Lc. 9.46-48)

1 8 1Tacahe, te jena sicheanahi, viyaserecapa ema Jests:
—Néajahapuca ema ticapicahupanaya viyehe viti te taitecapapa
eta sache aquenucaviraya? —vicanaquicasera eta impuesto apaehepa.
2Tacahe, maichuhapa ema Jestis ema émana amaperuchicha, macatu-
pihapa te vimirahu. 3Maichahavipa:

—Nutupiruva numetacahe: Inajicayare eta ecasifiavavaisira.
Echavayare ecutiyare ema maca amaperu, apaesa itujicava esiapa
ecachanenu tayehe eta néjasihayare. 4Nacani navarahahi ticapicahu-
pananayare te jena néjasihayare ntti, tacamunu mansuanayare. Vahi
maéitucaimahi tidcapauchava. 5Tacutiquene nicani tijacapanayare ena
amaperuana nichavenénahi ntti, ena nani yatupihi ndimereca eta
ndemunasiranuhi niti, taicha timicutijiricavahi nitinahini najacapa.

Ichape eta maicufiayare macani timiaquipaica te pecatu ena amaperuana
(Mr. 9.42-48; Lc. 17.1-2)

6 Tacutiquene macani tidquipaicaya ema émana amaperu téhicanuhi,
titiripanahipucaini maepenahini mativainahini éma. Vahirichupucaini
macucaicufahini, taicha vahi macuaquipaicahini ema amaperu tayehe
eta pecatu. 7 Taicha muracayare eta naicufiayare nacani timiaquipaica-
nayare ena achaneana. Yatupi vahi téjiacavaimahi eta timiaquipaicaya
ena achaneana tayehe eta pecatu. Ichapesera eta ndicuiiayare nacani
ticatapiravanahi eta ndimiaquipaisirahi ena achaneana tayehe eta pecatu.

8Fta tacahe, te tdimipecaturachahepuca eta evahu, étapuca eta ivapeana,
titiripana eyuchatica, idquijica; apaesa vahi tacuimiaquipaicahe tayehe eta pecatu.
Titripana téejiacava eta idquehe eta esiapirayare te anuma, vahisera tacumutuhi
tasiapa te yucu eta idquehe. 9Etaripavare eta itiquiha, te tdiimiaquipaicahepuca
tayehe eta pecatu, tavarairahi tdimahayare eta tamauriqueneana tajiparacana,
titiripana evecuhauquichava idquijicaya. Taicha titiripana eta ejacapacarehi éti eta
esiapiraya te anuma tayanapane taejiacavapuca eta itiquiha. Paurehesamisera éti,
te ndepujuquichahepuca te yucu infierno, tamutuyare eta iaquehe.

Ema Jestis maimicutiarachinahi te témitiaca étana uvesa
(Lc. 15.3-7)

10Vahi ecuepuru ena amaperuana. Numetacahevane: Nararihi ena
angeleana tijaneacavacahi éna. Titupajijiacavanahi eta nacatiuchiravacahi ena
amaperuana, maicha ema Viya. 11 Nuti Manerejirunuhi ema Viya, eta timite-
canuhi nucuchucuhayare nécani tidvacuhanahi taifiehiquene eta naitaresira.

12Esamanuchaha. Nimicutichinaheyare puiti. Matiarihi ema émana achane.
Ticayehe eta cien uvesana. Te témitiyechapuca eta étana, ema achane tiyana-
yarehi matanuca eta tdemitiaruhi. Eta méefiamiravahi, manaquicayarepa eta
apamuriana noventa y nueve te majanearesihahi. 13Te maichimavapa, tichavapa.
Tétavicava eta maurisamurevapaipahi eta mamirapaipahi eta taejiaruvahi.

14Ene macahe ema Tata Ecaiyaquene éti, ema tidvihahi te anuma. Vahi
méavarahahini ndemitiacahini ena nani amaperuana.

Tatuparaca viperdonacha ena téjecapavana eta viyehe
(Lc. 17.3)

15Te tatiarihipuca eta maejecapiravahi ema piparape eta piyehe, titupa-
racavi piperdonachayare. Tasiha, piconsejachayare éma, piputsiacayare éma
eta pimetasira eta maejecapiravahi. Te tisuapavihi éma, t4jinapa ichiravaimahi.
Titirinapa eta itaresirana. 16 Téhesera te vahi macusuapavi, pitanucayare
apinanaina ena piyeheanayare testigo apaesa tasuapacarepa eta piconsejara-
piyare. 17 Te vuichaha macusuapavi, pimetacapa namutu ena pichamurianahi
picatupihapa te namirahu. Téhesera te vahiquenechapuca macusuapahe, timati-
caréinapa éma eta mamasuapajiraivahi me Viya. Vaipa ecuimisiapava mayehe,
taicha eta mamasuapajiraivahi. 18Nutupiruva numetacahe: Te ecurujicacahi,
te imahahi eta mamasuapajiraivahi, emetacayare éma vahi tdepahahini eta
mapecatura. Tanasirichuhi. Emaripa ema Viya, maimararacahi eta evarairahi
etupirica éma. Téhesera te méeneuchavapuca, emetacayare éma eta tdepahai-
raripa eta mapecatura. Ema Viya, titiriripa eta maimaira.

19-20Enerichuvare te etiarihipuca éti te juca apaquehe apinahehi,
mapanahehipuca ecurujicacahi te nijare niti, nutiarihiyarechuhivare nuti
te emuri. Tasiha, te étanaichuhi eta epanereruhi, ticuticacahi eta eyase-
serepi te mayehe ema Tata, éma tijaracaheyare —maichahavipa.

21T4siha, ema Pedro mapauchapa, mayaserecayarehi ema Jests. Anipa
macahe:

—Tata, ¢dyahepuca tatuparaca nuperdonachaya ema nuparape, te
méejecapava eta nuyehe? ¢Tauricapuca siéteheyare eta nuperdonachi-
rayare? —macahepa.

22Ema Jestis majicapapa:

—Vahi tacarichuimahi siétehéinarichuyare eta piperdonachirayare. Timiyana-
vayarechucha eta piperdonachiranayare. Vahi pitupachaimahi —maichapa.

Ema Jestis maimicutiarachina ema achane mauriraha
vahi maitucaimahi maperdonacha ema maparape

23Nuti Manerejirunuhi ema Viya nucuti macani rey ricoquenehi te mavarahahi
maechayare eta nanteveana ena mamusurana. 24Tasiha, ndmapaipahi ema tétavi-
cavahi eta manteve. Tisintevepanahi éma. 25Tasiha, ema achane musu, tajina
maviyahini mavachachihahini ema maquenuhi. Tacahe, ema rey macavanairipipa
macaijararecasi, namutu esu mayena énapa ena machichanaveana, étapa eta
macayehequeneanaini te mapena, apaesa mavachachahini apaesachichainari-
nehini eta mantevehi. 26 T4siha, ema achane musu tépuyucapa te mamirahu ema
maquenu. Anipa maicha: “Tétachicha, picatajicanuhini. Picuchapanuini. Te nituca-
vapaini, nuvachachapaini tamutu eta nunteve piyehe” macahepa. 27 Jéhesare, ema
maquenu majapanupa. Maperdonachapa tamutu eta mantevenihi. Macaiticapa.
28Vuichahasera tayerehini eta méuchusirahi, macapajicapa ema apana achane
ticantevehi eta mayehe. Macompaiieroinihivare. Vahinéni camurinahini eta
mantevehi. Macaratacahisera, macobrachapa. Masemaracapa macapitinucapa.
“Pivachachanu puitirichu” méichapa. 29Ema achane ticantevehi tépuyucapa
te mamirahu. Mayaseacapa: “Picatajicanu, picuchapanuchaha. Te nitucavapa,
nuvachachavipa”. 30Vihiquenesera maperdonachahini. Maimicasiapapa te carcel,
mavarairahi mavachachavaneyarehini eta mantevehi. 31 Tacahe, te ndimahapa
ena apamuriana machamurianahi, ticatirinehi te nasamure eta ndimairahi ema
nachamuri présuiraipahi. Tiyananapa nametacahi ema niquenu tamutu eta
maichavaquenévahi ema nachamuri. 32-34 Tacahe, ema maquenuhi méimichuhapa
ema tipresurecainihi. Ichape eta masemanevahi. Anipa maicha: “Piti maepera-
jitataji musu! Vaiparinehi péchavahini eta nuperdonachiravihi eta pinteve
ichapequenehi. Taicha eta piyaseasiranuhi, nuperdonachavihi. Pitrihdinehi
pajapanuhini piti apanavare ema pichamusuvahi, tacutihini eta nuperdona-
chiravihi niiti” méichapa ema rey. Tasiha, macavanairipipa ndicuiaca, étapa
mavachachayarehi tamutu eta mantevehi.

35Tacahe, ema Jess te titapiricapa eta juca maimiturapiana, 4nipa macahe:

—Ene méaichaheyare ema Tata Nucaiyaquene éti apanavare, te vahi
ecuituca eperdonacha nacani eparapenaveana niejecaparuvanahi eta
eyehe —madichahavipa.

Ema Jests timiturecahi maechajisihahi macani achane tinajicahi esu mayena
(Mr. 10.1-12; Lc. 16.18)

19 1Te tamutupa eta juca maimiturapianahi ema Jesus, vitichucapa te
Galilea. Viyanapa tayehe eta Judea. Vidnuecapa eta cajacure Jordan
te tinapaicahi te tduchusine eta sache. 2Camuriana ena achaneana titrujica-
vanahi. Anaqui macanaracapaipavare ema Jesiis ena nacajumaqueneana.
3Tasiha, titecapanapa ena apamuriana fariséoana. Napauchapa ema
Jestis. Natanucahi eta tiviuchayarehi éma. Anipa naicha:

—Vivaraha pimetacahavi ¢te tduricapuca mainajica ema achane esu
mayena taicha jacani tajiparacana? —ndichapa.

4Ema Jestis majicapavacapa:

—Németeaca vahi 4caicutiarahi eta échajicuira eta Sagrada Escritura.
Te tépanavainapa acane, ema Viya maéijaracahi ema achane ésunaya-
reichuhi esu mayenayare. Esu esena émanayareichuvare ema suimayare.
5Ani tacahe eta mavanairipi ema Viya: “Macani amaperu achane ésupa
esu mayenayare, te ticaimanapa, tatuparacavacahi tiputsicavana-
yarehi eta napenana ena ticachichana. Enajivainapa titaticacanayare.
Eta navehacacairahi, timicutijiricavaipa étanarinehi eta ndqueheana”
macahepa ema Viya. 6 Tacahe, timicutijiricavainapa émanainarichuhini
te peti. Etanarichu eta napanereruana. Vaipa taisapacarehini nainajica-
cahini. Eta tacahe, macani mainajicahi esu mayena, éma méepuruhi eta
juca mavanairipi ema Viya —madichavacapa.

7Tésiha, anivare nacahe:

—¢Téjahasica tacayema eta mavanairipihi ema viyarahaini Moisés
ticaepiyayarehi eta ajureca suyehe esu esena eta mainajisirayarehi ema
suima? —nadichapa.

8Ema Jests majicapavarepa:

—Ena idchucanaveanaini, te jacani eta nasemirahi, ndinajicapa ena
nayenana. Ema viyarahaini Moisés maisapahi tinajicacana taichavenehi
eta tdjinairahi eta ndimitucacarevainahini, taetaviuchirahi eta namura-
casamureva. Vahisera mauricahini ema Viya eta ndinajicacahini. 9Puiti
nuvaraha numetacahe: Te mainajicapuca esu mayena macani achane, te
tajinapuca suichiravainahini; tdsiha, mavehapa esu apana esena, ticape-
caturaipahi me Viya. Tacutiquene, macani mavehahipuca siicani esena
mainajiruhi ema suima, ticapecaturaipavare éma, taicha ésu, matiarihi-
chahahi ema suimaquenehi —maichavacapa.

10Tacahe, te viputsiacavavarepa, viti mayeheana apdstole viyaserecapa
ema Jesus:

—Te énehipuca tacahehi eta juca, eta vivira viti ajairana esu esena,
tiiripanaichuhipuca vahi vicutanuca esu esena —vichapa.

11Ema Jestis maichahavivarepa:

—Vahi dmutu drataha imatiequeneha eta juca. Nararihisera tinere-
jicavanayarehi ndimatiequenehayare maicha ema Viya. 12Nararihi
ena ajairana vahi natanucaimahi esu esena nayenainahini, taicha
eta ndquehe vahi tadichuhahini esu esena. Nararihivare ena ticavecu-
hianahi, navetijipa éna vaipa ndesenicaimahi esu esena. Nararihivare
ena apamuriana tinerejicavanahi vahi natanucahini esu nayenainahini,
navarairahi tacuija jacani tahapapicahini eta nacaemataneasiraya ema
Viya. Ticunachacarepanayare ena tiratahanayare eta juca néijarasirava
yatupiquene nacaemataneacaya ema Viya —madichahavipa.

Ema Jestis mayujaraucha ena amuyana
(Mr. 10.13-16; Lc. 18.15-17)

13Tacahe, ena achaneana ndmavacapaipa ena amuyana eta mayehe ema
Jests. Navarahahi mademamahacavacayarehi éna, mayujarauchahivaréni.
Vitisera viti mayeheana apéstoleana vahi visapahini. Vicaichepaicapa ena
tidmanapahi ena amuyana. 14Ema Jestis mdichahavipa:

—FEsamiricachucha ena amuyana, naitecaichaha eta nuyehe. Vahi
ecucaichepaica éna. Taicha ena nuchanerana nuti Cristo nacutiyarehi ena
nani amuyana eta nasuapajiraiva éna —maichahavipa.

15Tasiha, mdemamahacavacapa ena amuyana, mayujarauchavacapa. Te
tamutupa, viyanavarepa te apana avasare.

Ema achane rico téchajiricava mayehe ema Jests
(Mr. 10.17-31; Lc. 18.18-30)

16 Matiarihi ema achane amaperu rico. Mapauchapa ema Jests. Mayaserecapa:
—Tata maestro, piti pidriquene. ¢Tdjahapucaini eta nicharacavahini eta
nityjisiravaina me Viya maichecuaraquirénahini eta nitaresira? —madichapa.

17Ema Jesis majicapapa:

—Tajaha tacayema pimijarechanu “Piti pitiriquene”? Mararihi ema
Viya. Jéhevare éma, tétavicavahi eta maurivahi. Téhesera te pivarahapuca
pécha te apana vitaresira, pisuapayare eta vanairipiana —maichapa.

18Mayaserecavarepa ema achane:

—¢Téjahasica eta vanairipianahi eta nusuapaqueneya?

Majicapavare ema Jests:

—Eta juca eta mavanairipiana ema Viya: Vahi picucapareca. Vahi
picuveha esu esena apayena. Vahi picuamereca. Nacuija pépiyéque-
neruina. 1°Pipicauchayare ena ticachichaviana. Pémunacayareva ema
piparaepiyahi, tacuti eta pémunasiravahi piti —maichapa.

20Tacahe, ema achane majicapapa:

—Tamutu eta juca nusuapahi nitauchahi. ;Tadjahaserapuca eta jacani
néjequeruichahahi? —macahepa.

21Ema Jestis majicapavare:

—Te pivaraha pitaucha tamutu, piyana pijararecaya tamutu eta
pimahaqueneana. Tasiha, pifjaracavacapa ena paureana. Jéhevare éta,
pijacapayare eta pimahaqueneyare te anuma taitsivayare. Te tamutupa
eta juca, pitecavanepa péhicanu —maéichapa.

22Te masamapa ema achane eta juca macayemaquenehi ema Jesds,
ichaperinehi eta mapanereresirahi, taicha mavayuchahi eta macaimaha-
quenerahi. Macatiequeneharinehi tamutu. Tiyanapa tipanererecapaipa.

23Tacahe, ema Jests méaichahavipa viti mayeheana apdstole:

—Nutupiruva numetacahe: Yatupiquenehi maitujihi eta naijarasiravainahini
eta naehisiranuinahini ena ricoana eta nasiapirainahini te anuma. 24Esama-
nuchaha. Fta juca timicutijiricavahi eta vipera camello, maitujihi tAnucuhahini
te tAmicuejehe eta parirapa. Ene nacahehi ena ricoana —macahepa.

25Fta visamirahi viti, vidraminehi. Vichacacapa:

—iTétavicavahi eta tamaitujicacarevahi! jNajina titujicavaimahi
nauchucuhahini!

26Ema Jests timararacahavipa. Tasiha, méichahavipa:

—Néjina émanaina achane émajivainahini ticuchucuhava. Emasera
ema Viya, macarichu marataha ticuchucureca. Taicha t4jina miemejera-
chaquenénahini ema Viya. Tamutu marataha —maéichapa.

27Ema Pedro méichavarepa:

—Vitisera, Tata, vinaquicahi tamutu eta vicayehequeneanahi,
vivarairahi véhicavi. ¢Tdjahasica eta vimahaquenéya? —maichapa.

28Ema Jeslis majicapavarepa:

—Nutupiruva numetacahe: Jarajapayare eta sachevayare, tacaitsivai-
rayare tamutu arairuya. Tasiha, nuti Manerejirunuhi ema Tata néjacainapa
te tajarahiquenehi trono. Tasiha, eti éhicanuanahi éjacainavarepa
tayehe eta d6cequene trono. Ecavanairipinapa nayehe ena décemuri-
queneana vijaneanana israelitana. 29Tasiha, emutu eti enaquicanahi eta
epenana, ejunijicahivare ena ticachichaheana?, ena eparapenaveana, ena
echichanaveana, eta eyehe apaquehe, tdichavenehi eta éhisiranuhi puiti,
tidpajucavainapa camuripanayare ena ejaneananayare étapa eta imaha-
queneanaya. Enerichuvare taurivayare eta itaresira maichecuaraquirenapa.
30Maverahesera eti etiarihiqueneanahi puiti, vahirichuhi ecapicahuhini.

Te jena sacheyare, ichapepanainapa eta ecapicahuiraya. Ena puiti ticapica-
huanahi, te taitauchavapa te jena sacheyare, énapavainapa téquenehanayare.

Ema Jestis maimicutichahi ema achane rico tiuri
eta mavachachira ena ticaemataneyechana

20 1Te jena sacheyare te nijaracahénapa eta icuchiyare eti nuchanerana,
tacuti eta mavachachirahi ema émana achane ticayehe eta ichape

quinta tivaquiji nayehe ena ticaematanearahiana. Ema maca mayatiruhi tipaica
matanuca ena achaneana ticaemataneanayarehi mayehe. Tirerecanayarehi eta
uva. 2Te titucavapa ena ajairana, mametacavacapa eta mavachachirayarehi étana
reale te sache. Titirihi eta mavachachiravacahi. Mavanecavacapa tiyanana tayehe
eta naireresihayarehi. 3Tasiha, macamunuichahava ena apamuriana achane.

Te las nuévepa sache, tiyanavarepa te plaza. Maimahainevare ena apamuriana

g 19.29: Te jacani apanana versidneana, tatiarihi te juca lista eta tdechajiriruva “ena naye-
nana”. Tajinasera nalistanahini te libro antivupanahi. Eta tacahehi, vimatiequeneha vahi
manacahini ema Mateo. Macani apana achane mavejuchahipuca te Lucas 18.29.

El Nuevo Testamento en Ignaciano de Bolivia, 1a ed. (1980), © 2012, Wycliffe Inc.



57 San Mateo 20

ajairana méematanereanahi. 4Méechajiacavarepa eta néireresirayarehi. Mameta-
cavacavarepa eta turivayarehi eta mavachachirayarehi. Tiyananavarepa éna,
tirerecanahi. 5Te las décepa sache, tiyanavarepa matanuca ena apamuriana.
Titucavavare, méevatamurihavare tirerecanayare. Te las trespa sache, tidpecha-
vavare tiyana titucavavare ena apamuriana, énerichuvare tirerecanayarehi.
6Te las cincopa sache, tiyanavare tidchucahi tayehe eta plaza. Titucavavare
ena apamuriana ajairana maematanereanahi. Tasiha, maichavacapa: “/T4jaha
tacayema tjina ématanenahini puiti jena sache?” 7Ena najicapapa: “N&jina
ndechejiacahavihini”. Tasiha, ema mdichavacapa: “Eyana éti apanava irereca
4naqui te nuyehe quinta tivaquiji”. Mametacavarepa eta taurivayarehi eta
mavachachiraya. 8Tacahe, te yatipa, mametacapa ema mayehe empleado
maichuhavacapa namutu, mavachachavacayarepa. Mavarahahi ndinapuca
nacavacha ena ndequenereruanahi ticaemataneana. Nasapihapa téquenehanahi
ticavachana ena ndinapureanahi. 9Tasiha, ena nasiapaqueneanahi te las cincopa
sache, mavachachavacapa ema achane eta étapevacahi eta reale, tacutirichuhi eta
navachahi ena ticaemataneanahi tamutu sache. Enapa ena nasiapaqueneanahi
te las trespa sache, énerichuvare eta étapevaca reale eta navachahi. 10Tacahe, te
ticavachanapa ena ndinapureanahi tisiapana, ndimahapa éna tacutirichuhi eta
navachanahi ena ndequenereruqueneanahi. 11 Tasiha, tisemanapa mayehe ema
naquenuhi. 12Anipa nacahe: “Ena nani ndequenereruanahi titecapana, vicuti-
vachavacaichuhi eta navachahi, étanainehinéni hora eta nacaematanerahi.
Tacutirichuhisera eta vivachahi viti vinapureanahi. Vahiquene tauricaimahi eta
juca, taicha ichapemurihi eta vicamichirahi viti eta taijureva muracaquene eta
sache. Taurica vicachuricavacayarehini éna eta navachahi” nacahepa. 13Emasera
ema naquenu majicapavacapa: “Vahira nucaetemahémahi éti. Enaripa ena
naequenereruanahi, vahivare nucaetemavacaimahi. Tinunahi eta nuvachachi-
rahehi étapevacahi eta reale nfjaracahe. Vahi ecusema. 14Esamiricavachucha.
Evehachucha eta juca evachahi. 15Ntti néchinava taicha nuyeherichuhi eta
plata. Nuvaraha 4cuticacahini eta evachana emutu. ¢Eti ecapinarunupapuca eta
ntrivahi nayehe ena nani?” maichavacapa.

16Ema Jesiis macahevarepa:

—Ene nacaheyare te jena sacheyare, ndcani ndequenereruanahi
téhicanuana, éna nasapihayare tinapucana. Tasiha, ndcani ndinapu-
reanahi, nasapihayare téquenehanayare® —macahepa.

h Mt. 20.16 Te jacani apanana versiéneana, tatiarihi eta juca taechajiriruvana “porque

muchos son llamados, pero pocos son escogidos”. Tdjinasera eta juca tdechajiriruvanahi
te libro antivupanahi. Eta tacahe, vimatiequeneha vahi manacahini ema Mateo. Macani
apana achane mavejuchahi eta juca te Mateo 22.14.

Ema Jests tidpechavavare mdechajisiha eta maepenirayare
(Mr. 10.32-34; Lc. 18.31-34)

17Tacahe, eta vipaisirapahi te achene te vicaijuhepa eta Jerusalén,
tiputsiacahavipa ema Jests viti ddcequeneana apdstoleana. Maichahavipa:

18_fmaha puiti, viyanainapaipa vicaijuheyare eta Jerusalén. Anaqui
nucaijararecasiyare nuti Manerejirunuhi ema Viya. Ticaratacanuanainapa
ena tuparairucana. 19 Timicapacanuanayare taicha tfjararecanuanainapa
nayehe ena suntaruana romanoana. Ena, najina najapanuquenéna. Ticaecahi-
nuanainapa. Téstacanuanayareva. Tétatacanuanayareva te crusu. Tasihasera,
te mapanaquenenapa sache, néchepucainapa te nécari —madichahavipa.

Esu naena ema Jacobo émapa ema Juan suyaseaca ema Jesis eta
macajupahavahini ena suchichanaveana
(Mr. 10.35-45)

20T4siha, témefiahavapa esu naena ena vichamuriana ema Jacobo
émapa ema Juan, sudmavacapaipahi éna. Tépuyucapa ésu te mamirahu
ema Jesus, suyaseacayarehi énainahini majupahanainahini ena suchicha-
naveanahi. 21 Ema mayaserecapa:

—¢Téjahasica ecamunu, nuchicha?

Esu suichapa:

—Nuvaraha pacachanéni ena nuchichanaveana tayehe eta péjasihayare
picavacureraya. Naejacahini te pichacaya, efii éfnina te pivaure, efii apana
te sapa —suichapa.

22Ema Jestis majicapavacapa éna:

—Fti, vahi imati tajahapuca eta natajivayare nacani nujupahanayare.
¢Eratahayarepuca ecamicha eta ichavaquenévayare ecatajivairayare,
ecutinuyarepuca eta nucamichirayare niti? —maéichapa.

Ena najicapapa:

—YVirataha vicamicha —nacahepa.

23Tasiha, méichapa:

—Yatupi ichape eta ecatajivairaya, vicuticacaya eta nacapasirahaviyare.
Ftapasera eta éjasirayare eta te nuchacaya, vaipa niitina necha nucaejacahehini.
Ema Tata Nucaiyaquene, émabhi tinerejicayarehi ena nujupahanayare —maichapa.

24Tacahe, eta visamirahi viti diésqueneana mayeheana apéstole, visemapa
nayehe ena apinana. 25Emasera ema Jestis méichahavipa. Anipa macahe:

—FEcharichuhi éti ena aquenucana tayehe eta avasare, muraca eta
nacavanairipira. Enaripa ena tuparairucana, tétavicavahi tisuapacareanahi
eta nacavacurerahi. 26 Vhisera ecucahehi éti nayehe ena echamuriana.
Macani timerecavahi ticapicahupana, tacamunuhi maitativacayare ena
apamuriana. 27 Te etiarihivarepuca eti evarahahi inapuca, tacamunuhi
imerecavaya navanaraheyarehi ena echamuriana. 28 Ecutinuyare nuti

Manerejirunuhi ema Viya. Vahi étaina timitecanu nucaitaticasihini.
Nutiyarehi nitatihe. Enerichuvare nijaracavayarehi nimicapacava ichavene-
queneanainahi éti camuriqueneanaya nucuchucureanaya —madichahavipa.

Ema Jestis macaimairiricavaca ena apinana ptichuquiana
(Mr. 10.46-52; Lc. 18.35-43)

29Tacahe, te vijunijicavarepa eta avasare Jeric6, camurianahivare ena
achaneana ticavasanahi tayehe, téhicahavianahi. 30Natiarihi ena apinana
ajairana ptichuquiana. Téjacanahi te achenechacaya. Te nasamapa ema
Jestis eta manucuirapahi, tipiararecanapa. Anipa nacahe:

—iTéatachicha! jPitiqueneripa yatupiquenévihi Cristo! jPicatajicaha-
vipaini pajapanuhavi!

31 Natiarihisera ena achaneana vahi nduricahini eta napiarasirahi ena
plchuquiana. Navarahapa nacamatinaca. Enasera napiaracaichucha:

—iTéatachicha! jPitiqueneripa yatupiquenévi Cristo! jPicatajicahavipaini
pdjapanuhavi! —nacahepa.

32Tacahe, ema Jesus eta masamiravacahi, titupihapa. Mdichuhavacapa
ena ptichuquiana. Mayaserecapa tdjahahipuca navarahabhi.

33Fna najicapapa:

—Tatachicha, vivaraha pipuhauquichahavini apaesa vimairiricapaini
—nacahepa.

34Tacahe, ema Jests majapanuvacainehi. Mdemamahauquichavacapa.
Enevanerinehi timairiricana. Tasiha, téhicahavianapa.

Titecapapa ema Jests eta te Jerusalén
(Mr. 11.1-11; Lc. 19.28-40; Jn. 12.12-19)

2 1 1Tacahe, te apanapa semana, viyanapa vicaijuhe te Jerusalén.

Vétavajicapa tayehe eta avasarechicha Betfagé te tachacaya eta
cerro ticaijarehi Olivoquiji. Anaqui ema Jestis mavanecapa ena apinana
vichamuriana. 2Anipa maicha:

—FEyanayare tayehe eta te jena avasarechicha Betfagé. Anaqui fmahayare
ticaitihahi eta esena burrico, étapa eta tachicha te tachacaya. Evejapua-
cayare idminanuyare eta ani. 3Te natiarihinapuca ndefiama, emetacayare eta
nucamunuirahi niti. Vahi tdyeréimahi vimichavavaneyare —maichavacapa.

4Eta juca tamutuhi titauchavapahi eta majuchaquenehi ema mécani
viyarahaini profeta. 5Ani tacahehi: “Emétaca ena achaneana ticavasanahi
te Jerusalén, apaesa natsecava eta najacapirayare ema nayeheyare Rey.
Emétacayare vahi nacupica, taicha tétavicavapahi eta mamansuvapahi,
étapa eta maurivahi. Mamapahi eta itritaresirayare. Timaticareyarepahi
ema, taicha ticaperayare eta burricuchicha” tacahehi eta Sagrada Escritura.

6Tacahe, ena vanairucanahi nitauchahi eta navanahi mayehe ema Jests.
7Néamapaipahi eta burricochicha étapa eta tachicha. Nanacamaequechapa

eta ndepacuhana. Tésiha, ticaperapa ema Jestis. 8 Camuriana ena achaneana
tidcapanahi ndepacapaicapaipa eta namuirihana. Ena apamuriana navehapa eta
tapacaji eta cachipaca. Nanacavare te mayanihayarehi éma. 9Ena apamuriana
tinapumirauchanapahi énapa ena téquenehanapahi tipiaracanapaipa:

—Yare, Tata. Piti yatupiquenevihi Cristo réyvihi viyehe viti israelitana.
Ichape eta vicunachiravihi piti. jVanairucaquenevihi me Viya! jAsulupaya
me Viya te anumal! {Viva ema Vidquenu! jViva! —nacahepa.

10Titichuchujicanapa ena achaneana te Jerusalén. Ichape eta
naramirahi ema Jests eta méitecapirahi. Tiyaserejiricacanapaipa:

—¢N4jaha ema maca achane?

11Ena apamuriana najicapapa:

—FEmara ema profeta ticaijare Jests, ticavasa te Nazaret te tinapaica te
Galilea —nacahepa.

Ema Jestis macuchuchujicavaca ena tijararecanahi eta sarareana,
cayureana te tajuhe eta Templo
(Mr. 11.15-19; Lc. 19.45-48; Jn. 2.13-22)

12-13Tacahe, te apanapa sache, tiyanapa tisiapa ema Jesis tayehe eta
te Templo. Madimaharinehi ena achaneana tijararecanahi eta sarareana,
cayureana. Ena apamuriana ena tivacharecanahi. Natiarihivare ena
titsiriperecarahiana eta naplataneana ena apavasanana. Mdichavacapa:

—Ema Tata Nucaiyaquene, ani macahehi eta maechajiriruvahi te Sagrada
Escritura: “Eta nupena tacarichu tdicuchihi eta nayujarasirareya ena
achaneana” macahepa. Etisera eti tiAmerahiana, ecasiapavapa eta te juca.
Emaeperajicapa eta tacapicahuirahi. jEyana itichucatataji! —maichavacapa.

Tasiha, macuchuchujicavacapa namutu. Maequehepuichinavacapa eta
namesarana étapa eta nasiyana.

14Eta méavihairahi te Templo ema Jesus, napauchapa ena piachuquiana
énapa ena masariana. Tasiha, éma macanaracavacapaipahi. 15Tacahe,
ena amaperuana tipiararecanahi eta nacunachirahi éma, dnipa nacahe:
“Pitiquenehi yatupiquenevihi Cristo manerejiruvihi ema Viya” nacahepa.
Enasera ena tuparairucana énapa ena escribdnoana vaipa nauricahini eta
ndimairahi tamutu eta juca. Tisemanapa. 16 Naurujiacapa. Navarahapa
nacaichepaica eta maichaqueneanahi. Tasiha, naichapa éma:

—¢Té4jaha tacayema pisapa tipiararecana ena nani amaperuana?
¢Véhiyapa picamatinacavacapaini? —ndichapa.

Ema Jesiis majicapavacapa:

—cTajahasica taichavahi eta juca najirairahi? ¢;Vahipuca échajicuha eta
Sagrada Escritura eta téechajisihairahi eta juca najirasahi ena nani amaperuana?
Ani tacahehi: “Piti, Tata, pinacasamurechavacahi ena amaperuana eta maejera-
rerayarehi naicha eta najirairayare eta tdurinaquene alabanza” —maichavacapa.

17 Te titapiricapa eta majicapiravacahi, majunijicavacapa. Tiyanapa eta
te avasarechicha Betania, étapa maimasinehi. Véhicapaichuhisera viti.

Ema Jestis mdjiquiha eta higo taicha mahiriquirehi
(Mr. 11.12-14, 20-26)

18 Te apanapa sache, te yaticarahichicha, tiyanavarepa ema Jests
tayehe eta Jerusalén. Véhicapaichuhivare viti apanava. Eta vipaisi-
rapahi, técuhasamurepa éma. 19Maimahapa eta yucuqui ticaijare higo te
achenechacaya. Tiyanapa mapauchahi. T4jinasera tahinahini. Tapacajia-
nachucha. Tésiha, maichapa ema Jests eta higo:

—iPépiyainapa piti eta mahiriquereviyare! —maichapa.

Eta macaherahi, enevanepa tijiyujipa eta tapacajiana. 20Eta vimairahi
viti, vidraminehi ichape. Viyaserecapa ema Jests:

—cT4jaha taichararacavahi eta taijahtchiravahi tigjiqui eta higo? —vicahepa.

21Ema Jests tijicapahavipa:

—Jéhesare nusamacarehi me Tata. Eti apana esamacareyareva, te yatupina
eta ecasifiavairahi me Viya. T4jina émaitucaimahi. Eratahayare icha,
ecutinuya eta nichaquenehi. Eratahayareva ecayejeca eta cerro te apachacaya.
22Tamutu jacani eyaseserepiyare eta mayehe ema Viya te eyujarasirana,
ecaijaracasiyare te yatupina eta ecasifiavairahi me Viya —maichahavipa.

Nayaserecapa ema Jests najahahipuca tituparacahi éma
(Mr. 11.27-33; Lc. 20.1-8)

23Tacahe, visiapavarepa tayehe eta te Templo. Ema Jests, timitureca-
varepa nayehe ena achaneana. Tacahe, napauchapa ena tuparairucanahi.
Natiarihihivare ena tinerejicavanahi ena aquenucarahana. Anipa nacahe:

—Piti, vahi vitupararuvinahini viti eta pichira eta jicana. ;Ndjahasica
timitucavihi? ¢N4jaha tituparacavihi eta juca pichaqueneana? —ndéichapa.

24Ema Jeslis majicapavacapa:

—Nriti apanavare nuvaraha nuyaserecahe. Ejicapanuyaresera apaesa
numetacahe eta nucatuparahairahi eta nichirahi eta jicana. 25 ;N4jahapuca
tivanecahi ema Juan eta maitesirahi maicachasirisirahi? ;Emapuca ema
Viya tivanecahi, émajivapuca eta méitesirahi? —maichavacapa.

26 Vahisera ndituruequenehahini eta najicapirayarehi. Tidcapaemajiri-
cacanapa. Anipa nacahe:

—¢Téjahasica vicayemayare eta vijicapirayare ema maca? Te vémuna-
hacava vicha: “Mavaneruhi ema Viya”, éma macahénapapuca: “Tésiha,
¢(véahiyapa esuapahini éma?”. Téhesera vacahepuca: “Emajivaichucha
eta maitesirahi”, ticauyayacareripa titupisicahaviana eta te marijahiana
ena achaneana, taicha namutuhi ndimijachahi ema Juan profetaquenehi
yatupiquene, mavaneruhi ema Viya —téchajiricacanapa.

27Tésiha, ndichapa ema Jesus:

—Vahi vecha viti —nacahepa.

Tacahe, maichavacapa éma:

—Enerichuvare niti, vahi numetacahémahi najahapuca ema titupara-
canuhi. 28 Nuvarahasera nimicutiarachinaheyare. Nararihi ena apinana
ticaparapecacana. Ticavanahipa ema émana mayehe ema naiya. Anipa
maicha: “Nuchicha, piyana picaematane puiti jena sache. Pirerecaya eta
uva” méichapa. 22Ema machicha majicapapa: “Vahi nuvaraha nucaematane
puiti juca sache”. Te tiyerepa, tiyanapanéni ticaematanehi. 30 Tasiha, ema
naiya mavanecavarepa ema émana machicha, mayanahini macaematanehini
éma apanavare. Tasiha, ema amaperu majicapapa: “Tiuri, nuyanayare”
macahepa. Vahinéni mayanahini. 31 Puiti nuyaserecaheyare: ;Najaha ema
tisuapajirahihi mayehe ema maiya? —madichavacapa ema Jests.

Ena najicapapa:

—Ema tinapuca, éma tisuapajirahihi.

Tésiha, ema Jestis maichavacapa:

—Nutupiruva numetacahe puiti. Nasapihayare ticachuricaheanayare tisiapana
te anuma ena tihusianainihi énapa ena tisipecaturarahianainihi. Eti vahi
esiapaimahi. 32Taicha vahi esuapahini eta mdimiturapiana ema Juan Ticacha-
siricarahini, vahivare dvarahahini étupiricavahini eta itaresirana. Nararihisera
ena tisipecaturarahiana, ichape eta nasuapirahi. Etisera, tétavicava eta emasua-
pajiraiva, tayanapane imahahi masuapacarevahi éma —madichavacapa.

Ema Jestis maimicutichina ena partirarioana maurirahana
(Mr. 12.1-12; Lc. 20.9-19)

33Ema Jestis maichavarepa:

—Esamanu eta juca apana nimiturapiya. Nimicutichinaheyare. Matiarihi
ema achane. Ticaevaruhi camuri eta uva te maesane. Manaruchapa eta
masucure. Maepiyacavarepa eta nacaticaresihayare eta tachi eta uva.
Maéepiyacavare eta torre, napanihayare eta najaneasirayare eta méevaru.

Téasiha, maijaracapa ena achaneana, partirarioanayarehi. Tasiha, tiyanapa
ema achane te apana avasare. 34Tacahe, te titecapapa eta caje tayairahi eta uva,
maimivanerecapa ena mamusurana nayaseapanavacayarehi ena partirarioanahi
eta tatucachaqueneyarehi éma. 35Enasera ena partirarioanahi tisemaucha-
vanarichucha. Nacaratacavacapa, naehapa ena vanairucana. Nacapacapa
ema émana. Ema apana nayucaracapa te mérijahiana. 36 Tasiha, ema achane
maimivanerecavarepa ena apamuriana. Camuripananapa. Vdhiquenesera
naijaracahini, naehavacavarepa. Nacapacavacapa ena apamuriana.

37Tacahe, émajacaruvapa méevataca ema machicha. Maimijachaipahi émapa-
pucaini napicauchahini. 38Te ndimahapa ema machicha ema ticayehe eta ivaquiji,
anipa nacahe: “Emainapapuca ticayeheyare ema maca. Yare, vicapaca apaesa
tanasipa viyehe tamutu. T4jina méicharacahavimahi ema achanénavaji”. 39 Tacahe,
nacaratacapa ema machicha, nacuchucapa eta tayehe eta isaniti, nacapacapa.

El Nuevo Testamento en Ignaciano de Bolivia, 1a ed. (1980), © 2012, Wycliffe Inc.



63 San Mateo 21, 22

40Pqiti, nuyaserecaheyare: ;Tajahapuca maicharacavayare ema ticayehe
eta ivaquiji ena partirdrioanahi maurirahana? —macahepa ema Jests.

41Ena najicapapa:

—FEma tisemainapa. Vaipa méjapanuvacaimahi. Macapapanavacayarepa
ena partirarioanainihi. Maijaracainapa ena apamuriana partirarioanayareva,
nécani tipicaurahianahi, naijaracahini eta mayehe parte —néichapa.

42T4siha, ema Jesis maichavacapa:

—Jehe titrihi eta ejicapiranuhi. Nuvarahasera epanerechinavapaini
eta tacayemahi eta Sagrada Escritura, apaesa acaicutiara éti. Ani
tacahehi: “Ena tépiyarecarahiana eta Templo, tasapiha ndepuruhi eta
mari taicuchihi tatumearayare eta peti, taicha vahi ndimatihini. Emasera
ema Viya macaitecapahi eta te tdicuchihi eta tatuparahahi. Tacapicahu-
quenehi puiti. Taitusiava, tétavicavahi eta vicunachirahi viti ema Viya”
tacahehi eta Sagrada Escritura. Nuvaraha ecaicutiaraya.

43Puiti numetacahe: Tédichavenehi eta emasuapajiraivahi, vaipa étipa-
racaimahi tayehe eta mavanairipi ema Viya. Ena tisuapajirahianahi,
éna ticavacureanayare te jena sicheyare. Enainapa téchanayare eta
vanairipiana. 44Puiti, ntti nucutihi eta ichape mari ndepuruquenehi. Eti
épurunuanahi, idquipaicavayare évetutujicayare. Tichimaracahenapa eta
muraca ecuiaraqui taicha eta emavarahairahi éhicanu —madichavacapa.

45Ftasera eta nasamirahi ena tuparairucana énapa ena fariséoana,
tisemanarinehi taicha timatiacavanapa eta énairahi tayunacavaca
eta maimicutichiravacahi ema Jests. 46Navarahapa nacaratacaya-
rehini. Tipicacavanachuchasera nayehe ena achaneana taicha namutu
nacunachahi ema Jests eta émairahi vanairuca me Viya.

Ema Jests timicutichava mécani rey te maichuhavacapa
ena machimaranaya, maichayarehi eta ichape piesta

2 2 1Ema Jests méimitucavare ena achaneana eta apana méimicuti-
chaquene. Anipa macahe:

2—FEma Viya, macutihi macani rey te maimiyenachayare ema machicha,
maichayarehi eta ichape piesta. 3Mavanecapa ena mavanarana naichuhapa-
navaca ena machimaranaya. Vahisera navarahahini nayanahini éna. 4Tasiha,
ema rey maevatacavare ena apamuriana mavanarana. Anipa maichavaca:
“Eyanavare étipava imitatajiricavaca ena nichuhaqueneanahi, naitecavanepa.
Nucaparecaripahi eta vaca nirureyare nésinaruanahi. Titrinapa tamutu eta
juca tinicacare. Enanecha nucuchapahi naitecavanepa” macahepa.

5Enasera ena maichuhaqueneanahi vahi nasuapahini. Néjina nayanahini.
Ema émana tiyanapa te maesane. Ema apana madimahapana eta mayehe
tienda. 6Ena apamuriana nacaratacapa ena vanairucanainihi, ndehavacapa,
nacapacavacapa. 7 Tacahe, te maechapa ema rey, tisemapa. Mavanecapa ena
masuntaruana nacapapanavaca ena ticapahianahi. Naijuchavare eta tamutu

eta napenanaini. 8 Tasiha, médichavacavarepa ena apamuriana mavanaranahi:
“Tidripa tamutu eta juca tinicacareana. Vdipasera nuvaraha nditeca ena
nainapureanahi nichuhaqueneanainihi. 9Eyana te tamutu calleana. Ichuhava-
cayare namutu nacani ecainunaqueneanayare” maichavacapa. 19Tacahe, ena
mavanaranahi tiyananapa, ndchehupanevacapa. Nacurujicavacapa namutu
nacani nacainunaqueneanapahi: nacani achaneana titriana énapa ena
sinsusuryjiana. Camurianahi. Tinicanarinehi eta te tdvihayarehi eta piesta.

11 Tacahe, ema rey tisiapapa, madimahayarehi ena machimaranahi. Maimahapa
ema émana achane ema matiarihiquenehi vahi manacahini eta namuirihasa te
ticaichuhasiana. 12Tacahe, maichapa: “Ajaira, ¢tdjaha tacayema vahi pinacahini
eta muiriare nfjararuheanahi tayeheyarehi puiti juca piéstayarehi?” Emasera ema
achane vahi majicapahini. 13Tacahe, ema rey mavanecavacapa ena mavanarana:
“Eveha ema maca. Itijivaucha, itidpechavare. fyaracuhapana te timapicu tayehe
eta maiyauchiavayare macapitiquiahechiavayare” macahepa ema rey.

14Ema Jestis maichavarepa:

—Numetacahe puiti: Camurianahi ena nichuhaqueneanapaipahi.
Animurianarichusera ena titaurahianayare —macahepa ema Jests.

Navaraha ndemejecapavacha ema Jestis tayehe eta impuesto
(Mr. 12.13-17; Lc. 20. 20-26)

15Tacahe, eta nasamirahi ena fariséoana, tisemanarinehi. Tiyananapa ticuru-
jicacanapa, navarahaipa ndemejecapavachayarehi apaesa étainahipucaini
taviuchahini ema Jests. 16 Tacahe, navanecapa ena nachamuriana énapa ena
politicoana. Nayaserepanahi ema Jesis. Te naitecapauchapa, dnipa nacahe:

—Tata maestro, vimatihi eta tatupiruvairahi taurivahi eta juca pimitu-
rapianahi. Yatupihi eta pimitusiravacahi eta tdurinaquene achene
ticaijuhe me Viya. Vahivare pipicacaracavahini eta péchajisihairahi eta
ndichavaquenévanahi nicani achaneana, tayanapanehi aquenucahi.
17Vivarahahisera viyaserecaviyare eta pipanereruhi: ¢Tduricahipuca
vivachacha eta viyasehana impuesto mayehe ema Presidente Emperador
romano? Taicha viti, machanerahavihi ema Viya, ¢masi? —naichapa.

18Emasera ema Jests mdaimatiacavacapa eta tamaurivapahi eta
napanereruana. Tacahe, maichavacapa:

—ijApimirahetataji! /Tajaha tacayema evaraha imiaquipaicanu?
19Nimahaseji, idminanu étapena eta reale —madichavacapa.

20Eta naijarasirapa, éma maichavacapa:

—¢N4éjaha ticaijare eta juca? ;N4jahavare ticavasimahi eta juca mirare
eta te juca reale? —madichavacapa.

21fna najicapapa:

—Mayehe ema Presidente Emperador —néichapa.

Tacahe, éma méaichavacapa:

—Tiuri, tduricahi fjaraca ema Presidente Emperador eta juca mayeherichuhi
éma. Tasiha, fjaracavare ema Viya eta mayeherichuhivare éma —maéichavacapa.

22Te nasamapa ema Jests eta majicapiravacahi, ichaperinehi titsiriha-
cavanahi. Naramipa eta méitupajijiasiravahi. Tiyananapa tichavanahi.

Nayasereca ema Jestis naicharacavayarepuca ena nidepenaqueneana
eta ndechepusirayare
(Mr. 12.18-27; Lc. 20.27-40)

23Ftarichu te jena sache, nacahepaipahi ena saducéoana. Ena nani
saducéoana, apanahivare eta naimiturapiana. Ena, vahi nasuapa eta
ndechepusirayare ena ndepenaqueneana. Tiyananapa naimahapanahi
ema Jests. Natanucahi eta tetseraruvayarehi naicha. Anipa nacahe:

24—Tata maestro, ema viyarahaini Moisés, manaquicahi eta méechajiri-
ruvahi eta viyehe: “Te méepenaequenehahipuca ema achane esu mayena, tasiha
najinahipuca manaquiequeneruvainahini machichainahini; te matiarihihipuca
macani maparapehi, mavehayare esu machinenaequenéni, apaesa émainapuca
macachicha eta suyehe, maitsivainahi ema maparapéni”. 25Tacutiquene te juca
vitaracu, natiarihinihi ena siétequeneana ticaparapejiricacana. Tacahe, ema
naechavimuri titauchavapa. Maependequenehapasera esu mayena. Njinahi
machichainahini. 26 Tacahe, ema maparape mdaitauchavare esu machinenaini.
Enerichuvaresera maepenaequenehavare, najinavare méchichainahini. Ema
émana maparape maitauchavare ésu. Enerichuvare maepenaequenehavare.
Namutupa ena siétequeneana navehahi ésu, tasihasera naepenaequenehapaipa,
najina émanainahini macachichahini eta suyehe. 27 Te tdequenepa, tépenapa
esu esenaini. 28 Tacahe puiti, te apanapapuca eta naitaresirayare ena nani,
¢najahapuca ena siétequeneana ema yatupiquenehi suimaquenehi esu esena,
taicha ena siétequeneana namutuhi suimanarihi? —naichapa.

29T4siha, ema Jesis majicapavacapa:

—Fjecapava éti. (T4jaha tacayema vahi dcaicutiarahini eta taimiturapi
eta Sagrada Escritura? j{Vahivare evarahahini esuapahini eta tamutuirahi
marataha ema Viya! 30 Anaqui te apana néitaresiraya, vaipa nicamunuimahi
esu esena. Enaripa ena esenana, vaipavare ndicamunuimahi ema ajaira.
Nacutinapa ena angeleana tidvihanahi te anuma eta namaepenacacairahi.
31Eti vahivarepuca 4caicutiara eta yatupirahi eta vahi tdepenahini eta
nachanevana ena ndepenaqueneana. Vahipuca 4caicutiara eta maechajiriruva
ema Viya. Ani macahehi éma: 32“Ntira yatupiquenenuhi Viya, macasifia-
quenehi ema Abraham, ema Isaac émapa ema Jacobo” macahepa ema Viya.
Nutupiruvahi numetacahe: Ema Viya, éma téchahi eta naitaresirana ena
téhicanahi, tayanapane tépenanaripa. Eta nachanevana, timiyanavarichucha
titareca te mamirahu. Eti, ichape eta éjecapiravahi —maichavacapa ema Jestis.

33Tacahe, eta nasamirahi ema Jests, ichaperinehi eta naramirahi ena
achaneana eta maimiturapihi.

Eta tisuapacarepanahi te mavanairipiana ema Viya
(Mr. 12.28-34)

34Tacahe, ena fariséoana eta nadimairahi macamatinasiravacahi ema
Jestis ena saducéoana, ticurujicacanapa éna. 35Tésiha, tiyananapa
ndemejecapavachayarehi ema Jesiis. Ema émana ticainapucavapa,
méestrohi éma tayehe eta nayeherepiana. Mayaserecapa éma:

36 —Tata maestro, nuvaraha pimetacanuini ¢tdjahapuca eta vanairipi
tisuapacarepanahi tayehe eta mavanairipiana ema Viya? —macahepa.

37-38 Ema Jestis majicapapa:

—Fta méechajiriruva ema Viya te Sagrada Escritura, ani tacahehi: “Yatupina
eta émunasiranuina nuti [diquenu. [inaca te esamureana. Yatupina eta ecacha-
nevairanuina ntti. Epanerecha eta nimiturapiana tamutu sacheana, yatiana”.
Ftara eta juca eta vanairipi tisuapacarepanahi. Eta tativayare ftauchayare,
tinapuca tayehe eta apamuri vanairipiana. 39Fta apana taehiruhi eta juca,
4nivare tacahe: “Pémunacayare ema piparaepiyahi, ticuti eta pémunasiravahi
piti”. 40Eta juca apinaquene vanairipi, éta maehicahi ema viyarahaini Moisés
tayehe eta apamuriana mavanairipianahi éma. Enaripa ena apamuriana
profetana, étarichuvare néehicahivare éna tayehe eta ndimiturapianahi.

Yatupi ema Cristo mamariéquenénihi ema rey David, Viyahivare éma
(Mr. 12.35-37; Lc. 20.41-44)

41 Tacahe, eta ndurujiasiraichaha ena fariséoana te machacaya ema
Jests, 42mdaichavacapa:

—Puiti, nuvaraha nuyaserecahe eti: ;Tdjaha tacayema eta epane-
reruana éti mayehe ema Cristo ema ecuchapaquenehi? ;T4jaha eta
icutiarayare eta imatirayarehi éma te maimerecavapa? —maichavacapa.

Ena najicapapa:

—Vimatinapa éma taicha titichucayare mdmariequeneyare ema
viyarahdini rey David —nacahepa.

43Majicapavarepa:

—Yatupihi ema Cristo achanequenehi eta maimahi taicha mamarie-
queneyarehi ema viyarahdini David. Nuvarahasera epanerechaya eta juca
maechajiriruvahi ema David te majurehi Salmo, ani macahehi: 44“Ema
Viya méichapa ema Tata Naquenu Cristo: Yare, péjaca te nuvaure, eta
picuchapihayare eta nucaepuyusiraya te pimirahu ena ticatianaca-
vianahi” macahepa. 45Ema David, eta maimijarechirahi ema Cristo
“Tata Naquenu”, ;tdjahapuca eta macayemaquenehi? Niti németeaca
Viyahivare ema Cristo. (Tajaha ichahi éti? —maichavacapa.

46Eta nasamirahi eta juca, najina naijaracavahini najicapahini. Eta
tacahe, najinapa napatsicavahini ndpechahini nayaserecahini.

Ema Jestis mdimereuchavaca eta naejecapiravana ena fariséoana
énapa ena escribanoana
(Mr. 12.38-40; Lc. 11.37-54; 20.45-57)

2 3 1Tacahe, ema Jesiis maichavacapa ena achaneana vitipa viti
maimitureana. Anipa maichahavi:

2—Fna escribdnoana énapa ena fariséoana timijachavana catuparahana
eta navepaisirayarehi eta mavanairipiana ema Moisés. 3Tacahe, éna
esuapayare. [tauchayare eta navanairipiana. Vahisera ecuehica eta nayehe-
repiana taicha ena apapipijichucha eta napanereruana. 4 Tacutiquene
tipamicaheana ftauchaya eta camuriqueneana nayeherepiana. Eti,
tajina eta ejapanucarehini nayehe. N4jinapa tiratahaimahi titaucha.
Apanasica éna, vahi ndratahahini naitauchahini tamutu. 5Timijacha-
vanahi tamutu naitaucha, navarairahi ticunachacareanayarehi nayehe ena
achaneana. Tisinavavaicanahi eta napajusiravahi religiésoana. Nanacahi
te nanahuana eta ajureca navejurehi eta te Sagrada Escritura. Tacutiquene
eta nacamuirihaira tisapepeacavanahi pincanillanahi. Ticamatsivacahi eta
nacamuirihaira. 6Ena nani, te ticaichuhasiana eta nanisiraya, éna tinere-
jisinavanahi eta tidrinapandna eta naejasihaya. Navarahahivare ichape
eta napicauchiraya ena achaneana te ndurujisirarevanahi. 7 Tétavicavahi
eta navarairahi ticapicahuana. Navarahahivare ticacajamicasianayarehi te
jacani nacapajisiha ena ndimitureana téhepahi calle.

8Ftisera vahi ecujamuracha eta nacajamisirahenahini ena achaneana,
étainapapucaini nacunachirahenahini. Taicha éti eparapejiricacahi, ecuti-
cacahi te mamirahu ema Viya. Nucarichu nati yatupiquenénuhi eyehenuhi
Maestro, nuti Cristo. 9Vahivare “Tata Nucaiyaquene” ecuquicha nacani
achaneana te juca apaquehe. Taicha mararihi ema yatupiquene Ecaiyaquene,
ema tidvihahi te anuma. 10Vahivare tisapacarémabhi eta ndimijarechahe,
“Tata nuyehe jefe”, taicha nucarichuhi niti yatupiquenénuhi jéfenuhi
eyehe. 11 Nuvarahasera itatijiricacayare. Nacani titatirahiana, éna ticuna-
chacarepananayarehi eta eyehe. 12Enerichuvare nacani mansuanahi, éna
ticunachacarepananayare me Viya. Nacanisera ticasifiavavaicanahi ticuna-
chavanapuca, timitsiridvanayare me Viya —macahepa.

Ema Jestis mayunacavaca eta naejecapiravanahi
ena escribanoana énapa ena fariséoana

13Tacahe, titecapanapa ena escribdnoana énapa ena fariséoana. Tasiha,
ema Jestis maechajicavacapa éna, mayunacavacahi. Anipa macahe:

—iEti escribanoana étipa eti fariséoana! jMuracayare eta icufiayare
taicha eta apimirairahehi! ;Tajaha tacayema imijachavahi éti echa
eta tapaja eta anuma? Vahi isapa nasiapahini ena achaneana, nacani
tivarahana tisiapana. jEtiripa vahi ftujicavaimahi esiapa!

14 Jucarihi eta apana tiviuchahehi. Tatuparacahi ejapanuyare ena
tépenaimana te vahipuca narataha navachachahini eta nantéve. Etisera
everejicavacahi tamutu eta nacayehequeneana. jApimirahehi! Epiya-
cavahi religi6sohehi, ichahi itipiemahi eta eyujarasira te namirahu ena
achaneana, evarairahi vahi tacuimicaecherachava eta emaurivanabhi.
Ichapeyare eta icufiayare taicha.

15;Jucarihivare eta apana tiviuchahehi, éti escribdnoana étipa eti
fariséoana! jMuracayare eta icufiayare taicha eta apimirairahehi! Eti,
tétavicavahi eta éfiamavairahi eta ituruca ena téhicana eta imiturapiana,
eyanirahi te avasareana tiyerehiana. Tasapihahi imitucavacahi eta
nacutiheraya eta evainarajivahi. Tidpajucava eta namaurivahi icha. Eta
tacahe, ecachanevacayare éna te yucu infierno.

16 Jéhevare éti ecaijare paurehe. Ichape eta icuiayare taicha eta
fmiaquipaisiravacahi ena ecutiqueneana ptichuquiana. Ejecapavahi
tayehe eta juca imiturapihi. Imituca eta tijinahi eta taviuchaimahi
nacani najurachahi eta Templo. Etasera te najuracha tayehe eta oro eta
tidvihahi eta te Templo, ticaviurevanainapa icha éti. 17 ;Tétavicavahi eta
emaecharaireva eti pichuquiana! Eta Templo, étara tipicauchacarepanahi
tayehe eta oro tidvihahi tayehe. 18I4pechavavare eta éjecapiravahi
tayehe eta apana fmiturapi. Eti ichavare: “Te naichapuca nécani eta
promesa, najurachapuca tayehe eta naijuchirare eta sarareana, tajinai-
pavare ticaviurémahi. Téhesera najurachahi tayehe eta nanaquiruvahi
te tdinahu eta naijuchirarehi, étasera ticaviurevanaripa” ichahi éti.

19 Tétavicavahi eta emaecharaireva eti plichuquiana! Eta naijuchirarehi
eta sarareana, étara tipicauchacarepanahi tayehe eta enaquiruvanahi. Eta
timipicauchahi eta enaquiruvanahi. 20 Taicha nacani tijurachanahi tayehe
eta naijuchirarehi, vahi tacarichuhini napicauchayare éta, napicau-
chayarehiva tamutu eta ndmavahuana tiavihanahi te naijuchirarehi.
21Tacutiquene nacani tijurachanahi tayehe eta Templo, vahi tacari-
chuhini naichahini eta juramento tayehe eta Templo. Najurachahivare
mayehe ema Viya tidvihahi tayehe. 22Enaripa ena tijurachanahi tayehe
eta anuma, najurachahivare mayehe ema Viya, taicha eta anuma étahi
eta mavasa, étaipa eta maejasihahi ema téchahi tamutu.
23-24;Jucarihivare eta apana tiviuchahehi eta tamuracavaya eta icuiiayare,
éti apimirana! Eti imijachavahi iminecapaequeneha ena ecutiqueneana
ptichuquiana tayehe eta titucacareana. Imijachavahi yatupiquenehi eta
religiésohéirahi eta epamisiravahi eta itauchira eta vanairipi eta ecama-
vahuira me Viya eta diésmuri tayehe eta sucurecana. Ecunachacarehi taicha
éta. Vahisera epamicavahini eta tduriqueneana ticunachacarepanahi me
Viya. Tatuparacahe emutu djapanurahi; ecatiuchavacayarehi ena macatiu-
chavarahanahi; yatupina eta itauchiraya tamutu eta fjarasiravahi; yatupina
eta ecasiflavairaina me Viya. Tatuparacahehivare ecamavahu eta me Viya

eta diésmuri. Eti éiamavahi eta ftauchirahi eta anichichana, étasera eta
tisuapacarepanaqueneanahi tauriqueneana, tasapihahi vahi esuapahinit.

25 Tétavicavahi eta apimirairahehi! Eti imijachavahi yatupiquenehi
religiésohehi, ecaenamaracavahi eta imiyaniravaya itaucha eta eyehe-
repiana. Etasera eta esamureana, tétavicavahi eta tachipejivavacahi
taicha eta ecaetemaraivana étapa eta fjarasiravahi icha tamutu eta
ejamuraraivana. 26 [Tétavicavahi eta epuchuquiva eti fariséoana! Tamapu-
rujihi eta religiésohéirahi. Tacamunuhi tativa esipaca eta esamureana,
apaesa yatupinasarepa eta itrivayare, tipachinainapa eta itaresiraya.

27 {Tétavicavahi eta ecatajivairaya, tadichavenehi eta apimirairahehi,
eti escribanoana étipa eti fariséoana! Eti ecuti eta covacha. Titirinahi te
tédinahu, téhesera te amahe tavihahi eta maeperejiqueneana. 28 Tacahehi
eta {taresirahi éti. Ticutimahinehi iarihi te namirahu ena achaneana.
Etasera te esamureana turujisiavahi eta evainarajivana, tacutiquene eta
apimirairahehi.

29 ;Paurehesamichapucaini eti escribdnoana étipa eti fariséoana!
ilchapemuriquene eta eviurevanahi! Eti, imijachavaipahi puiti ecuna-
chacarehi eta evarairahi échapajirica eyeheheacahi eta ndecariana ena
profetanaini matapiravarequeneanahi, nacaparuanahi ena idchuca-
naveanaini éti. Epiyacavahi yatupiquenénahini eta itirivahi. 30 Tasiha,
anivare ecahe: “Te vitiarihinaripahini viti eta acane te ticaparecanapa
ena viachucanaveanaini, vahi vicuimicasiapavahini tayehe éta” ecahepa.
31-32Ftijivapa fmereuchavahi eta apimirairahehi, taicha puiti éti
epanerechahi ecapacanuya, tacutihi eta napanereruanahi ena idchucana-
veanaini. Tasiha, ecuticacayare eta naviurevahi ena idchucanaveanaini.

33Eti tachichanaveanatataji eta quichare, tétavicavahi eta evainarajivahi!
ijVadhiquene ticaiticahémahi eta icufiaya te infierno! 34Nimicaechera-
chayare eta evainarajivahi. Nuvanecayare napauchahe ena nuchanerana.
Ena, timetacaheanayare eta mapanereruana ema Tata. Timitucaheana-
yareva tamutu eta nimiturapiana. Nasapihayare vahi esuapaimahi éna.
Ena, yatupihi naituca. Emepururecayaresera éti eta naitupajijiasiravahi éna.
Esapihainapa, éti ecapacavacainapa éna; ena apamuriana émétatacayare te
crusu. Tasiha, ena apamuriana éstacavacainapa te itirujisirarevana. Ehica-
rairicavacainapa te jicani avasareana najunaiyayarepahi.

35Tasiha, eta ecapasiravacainapa ena nuvaneruanahi, étinapa tamuria-
cayare eta naviurevanahi namutu ena ticapacanahi ena achaneana
matapiravarequeneanahi. Ema Abel mainapuiruhi nacaparuhi, méetaviu-
chainihi eta mauriva. Emapa ema maequenereruhi Zacarfas (machichainihi
ema Berequias), ema nacaparuhi te tamirahu eta Templo. Camuriana-

i Mt. 23.25 Ani tacahe eta mayeherepi ema Jestis te maechajiriruva: “Eti ecatijica eta
chupi; ejiricasera eta camello”.

hisera ena apamuriana ndumurivanainihi. 36 Nutupiruva numetacahe
puiti: Etinapa tamuriacayare tamutu eta ndepeniranahi. Titecapainapa eta
icufiayare eti achaneana itareruanahi puiti —macahepa ema Jests.

Ema Jesus ticatisamurevahi tdichavenehi eta namasuapajiraivahi ena
achaneana ticavasanahi te Jerusalén
(Lc. 13.34-35)

37Tacahe, ema Jesus tidpechavava mdaechajicavacapa ena achaneana.
Anipa macahe, taicha eta macatisamureravahi:

—iTétavicavahi nucatisamureravahi icha étisami eti tachichanaveanahi
te juca vidvasa Jerusalén! Ena idchucanaveanaini, éna ticapapajicanahi
ena profetana mavaneruanahi ema Tata. Puiti étipavapa evaraha ecutiya
ena idchucanaveanaini. Ichapemurihinéhi eta nichuirahehi éti, itirujiaca-
nuhini, tacutihini eta varayu te tacurujimuriha eta tachichanaveana eta te
tapava. Vahisera avarahahini. 383imahainapasera puiti eta ichararacavayare.
Ticaquipaicasiyare tamutu eta epenana, étiripa ticuchucaheanainapa.
39Numetacahevane puiti vaipa idpechavaimahi imahanu, tidmainucavainapa
te itsivachapa eta epanereruana, evarairayare ejacapanu. Ecahénapa: “Ichape
eta vicunachiravihi piti vanairucaquenévihi me Viya” ecahénapa.

Ema Jests maimereucharipa eta taquipaisiravaya eta Templo
(Mr. 13.1-2; Lc. 21.5-6)

2 4 1Tacahe, ema Jests titichucapa tayehe eta Templo, tiyanaya-
repaini. Vitisera viti mdimitureana vémenahavapa eta mayehe.

Eta vidramirahi, vimechapa eta tdurinaqueneana mari tayehe eta
anuquehe peti te Témplosami. 2Emasera ema Jests tijicapahavipa:

—Tamapurujiyare eta juca taurinava eta pétisami imahaquenehi puiti.
Nutupiruva numetacahe: Jarajapayare eta sicheyare ticaquipaicasiyare
tamutu eta juca Templo. Téjanerepaicainapa tamutu eta juca tdurinaque-
neanahi imahaqueneanahi puiti —maichahavipa.

Tatiarihiyare eta ecutiarareanaya te tinehipaicha eta taichecuiraya
(Mr. 13.3-23; Lc. 21.7-24; 17.22-24)

3Tésiha, viyanapa tayehe eta cerro Olivoquiji, viputsicavapa. Te
vitecapapa, téjacapa ema Jesus. Tasiha, viti maimitureana viyaserecapa:

—YVivaraha pimetacahavi. {Tdjamuhupuca eta ndimiaquipaisirayare eta
Témplosami? ¢Jararihiyarepuca eta ecutiarareyare eta pidpechiravayare piteca,
étapa eta taitauchirayare eta tdequenereruhi mapanereru ema Viya? —vichapa.

4Tésiha, ema Jestis maichahavipa:

—Ecuneuchavaicha yatupina, machu navayuacahe, taicha narajapayare
ena tépiyacavanayarepahi timivasichavanayare nuyehe. 5Nacaheyarepahi
éna: “Nutiripa Cristo”. Nasapiha navayuacayare ena camuriana achaneana.

67Enerichuvare esamairiricayare eta tdehacacairayare eta ichapequeneana
avasareana. Ticanarajiricacanainapa eta te avasareana tayerehiqueneana,
énerichuvare ticauyayacarenapa guierraina eyehe éti. Vahisera ecuarameca eta
esamairirisiraya, taicha ene tacaheyare eta tiepaniravayare eta ecutiararea-
nayare. Vuichahasera étaimahi eta taichecuirayare. Enerichuvare tatiarihiyareva
eta ichape ecuhamuhuyareva te avasareana. Tatiarihiyareva eta ichape tayamu-
risiranaya eta apaquehe te jacani tdvihanapahi taetupiaruyare. 8 Tamutu eta juca
ecutiarareanayare eta tiepaniravayare eta natajivanayare ena achaneana.
9Tasiha, eti nuchaneranahi, ticatianacaheanainapa ena achaneana, taichave-
neyare eta éhisiranuhi. Tipanajiricaheanainapa te tamutu avasareana.
Ticaratacaheanayareva. Ticapacaheanayareva. 10Tasiha, nararihinapa
camurianaya ena tinajicavanayare eta naehisiranuhi. Tasiha, ticatiana-
caheanainapa éti yatupiquene eta éhisiranuya. Tijararecaheanainapa éti.
11 Natiarihinavarepa nécani tépiyacavanayare mavaneruana ema Tata.
Tamutusera eta ndimiturapiana néepiyahiraivayarechucha, camurianayare ena
navayuaruanayare. 12Enaripa ena arajuruana, tétavicavainapa eta namasua-
pajiraivaya, vaipa napicauchaimahi ema Viya. Camurianayare éna vaipa
témunarahiandimahi. 13Etisera nuchaneranahi, te ecamichahi tamutu, imiyana-
vahivare eta éhisiranuhi te taitavapa tamutu, nucuchucuhaheyare niti.
14Enerichuvare, eti nuchanerana ecametarairuyare te tamutu avasareana,
taicha nuvaraha ndecha namutu ena achaneana. Imitucavacayarehi eta najaca-
pacarevahi me Tata namutu ena téneuchavanahi, étapa eta apamuriana
nimiturapiana. Te ftecapapa te tamutu eta avasareana, napechavayare nuchava.
15Numetacahevanevare eta apana. Jarajapayare eta sache taifiehique-
neyare. Timerecavaya ema achane vainarajiquene, méechajisihaquenehi ema
viyarahaini profeta Daniel. Mavanecayare ena machanerana naechipejisi-
rayare eta tacapicahuquenehi Templo, nacuchucavacayare ena téhicanahi ema
Viya. (Nacani navaraha nacaicutiara eta juca, tacamunubhi ticaravahuanayare
eta méjurehi ema viyarahaini Daniel.) 16 Tasiha, te imahapa eta juca, esamai-
riricapapuca, turicapa etatajipa ejunavane, éti etiarihiqueneanahi te Judea.
Ecaijuheyare eta te cérroana, étaina eyumurusiavaina. 17 Nacani tidvihanahi
te nayehe canchdn te nasamairiricapa eta juca téchacarehi, tduricapa najuna-
vanepa. Vaipa tauricahini nasiapanumahini te napenana, navehahini
jacani ndefiamaqueneanainihi. 18Nécani tachimararuanayare te vamahi
eta téchacarehi, tauricapa vaipa nacuchava tayehe eta avasare, tayanapane
naefiamahi eta nayereruvana. 19 jPaureanasami nacani esenana tachimararua-
nayare, nacani ticajarianahipuca, nacani esenana ticachichanahi eta amuya
tidjicachaha! 20Eta tacahe, eyaseacayare ema Viya tacuija taichejicahe’; vahivare

j Mt. 24.20 Ema Jesis méechajisihahi eta ticasarahimuhu, tiquivamuhuhivare te jena
mavasa Judea. Maechajisihahivare eta nayeherepi ena israelitana eta vahiquene naisapa-
vahini tiyanana tipaicana te jicani sdvarumuhuana.

tacuchimaracahe eta ichape tiquiva te achene te eyanapapuca ejuna. 21 Te jena
sécheanayare, tétavicavayare eta nacatajivairayarehi ena achaneana. T4jina
tacutimahi eta tainehivayare eta nacatajivairayare, te tdepaniravahi eta nditare-
sirahi ena achaneana te juca apaquehe. Te tdequenénapa eta tifiehi, tdjinainapa
tacutimahi. 22N4jina tacaitiruimahi eta nacatajivairayarehi ichape. Macaiche-
cavaneyaresera ema Viya eta masemavahi ema maca achane vainarajiquene,
mavarairahi ema Viya macuchucuhavaca ena machanerana manerejiruana,
majapanuqueneanahivare. Taicha te vahi macucaicheca ema Viya, maitamuriha-
hipucaini macapapajicavaca namutu ena achaneana ema maca achane.
23-24Fnerichuvare te tAnehipaicha eta juca, natiarihinapa ena tivayuarahiana
tépiyacavanayare Cristo timivasichavanainapa nati. Natiarihivare ena timicu-
tijiricavanayare profetana mavaneruinahini ema Viya. Aninapa nacaheyare:
“Yare, éhicayare ema Cristo. Matiarihipahi te juca vitaracu”. Ena apamuriana
&nivare nacaheya: “Néepiyahiraivahi éna. Ema Cristo mavihahi te vidvasa viti”.
Etisera vahi ecusuapavaca. Fta navarairahi tivayuacaheanaya eti machanerana
ema Tata, naituruequenehayare naicha eta ichapequeneana tidramicareana
ecutiarareanayare. Camurianasamiyare ena navayuaruanayare. 25Etisera vahi
tivayuacaheanaimahi taicha numetacahevanehi puiti. 26 Te naichahepuca: “imaha
méenahi ema Cristo 4naqui te mavapahi apaquehe”, vahi ecuyana. Etaripa te
ndichahepuca: “Mararihipa jicani tayumururevaquenehi cuarto. Vicarichu viti
vimatihi eta mavihahi”, vAdhiquenevare ecusuapavaca. 27 Taicha te yatupinapa
eta nitesirayare ntiti, nucutiyare eta taijahtichirava titecapa eta térameca.
Namutuyare ena achaneana te juca apaquehe tinecapanuanayare. Tacaheyare eta
nuchavirayare nuti Manerejirunuhi ema Viya. 28Vahi ecuefiamava tavihapuca
nitecapihaya. Nti nitecapauchaheya te jacani idvihahi ét.

Eta machavirayare ema Manerejiruhi ema Viya
(Mr. 13.24-27; Lc. 21.25-33; 17.26-30, 34-36)

29Tacahe, te taitavapa eta juca nacatajivairaya ena achaneana, enévanénapa
témahainapa eta sache. Etaripa eta caje, témahainavarepa. Témiricanainapa eta
jarairiquiana. Etaripa eta tidvihanahi te anuma vimaimahaqueneanahi éneri-
chuvare tiyamuricanainapa, tiyejejecavanainapa. 30 Tasiha, ndimahainapa te
anuma eta nicutiara ntti Manerejirunuhi ema Viya. Tiyahanainapa eta napisira
namutu ena achaneana tdvacuanahi eta avasareana te apaquehe. Tasiha, timaha-
nuanainapa ntti. Tidmanuinapaipa eta tcaji eta niicupaisirayare. Tétavicavayare
eta nujaraivayarepahi, ninehinapaipa. 31 Nuvanecaya ema Arcangele, muracayare
eta macachujairayapahi, apaesa ena dngeleana nacurujicainapa namutu ena
nuchanerana nunerejiruanahi, tidsihanayare te tamutu eta juca apaquehe.

k Mt. 24.28 Te méechajiriruvahi ema Jesis, ani macahehi: “Te jdcani mavihahi ema
maepenaquene, eta tdvihayare eta sipuquiana”. Eta juca mayehehi proverbio, tatiarihi eta
tacayemaquenehi tayumurevahi.

32Tiuri puiti, nuvaraha nimicutichinahe eta jacani yucuqui. Eta
taitsivachiravavacapa eta tapacajiana, te imahapa eta tajimuyairapa
eta tatavaqui, tiichucayarepa eta tapacajianaya arairu, timaticarehi
tidnehiripa eta inemuhuirayarépa. 33Ene tacahehi, te imahayarepa
tacaecherapa eta jicana ecutiarareana, imatiacainapa eta tanehirainapa
eta nuchavira. 3¢ Numetacahevanecha: Vuichaha titavanaimahi ena
achaneana naitareruanaichaha te taitecapapa eta jicana ecutiararea-
nayare. 35Titavainapa eta anuma étapa eta apaquehe. Tativayaresera
titauchava tamutu eta numetaruheanabhi.

36FEta juca tidramicareyarechucha. Ndjina téchaimahi tdjamuhuyarepuca
eta taitauchiravayare, énaripa ena dngeleana vahi naechahini. Nttivaneré-
cahipucéini néchahini. Macarichu ema Tata, ema téchahi. 37-38 Tacutiyare
eta acane eta naijahtchiravahi tépenana ena achaneana machamu-
rianaini ema Noé. Ena nani tinicairihianarinecha, ndematanerinecha
térana, timarerecanahi ena nachichanaveana. Vahi téfiamavanaimahi
eta ndimairahi ema Noé eta masiapirahi tayehe eta ichapequene pacure.
39Tajina vahi natsecavahini eta taitecapauchirayarehi eta ichape une.
Tacahe, eta tAemirisirapa eta ichapequene tiquiva, tacapapajicavacahi
namutu éna. Ene nacaheyare ena achaneana te jena sacheyare. Vahi
natsecavahini tayehe eta nuchaviraya. 40Te jena sdcheanayare, natiari-
hiyare ena apinana ajairana ticaemataneanahi te isaniti, ema émana
tidramicareyare tidra. Ema apana manasinapa. 41 Tacutiquene, apinana-
hipuca ena esenana cdemataneanahi tiyuvarecanahipuca. Enerichuvare
esu ésuna tidramicareya tiara. Esu apana sunasinapa.

42Eta tacahe, etsecavahi ecauneuchava éti machu vahi
ecunecapauchava eta nitesirayarehi nuti Idquenu. 43Nuvaraha acaicu-
tiaraquenéna. Machu acutiriana macani achane ndmeyeruhi ena
tidmerahiana. Tajina méechapiavahini tdjahapuca héravayarehi eta
néitecapauchiraya te mapena. Te maechapucaini, ticauneuchavaipahini
éma, vaipasare nacuameyechahini. 44Eta tacahe, éti ecuneuchavayare
tamutu sadcheana, taicha vahi échahini tdjamuhuyarepuca eta nuchavi-
rayare nuti Manerejirunuhi ema Viya, machu idramecariana.

Nararihi ena midsuana titiriana. Nararihivare ena miisuana maurirahana.
(Lc. 12.41-48)

45Tiuri, nuvaraha nimicutichinaheyare eta apana. Macafiarihipuca ema
empleado maetaviuchahi eta maitupajijiasiravahi. Tisuapajirahivare éma.
Ema maquenu tiyanayarehi te apana avasare. Taitusiava ema maquenu
matuparacahi ema empleado eta maijarasiraya eta tinicacareana ena
apamuriana machamusuvanahi. 46 Tétavicava eta mauricacarevaya ema
maca ticatuparahahi, te tamutuhi maitauchahi jacani machimapirana
ema maquenu. 47 Németeaca, eta tamutuirahi tiuri eta machimapirahi,

matuparacainapa éma téchayarehi tamutu eta maimahaqueneana.

Eta tacahe, nuvaraha acutipaini ema maca empleado tidrihi eta
maéitauraivahi. 48 Téhesera vahipuca tiuri eta mapanereruana ema macani
empleado, maimijachaichucha tiyereyarehi eta maitecapirayarehi ema
maquenu. 49Tasiha, macaetemajiricavacapapuca ena machamusuvanahi.
Madichapapuca eta piesta, tinahacavapa téra macachanevacahi ena
macutiqueneana térarahiana, téniricapa. 50Tasiha, vaipa manecapau-
chavahini te titecapapa ema maquenu. Machimaracapa ema empleado
eta mamapachichijisiraipa eta maimahaqueneana. 51Eta tacahe, ema
maquenu macavanairipinapa naestacayare muraca. Tdjina najapanuhini,
tayanapane maiyahainepuca, macapitiquiahechavainepuca éma. Tasiha,
machu 4cutihini ema maca empleado maurirahahi, machu ecaquipaica-
sisami eta te yucu infierno.

Ema Jestis maimicutichina ena diésqueneana
amaperuana esenachichana

25 1Puiti nuvaraha nimicutichinaheyare nayehe ena titichucuhanaya
ticachanenuanayare eta néjasihaya eta navacureya, énapa ena vahi
ticachanenuanaimahi. Ena nani nacutihi ena diésqueneana esenachichana
amaperuana. Ticuchapanahi ena araimanayare, nicapirayare te nasamapa
eta naitecapiraya. Tidmauchavavacapaipa eta namicahuana lamparinana.
2-4Ena cincoqueneana, téchemarahianahi. Tidmauchavavacapahi eta
nabotellana eta aceite natseruvapahi. Ena apamuriana cincoqueneana-
hivare maechemarairahana mapanererureana. Vahi ndmauchavapahina
eta nahaceiteyarehi. Tasiha, tdjinapa naviyahini. 5Tacahe, vahi naitecapa-
vanehini ena araimana. Navarahaipahi timacana éna. Tavehapa eta ichapu,
timacanapa. 6 Tacahe, te enumuhupa yati nasamapa ema tipiaracahi. Anipa
macahe: “iNarajapa ena araimanayare! jYare idcapa!” nacahepa. 7 Téchepu-
canapa namutu ena esenachichana. Ndetupiricapa eta namicahuana. 8 Tasiha,
ena cincoanavare tidjicuvacaipahi eta namicahuana. Tiyaseserecanapa eta
aceite. Anipa nacahe: “Ecatajicahavi ecajihavi eta eyehe aceite, taicha tidjicu-
vacaipahi eta juca vimicahuana, vémahaequenehaipa” nacahepa. 9Enasera
ena cincoqueneana najicapapa: “Vahi vijaracahémahi machu véchuriaca
viti apanava. Vahi varataimahi. Titiripana eyana evachareca eta ehacei-
tena” nacahepa. 10Tasiha, tiyananapa tivacharepananayarehi eta aceite. Eta
nayerevapahi, titecapananecha ena araimanayare. Tisiapanapa te tajuhe te
tavihayarehi eta piesta. Naehicapa ena cincoana natseruvanahi te taviha-
yarehi eta piesta. Tacahe, ticaeratapa eta tapaja. 11 Te tiyerepa, titecapanapa
ena apamuriana esenachichana. Naehahamecapa eta tapaja. Anipa nacahe:
“Tata, tata, pivejiequenehahavi. Vivaraha visiapa” nacahepa. 12Emasera ema
arayenayare majicapapa: “Eti, ¢gndjahahehipuca? Vahi nimatihe. Németeaca
vahi étina tavanaranaina eta peti” maichavacapa ema arayenayarehi.

13Tacahe, ema Jestis maichahavipa:

—Fti, vahi ecucuti ena maechemarairahana. Ecutiyaresera ena
téchemarahiana. Ecuneuchavaicha éti, machu vahi ecunecapauchava eta
jacani sacheyare eta nuchavirayare ntti Manerejirunuhi ema Viya.

Ema Jestis maimicutichinavaca ena achaneana
ticaijaracasianahi eta maplatane ema achane rico

14Pyiti nuvaraha nimicutichinahe tayehe eta nijarasiraheya eti
nuchanerana eta evacurecana taicha eta taurirahi eta ecaematanea-
siranuhi. Matiarihi ema achane rico. Tiyanayarehi te apana avasare.
Maichuhavacapa ena mapanana mamusurana. Méijaracapa eta maplatane.

15Ema achane maimativacahi eta ndechemaraivahi ena mamusurana.
Ema émana maijaracapa cinco millone. Ema apana méijaracapa apina
millone. Ema apana méijaracapa étana millone. Nacaejapacayare eta
plata. Tasiha, ema rico tiyanapa te macaijuheyarehi te apana avasare.
16 Tacahe, ema tijacapahi eta cinco millone, macaemataneacapa eta
plata. Macaejapacapa eta plata. Diez millonepa maicha eta maplatane eta
macaejapasirahi. 17Ema apana, ema tijacapahi eta apina millone, éneri-
chuvarepa macaejapacapa eta plata. Titucavavare éma eta cuatro millone
eta plata. 18Emasera ema tijacapahi eta étanaichu millone, vaipa macaeja-
pacahini eta plata. Maecarapa eta plata, mapisirahi eta macaetehahini.

19Tiyere eta mapairirisirahi ema naejaharu. Téhesera te tichavapa, mayase-
recavacapa eta plata méijararuanahi éma. 20Tacahe, tinapucapa ema tijacapahi
eta cinco millone. Maijaracapa ema méaquenu eta maiturevahi. Anipa macahe:
“Tata, piti pijaracanuhi cinco millone eta plata. Jicahisera cinco millonevare eta
taejapasirahi”. 21Ema méaejaharu majicapapa: “Tiuri, nuchicha. Téjina taichava.
Tétavicava eta pitriva. Pitauchahi eta picaemataneasirahi eta nuplatane. Puiti
vahi tAmapurujimahi eta pitrivahi tayehe eta juca &nimurichichahi nijararuvihi.
Nutuparacavinapa eta camuriquene. Puiti pisiapainapa eta nuyehe. Pitirisamu-
rereacavainapa”. 22 Tasiha, titecapavarepa ema apana ema tijacapahi eta apina
millone eta plata. Méaichavarepa: “Tata, jicahi eta apina millone eta plata pijara-
runuhi. Jacahivare eta apinavare millone eta taejapasirahi”. 28Ema maejaharu
majicapavarepa: “Tiuri, nuchicha. Tétavicava eta pitiriva piti apana. Puiti,
vahivare tAmapurujimahi eta pitirivahi tayehe eta juca &nimurichichahi nijara-
ruvihi. Nutuparacavinapa eta camuripanaquene. Puiti pisiapainapa eta nuyehe.
Pitrisamurereacavéainapa”. 24 Tasiha, titecapavarepa ema tijacapahi eta étana
millone. Maichapa ema maejaharu: “Tata, niiti nimativihi eta pimajapanuraivahi.
Piverejicanuyarehi eta taejapasirayarehi eta piplatane. Pitahacanuyarehiva
eta nématanevachahi. 25Eta nupisirahi nacaetehahini eta piplatane, nécarapa.
Puiti, jicahi nimichava tamutu eta piplatane”. 26Ema maejaharu majicapapa:
“Tétavicava eta pisunsuva, piti pldjutataji. Te pimatinuhipuca eta numajapanu-
raivahi, nitaharahi eta apaematanevacha, téhevare pimijachahi nuverejicaviyare

eta taejapasirayarehi eta nijararuvihi nuplatane; 27 vahiyapa pinacapaini te
banco eta nuplatane. Puiti viequeneipahini puiti eta tdejahacaripahini eta
nuchaviraipahi”. 28Tasiha, maichavacapa ena apamuriana mamusurana natiari-
hiqueneanahi: “Everejica ema mécatataji eta plata. fjaraca ema ticayehehi eta
diez millone. 29 Taicha, macani méaituruequenehahi eta macaemataneasirava,
tatuparacahi eta nimicatasiraya. Ticayeheyare camuripana. Enasera nécani
vahi naiturequenehahini eta nacaemataneasirava, ticaverejicasianayarehi eta
néijaracasianahi. 30Emechareca muraca ema maca musu maurirahatataji. Vahi
ecujapanu, tayanapane maiyahainepuca, macapitiquiahechavainepuca. Tasiha,
idquijica eta te cuarto tamapicujuhequenepanahi” macahepa ema achane rico.

Ena achaneana, te jena sacheyare ticayaseserehianainapa,
étapa tidmavacaya eta naitatirahi ena apamuriana,
ticaevatanainapa tayehe eta navihayare

31-33Te nuchava nuti Manerejirunuhi ema Viya, néjacainapa eta te
nuyehe trono tacapicahuquene, Réynuinapa. Tasiha, névatacaya ena
nuyeheana dngeleana nacurujicavacaya te numirahu namutu ena achaneana
te avasareana. Tasiha, ntiti nunerejicavacainapa ena yatupiqueneanahi
nuchanerana. Nunacainapa te nuvaure. Tasiha, ena vahi nuchaneranainahini
nunacainapa te sapa. 34Tasiha, nuti Rey 4nipa nichayare ena nuchanerana
tiavihanayarehi te nuvaure: “Yare, eti itiricacareanahi manerejiruanahi ema
Tata. Nijaracahénapa eta etuparahayare, icuchihi mayehe ema Tata acane
te tépanavainapa eta apaquehe. 35Taicha te imahanuhi eta nécuavabhi, éti
énicanuhi. Numaunepahi, éti fjaracanuhi néra eta une. Tajina nitecapihahini
te nupaisihapahi, éti fjaracanuhi eta nitecapihayare. 36 Tajina numuirihaina-
pahini, éti emuriachanuhi. Nucajumabhi, éti ipuchapananuhi. Nucaeratahi
te carcel, éti ejirapananuhivare”. 37 Tasiha, ena nichuhaqueneanabhi tijicapa-
nuanainapa: “Tata, ;tdjamuhu vimahavihi pécuhapahi, tasiha vénicavipa?
(Tajamuhuvare vimahavihi pimaunepahi, tasiha viti vésichavipa eta une?
38 ;Tajamuhuvare vimahavihi te pipaisirana tajina pitecapihahini, tasiha,
viti vijaracavipa eta pitecapihahi? Vahivare vimahavihini mamuriarevi-
nahini, tasiha viti vimuriachavipa. 39 ;Tdjamuhuvarehipuca picajumabhi,
tasiha viti vipuchapanavipa? ;Tdjamuhuvarehipuca picaeratahi, tasiha
viti véjirapanavipa?” ndichanupa. 40Tasiha, nuti Rey nujicapainavarepa:
“Nutupiruva numetacahe: Nitira fjaracanuhi tamutu eta ejapanuraivahi,
imicatasiravacahi ena echamuriana nuchaneranahivare, ena nani namaesa-
chaqueneanahi najacapahini ena apamuriana ena achaneana” nichavacapa.
41T4siha, ena tidvihanahi te sapa, nichavacainapa: “Etisera évuisiha te
numirahu, eti masuapajirairahana ecaviurevanahi. Eyana tayehe eta yucu,
acanevacahéna eta ecaicunaira eta emuruiraya, maicuchihi ema idqquenuhi ema
Véinaraji énapa ena majupahana angeleanainihi. 42Taicha te nécuhapahi, éti vahi
fjaracanuhini eta nunica. Numaunepahi, véhivare ésichanuhini une. 43Etaripa

te nupaisiranapahi, vahivare fjaracanuhini eta nitecapihahini. Néchurihavare
eta numuiriha, véhivare fjaracanuhini numuirihainahini. Nucajumabhivare,
nucaeratavare, vahivare éjirapananuhini” nichavacainapa éna. 44Tacahe, éna
naichanupa: “Tatachicha, stajamuhu vimahavihi pécuhapahi, pimaunepahi,
pipairiricapahi, mamuriarevihi, picajumapahi, picaeratahi, eta jacani vimaimi-
catasirdvihipuca?” 45Nuti Rey nujicapainavarepa: “Nutupiruva numetacahe:

Eti, vahi ejapanunuhini, taicha vahi djapanuvacahini apaesainahini ena nani
nuchanerana emaesachaqueneanahi”. 46Emutu éti eyanayare tayehe eta ecaicu-
fiaiyayare maitavacayare. Enasera ena nunerejiruana, matapiravareanahi.
Néamavacainapa tayehe eta turivayare eta naitaresira, maitavacacayareva.

Napanerechaipahi ena tuparairucana eta nacaratasirayare ema Jesis
(Mr. 14.1-2; Lc. 22.1-2; Jn. 11.45-53)

2 6 1Te titapiricapa eta juca maimiturapianahi, maichahavipa viti
maimitureana:

2 Fcharichuhi éti eta apinarine sache eta Pascudiraya. Tésiha, ntti Manerejiru-
nuhi ema Viya, ticaratacanuanainapa témetatarecanuanainapa —maichahavipa.

3Tiuri, ena tuparairucana énapa ena aquenucarahana, énapa ena
escribanoana ticurujicacanaripahi te tajuhe eta mayehe palacio ema Caifas,
ema corregidor. 4Tacahe, ndechajisihaipahi eta nacaratasirayare ema Jesus.
Navaraha éna navayuacayarehi eta nacaratasirayare, nacapasirayarehi.
5Tipicacavanarichuchasera. Anipa nacahehi eta naechajiriruvahi:

—Vuichaha vicucarataca éma achichu juca piéstairaya. Taicha camuria-
nayarehi ena achaneana, machu tdjahapuca naicharacahavi taicha
navarahayarehi nacatiucha éma. Vicuchapasera nayana —nacahepa.

Esu esena tidmasichahi ema Jesiis te taijiyequene perfume
(Mr. 14.3-9; Jn. 12.1-8)

6Tacahe, ema Jests, tiyanapa tichava eta te avasarechicha Betania. Naichuha-
sivahi eta manisiraya te mapena ema achane ticaijare Simén ema leprosoinihi.
7Tacahe, eta manisirahi, sucahepaipahi esu ésuna esena. Sudmapahi eta perfume
te bétechicha. Téetaviuchahi eta tasivachavahi. Supauchapa éma. Sujucusicapa
te machuti eta taetaviurehi eta téijiyeva. 8Eta ndimairahi ena nuchamuriana
maimitureana ema Jests, vaiparinehi nduricahini eta suémepururesirahi eta
tasivachaquene perfume sujucusisirahi ema Jests. Anipa nacahehi:

—(Tajaha tacayema suémepurureca eta juca tasivachaquenehi perfume?
9Tidripanahipucani vijararecahini eta juca taijiyeamaquenehi. Vivehahini
eta camuriquene plata; tasiha, vimicatasihahini ena paureana —nacahepa.

10Emasera ema Jestis maimatihi eta napanereruana. Tacahe, méichahavipa:
Esamirica esu suca esena. Tétavicavahi eta tauriva eta suichiranuhi. 11 Ena
péureanasami, tamutuchucha sicheana eta ecachaneravacayare éna. fmicataca-
yarehi te jacani ecaimahaquenérana. Nttisera vahi ndnasiquenémabhi eta eyehe.

12Fta juca sujucusisiranuhi eta perfume, sucainapucahi ésu eta suijiyechirahi
eta naquehe tayeheyarehi eta nucaecarasirayare. 13Nutupiruva numetacahe:
Nécani ticametarairuanayare eta tilirina echajirirucava, ndechajisihayarevare
eta juca suichaquenehi esu suca esena. Témechanayare suyehe te tamutu
avasareana te juca apaquehe —macahepa.

Eta maijararesirahi ema Jilasi ema Jests
(Mr. 14.10-11; Lc. 22.3-6)

14Ema Julasi, émarichu vichamurinihi éma vidocenénihi apéstole
mayehe ema Jests. Tiyanapa téchajiripanavahi nayehe ena tuparairu-
cana. 15Anipa méichavacahi:

—Te yéatupihipuca evarahahi ecarataca ema Jests, ntti nimechaheyare.
Nucamunuhisera néchayare ¢dyanayarepuca eta evachachanuyare eta
nimechiraheyare eta mévirare? —madichavacapa.

Tacahe, éna néijaracapa eta treinta reale. 16 Jéhevarepasera ema Julasi
matanucaipa eta maicharacayarehi eta méijararesirayarehi ema Jests.

Ema Jestis madenimurihapa ena maimitureana
(Mr. 14.12-25; Lc. 22.7-23; Jn. 13.21-30)

17Tacahe, titecapapa eta piesta Pascua, étaripa eta tinapuca sache eta semana
vinicahi eta pan mayehere levadura. Viti maimitureana viyaserecapa ema Jests:

—¢Tavihapuca pivarahahi vacaijuhe eta vétupirisiavahini eta vinisi-
rayare eta uvesachicha eta viyeherepi? —nacahepa.

18Ema tivanecahavipa:

—Eyana tayehe eta Jerusalén, te mapena ema nimaticasare. Ani
ichayare: “Ema maestro tivanecahavihi eta piyehe. Ani macahehi:
Tidnehipa eta nitavirayare eta nématanehi. Te pipena eta nunisihayare
eta uvesachicha eta viyeherepi, nénisihayare ena nimitureana” ichayare.

19Tacahe, tiyananapa ena maimitureana. Etapaichuhi naichahi eta maimitu-
rapianahi. Tinahacavanapa ndetupiricahi eta naniruyare tayehe eta Pascua.

20Tacahe, te jena yatiquenehi ema Jesus, ténicahavipa viti
décequeneana maimitureana. 21 Te vinicaripahi, maichahavipa éma:

—Jéhesareinehi, te etaracu éti, mararihi ema émana tijararecanuyare
—maichahavipa.

22Tacahe, viti ichaperinehi eta maimipanereresirahavihi eta juca
madichirahavihi. Vimutu viyaserecapa éma:

—¢Nutichupuca, Tata, jidcani? —vichavacapahi viti éma.

23Tasiha, éma maichahavipa:

—MAcani néniruyare eta pan néchipaejiruhi te juca nuplatura, émara
ema tijararecanuyare. 24Tacahe, niiti Manerejirunuhi ema Viya, étapaichuhi
eta nacapasiranuyarehi, tditauchiravayarehi eta nuyehe eta taechajiriruvahi

eta Sagrada Escritura. jPAuresamisera ema tijararecanuyare! Titiripanaichu-
hipucani vahi macuchucahini te sujuhe esu maena —madichahavipa.
25Tacahe, téchajicapa ema Julasi:
—Maestro, ¢nttipuca jacani nijararecaviyare?
Tésiha, ema Jestis majicapapa:
—Pitisami —maichapa.

Ema Jests timechahavi eta macaejasiraya eta matratune arairu
mayehe ema Maiya
(1 Cor. 11.23-26)

26T4siha, eta vinisirahi, mavehapa eta pan ema Jestis. Mahasulupayachapa ema
Viya. Mayuvetucapa, tfjaracahavivacapa viti maimitureana. Tasiha, maichahavipa:

—Eta juca neche. Enica —macahepa.

27Tacahe, mavehavarepa eta vasu vérirare, mahasulupayachavarepa
ema Viya. Tésiha, tijaracahavivare. Maichahavipa:

—Fra eta juca &mutu éti. 28 Taicha eta juca eta nitine, tdepusiruvayare eta
nucaepahairayare eta epecaturana emutu eti achaneana, esimutuqueneyarehi.
Etarichuvare tiicutiarayare eta nufirmachirayare eta arairu matratune ema
Vicaiyaquene, nucaejasirayava eta matratune apaesa &mutu ejacapacare
mayehe. 29Nutupiruva numetacahe: Vaipa napechavaimahi nérahivaréni
eta juca tachi eta uva. Tidmainucava te taitauchavapa eta nusiapiraya eta
nucavacuréraya, nucajupahairaya ema Tata Nucaiyaquene. Te jena sache,
nijaracaheya vérainapa eta aramaruama. Vicajupahainapa ema Tata.

Ema Jestis maimereucha ema Pedro tépiyacavayare vahi maimati ema Jests
(Mr. 14.26-31; Lc. 22.31-34; Jn. 13.36-38)

30Tasiha, eta vitanesirapa, vijirapa eta jirasare eta vihasulupayachirahi
ema Viya. Te vitapiricapa, viyanapa vicaijuhe eta te huerta Getsemani
tavihahi eta tdemiripaisinehi eta cerro ticaijare Olivoquiji. 31 Eta vipaisi-
rapahi, ema Jestis maichahavipa:

—Puiti juca yati ejunijicanuyare emutu éti. Fjunaracayare. Tasiha, titaucha-
vayarehi eta méechajiriruvahi ema Tata eta te Sagrada Escritura: “Nisapayare
nacarataca ema Pastor, nacapasirasamiyare. Tasiha, tijunaracanainapa eta uvesana
macurujiruanainihi” macahepa. 32Téhesera te néchepucapa te nécari, ninapu-
cainapa te Galilea. Anaqui nucuchapiaheyare éti —maichahavipa ema Jesis.

33Tasiha, ema Pedro majicapapa:

—Tayanapanepuca, Tata, najunaracapuca ena apamuriana, nitisera
vahi nujunaimahi —maéichapa.

34Ema Jestis maichavarepa:

—Nutupiruva numetacavi piti Pedrosami: Puiti juca yati, te tamirahui-
napaichaha eta taechajisirayare eta varayu, mapahe eta pépiyasiravayare
vahi pimatinu —madichapa.

35Ema Pedro macahevarepa:

—Tayanapanepuca pimicapacanu, vdhiquenesera népiyacavaimahi vahi
nucuimativihini, vdhivare ninajiacavimahi —maichapa.

Viti apamuriana étarichuvare tacahehi eta véchajiriruvahi.

Ema Jests tiyujaraca te Getsemani
(Mr. 14.32-42; Lc. 22.39-46)

36Te vitecapapa viti tayehe eta huerta Getsemani, méichahavipa ema Jests:

—Fjacachaha eta ani te juca. Ecuchapanuchaha. Niti nuyanayare
dnaquipana, nuyujaracayare —macahepa.

37Mapananaichu ena mamaqueneanahi: ema Pedro, ema Juan émapa
ema Jacobo. Ema Jests, ichape eta mdefiamiravahi te masamure, ticati-
samurevapa. 38 Tasiha, maichavacapa:

—Tétavicava eta tdeflamirava muraca eta nusamure. Tavaraha
ticapacanu. Acahéchaha ani te juca. Vahisera ecuimaca. Ecauneuchanuhi
—maichavacapa.

39Tasiha, tipaipanapa anaquipanachichahi. Tidquipaicavapa méetipaisinapa,
macaitecapa eta mamira te apaquehe. Eta mayujarasirahi, anipa macahe:

—Téatachicha Nucaiyaquene, picatajicanupaini. Vahini tacuitauchavaini
eta nichavaquenevayare. Vahini picuisapaini eta nucatajivairaya. Nijara-
cavasera niti eta nitauchiraya eta pivarahaquenehi piti —macahepa.

40Tasiha, téchepucapa. Tichavapa eta te navihahi ena mapanaqueneana
méaimitureana. Mdimaharinehi éna, timacanaripa. Macajamicapa ema
Pedro. Tasiha, méichapa:

—Viéiparinehi imicatacanuhini ejaneacavahini étanainahipucaini hora
acahehini. 41 Ejamiuchava. Eyujarauchava apaesaina. Eyaseaca ema Viya
eta étumevaina apaesa vahi macuiturucahe ema Satanas. Yatupihinéni
eta idchanevana taratahahi ticaratacava. Etasera eta éche mateji, vahi
taratahaimahi ticaratacava —maichapa.

42T4siha, tidpechavavarepa tiyanavarepa ema Jesis. Apihepa eta
mayujarasirahi. Anipa macahe:

—Tatachicha Nucaiyaquene, vahini tacuitauchavaini eta nichavaquene-
vayare. Tasihasera, nijaracava niiti eta nitauchiraya eta pivarahaquenehi
puiti. Nisapava nacapacanu —macahepa.

43Tasiha, tichavavare eta viyehe viti madimitureana. Timahahavipa viti
vimamurihaipa taicha taveharipa eta ichapu eta vitiquihana. 44Tacahe,
mapahequenepa tichavapa tiyujarapana. Etarichuhi eta maechajiriru-
vanahi. 45Te tichavapa, téchajicahavipa:

—cJapechavapa imaca? ;Vuichahapuca enaracahini? Jéhesare,
puiti titecapapa eta nutuparahahi nacaratasiranuyare ena ticatianaca-
nuanahi. 46 Avane ema tijararecanuyare. Echepuca. Viyana vidcapavaca
—maichahavipa.

El Nuevo Testamento en Ignaciano de Bolivia, 1a ed. (1980), © 2012, Wycliffe Inc.



81 San Mateo 26

Nacaratacapa ema Jests
(Mr. 14.43-50; Lc. 22.47-53; Jn. 18.2-11)

47 Téchajiricavaichaha ema Jesis, macahepainecha ema Jtlasi, ema
vichamurinihi. Mdmamurihapaipahi ena camuriqueneana achaneana
suntaruana. Ticaepuchiriquianapaipahi, étapa eta nayeheana espada.
Ena, vanairucanahi nayehe ena aquenucarahana. 48Ema Jilasi,
tatiarihihi eta méaicutiarayarehi eta ndimatirayarehi ena suntaruana ema
Jests. Ani macahehi eta méechajiriruvahi ema Jilasi:

—Ecunenuyare. Ema nétserareruyare, éma ecaratacaya —macahepa.

49Tacahe, ema Jilasi témefiahavapa mayehe ema Jests. Maichapa:

—Yatiheipa, tata Maestro —maichapa.

50T4siha, maetserarecapa. Ema Jests majicapapa:

—Piti nimiturevihi, stdjaha timitecavi? —maichapa.

Tasiha, ena suntaruana enevanepa nacaratacahi, napresuchapa. 51 Ema
émana vichamuri mavehapa eta mayehe espada. Mayuchatipaisinapa eta
machaca ema mamusura ema aquenuca Caifas. 52Tasihasera ema Jests
macatiuchaichucha. Anipa maicha:

—Pinaca te tatumaramubhi eta piyehe espada. Taicha namutu nacani
ticaparecanahi tayehe eta espada, énerichuvare nacaheyare, espada eta
ticapacayare. 53Vahipuca pecha te ndvarahahini niti nuyaseacahini ema
Tata, puitinaichuhini macucupaicahini ena 80,000queneana angeleana.
54Vahisera nuvaraha nuyaseaca. Tatuparacahi titauchavayarehi eta taechaji-
riruvanahi eta Sagrada Escritura eta nichavaquenevayarehi —tasiha,
maéichavacapa ena suntaruana—. 55 ;Tdjaha tacayema ecasifa eta espada,
ecaepuchiriquipaipahivare eta ecaratasiranuyare, timicutijiricavapa
namerahihini? Etayapasica cape juca tamutuhi sicheana nucachanehehi
nimitucahehi tayehe eta Templo. Vahivare epatsicavahini ecaratacanuhini.
56 Titauchavahisera tamutu eta juca taicha tacahehi eta ndechajiriruvahi ena
profetanaini, tayehe eta Escritura taechajisihairanuhi —macahepa.

Tacahe, viti maimitureana vimutu vijunaracapa, vinaquicapa ema Jesus.

Nacatupihapa ema Jesiis te namirahu ena tuparairucana
(Mr. 14.53-65; Lc. 22.54-55, 63-71; Jn. 18.12-14, 19-24)

57Ena ticaratacanahi ema Jestis ndmapa te mamirahu ema Caifas, ema
corregidorhi te jena anohi. Natiarihivare ena escribadnoana énapa ena
aquenucarahana. 58Ema Pedro, maehiequenehapahi, mayerehipahisera. Te
naimisiapapa, tisiapavarepa éma te tajuhe eta canchén mayehe ema Caifés.
Téjacaipahi macachanevacaipahi ena suntaruana, mavarairahi maimahayarehi
tdjahapuca eta ndicharacayarehi ema Jests. 59 Tacahe, ena tuparairucana énapa
ena aquenucarahana natanucaipahi ena tépiyaequenehanayarehi ema Jests,
navarairahi tatiarihiyarehi eta tiviuchayarehi eta méepenirayare. 60Véhisera

naichimavahini, camurianahinéni ena tépiyaequenehanahi. Tisiapanane-
chasera ena apinana tépiyaequenehanayarehi. 61 Anipa nacahe:

—Ema maca achane visamahi viti eta mavarairahi maquipaica eta
Templo mayehe ema Viya tacapicahuquenehi. Tasiha, maimichavayarehiji
macaechepuca te mapanaquenenaji sache —nacahepa.

62Tacahe, ema corregidor téchepurucainehi. Mayaserecapa ema Jests.
Anipa maicha:

—¢Téajaha tacayema vahi pijicapavaca ena nani eta pépiyaequenehi?
JYatupipuca eta nacayemaquenehi? Taicha vimahavi vahi picatiucha-
vahini —maichapa.

63Emasera ema Jestis vahi majicapavacahini. Tasiha, mapechavare
mayasereca ema corregidor:

—Pimaha puiti, nuyaserecaviyare. Vahi nuvaraha pépiyahirahi.
Némechavi maimahavihi ema Viya. Patupiruva pimetacahavi te yatupi-
hipuca pitiquenehi Cristo, Machichaquenevihi ema Viya —maichapa.

64Tacahe ema Jests majicapapa:

—Yatupi nati Cristonuhi. Nuti Manerejirunuhi ema Viya. Tasiha, numetaca-
heyare eta apana. Jarajapaya eta sdcheyare imahanuyare eta néjasirayare te
mavaure ema Viya maitupajijizruvaquenehi. imahanuyareva niiti eta nticupai-
sirayareva nasihairayare te anuma, tAmiranuyarepahi eta ticaji —macahepa.

65Tacahe, ema corregidor eta masamirahi, tisemarinehi ichape.
Tivetsayujiacavapa eta mamuiriha eta masemanevahi. Tasiha, macahepa:

—iTétavicavaipa eta maviurevahi ema maca taicha macaecahihi ema Viya!
jPuiti émaquenepa visama éma tépiyacavahi Machicha ema Viya! jVaipa
tdcamesa vitanucahini ena testigoanainahini! jPuiti esamaripa éti eta juca
macayemaquenehi! 66 ;Tajaha vicharacayare puiti ema maca? —macahepa.

Tasiha, najicapapa éna:

—Ticaviurevapa! {Etaina tdimicapaca! —nacahepa.

67 Tacahe, ndehavacapa ema Jests. Natutuquichapa. Ndehamirahavare.
68Tasiha, ndichapa:

—Vimahasejicacha, te yatupihipuca pitihi Cristo. Te pijarauquipuca,
pimatihaviyare najahahipuca ema téhamirahavihi —nacahepa.

Ema Pedro tépiyacavapa vahi maimati ema Jests
(Mr. 14.66-72; Lc. 22.56-62; Jn. 18.15-18, 25-27)

69Tiuri, ema Pedro, matiarihichahahi eta te canchén. Téjacaipahi
tidsacavahi. Tacahe, sucahepaipahi esu mavanara ema corregidor.
Suimahapa éma. Tésiha, suichapa:

—Németeaca pitirichu fiimiture efii Jests efli ticavasahi te Galilea —suichapa.

70Emasera majicapapa:

—Vahi nimati ema péchajisihaquenehi. JTavihapuca pimatinenuhi piti?
—maichapa.

71T4siha, mavarahapa titichucavaneyarehini. Suimahavare esu apana
vanaraca. Suichavacapa ena natiarihiqueneanabhi:

—Eqii fiica achane éiirichu fiichamuri efii Jestis Nazareno. Nimahahi
fiicachanepahi —suichavacapa.

72Tidpechavavarepa ema Pedro téchajica, 4nipa macahe:

—Nujuracha te emirahu. Vahiquene nimati ema pichaquenehi —macahepa.

73Te tiyererehachichavarepa, ndiimahavarepa ena apamuriana.
Naichavarepa:

—Yatupiquene pitirichu machamuri ema maena Jesds, taicha eta
péchajisira éta timereuchavihi —néichapa.

74Téasiha, macahevarepa:

—Maicufiacanuine ema Viya te vahi nucucahe yatupina. Vdhiquenesera
nimati ema achane échajisihaquenehi —macahepa.

Tésiha, enurujipa téchajicanecha eta varayu. 75Te masamapa eta varayu,
enevanepa méechahi ema Pedro eta mdichirahi ema Jests: “Te tamira-
huinapaichaha eta taechajisirayare eta varayu, piti mapaheyare eta
pépiyacavayare vahi pimatinu”. Tésiha, titichucavanepa ema Pedro. Tiyaha-
vanepa taicha maimativanepa eta tadichapevahi eta méejecapiravahi.

Namapa ema Jests te mamirahu ema Pilato
(Mr. 15.1; Lc. 23.1-2; Jn. 18.28-32)

27 1Te tijararahipa, titirujicavanapa namutuyaréni ena tuparairucana

énapa ena aquenucarahana. Ticaechacasipa eta ndimicapa-
sirayarehi ema Jests. 2Nacuchucapa ticaitihapaipa eta ndmirapahi te
mamirahu ema Poncio Pilato, ema aquenucahi prefectohiquene.

Eta macapasiravahi ema Jilasi

3Tacahe, ema Jtlasi eta maimairahi eta tdichapevahi eta
macatajivairahi ema Jests étapa eta nacapasirayarehi, ichaperinehi ticati-
samurevahi taicha eta maejecapiravarihi. Tiyanapa maimichavapanahi
eta treinta reale eta plata mavachahi nayehe éna. 4Tasiha, méichavacapa:

—Néjecapavahi ichape eta nijararesirahi ema maca achane matapirava-
requene. Nuvaraha nimichavaya eta nuvachainihi —madichavacapa éna.

Enasera najicapapa:

—Jéhepuca, vahi vecha viti. Péchaquenevaichuhi piti —ndichapa.

5Emasera ema Jilasi maquijimirauchavacapa eta te tajuhe eta Templo
navihahi éna. Tasiha, titichucapa. Tiyanapa. Taichavenehi eta macatisa-
murevairahi, tichumucavapa.

6Ena tuparairucana navehapa eta plata. Tasiha, nacahepa:

—Vahi tauricahini viyaracuhahini eta juca plata tayehe eta caja
vinaquisirareva taicha mavachaequeneya eta maepenirayarehi ema maca
achane —nacahepa.

7Tésiha, eta plata maimichavaquenehi ema Jtlasi, napanerechaipa eta
navacharesirayarehi eta apaquehe nacaecarasirareyare ena apavasanana.
Eta juca apaquehe naseresirarehi ena tipuarecarahiana eta yupi. 8Puiti éta
ticaijarehi “Apaquehe méitinevacha ema Jestis”. 9-10Tacahehi eta taitauchi-
ravahi eta méjurehi ema viyaraha profetaini Jeremias. Ani tacahehi:
“Navehapa eta treinta reale eta plata. Ena tuparairucana navacharecapa eta
apaquehe nayehe ena tipuarecarahiana. Tacahe eta juca mametasiranuhi
ema Viya eta ndichirayarehi eta juca” macahepa ema viyarahaini Jeremias.

Ema Pilato mayaserecapa ema Jesus
(Mr. 15.2-5; Lc. 23.3-5; Jn. 18.33-38)

11Ema Jests ticayaserehipa te mamirahu ema aquenucahi Pilato. Anipa
macahe eta mayaseresirahi:

—cJéhesareji réyvihi piti nayehe ena pijaneanana israelitana? —maichapa.

Ema Jesis majicapapa:

—Pitupiruvahi eta juca piyaseresiranuhi. Yatupihi eta nurreyvahi —maichapa.

12T4sihasera, te nametauchaipa ena tuparairucana, vahi majicapava-
cahini ema Jests. 13Tacahe, ema Pilato maichapa:

—¢Vahi péchajiuchava eta juca nametauchiravihi? Camurihi eta
piviurevana eta nayehe —maichapa.

14Emasera ema Jesis vahiquene majicapahini. Tasiha, ema Pilato
maramipa eta mamajicapirahi. Vdipa méitucacarehini.

Ema Pilato macavanairipipa eta ndetatasiraya ema Jests
(Mr. 15.6-15; Lc. 23.13-25; Jn. 18.38-19.16)

15Tiuri puiti, tatiarihi eta mayeherepi ema Pilato, te PAscuamuhuana,
macaiticayarehi ema émana preso, macani nayasearuyarehi ena achaneana.
16 Tiuri, matiarihi ema achane ticaijare Barrabés, ichape eta maviurevahi.
17Eta ndurujisiravahi ena achaneana, mayaserecavacapa ema Pilato:

—¢Néjahapuca ema eyasesereruyare ema nucaitiruya? ;Emapuca ema
Barrabés, téhesera émapuca evaraha nucaitica ema Jesis, ema ticaijare
Cristo —madichavacapa. 18(Taicha mdimatiacaripahi eta nametauchahi
ema JesUs ena tuparairucana taicha nacapinaruhi éma.)

19Eta maejasirahi ema Pilato tayehe eta mavacure, suimimetarecapa esu
mayena: “Vahi picuimisiapava fiiyehe efii fiira achane matapiravare taicha
yati tametasiranuhi eta nuvapure eta nichararacavayare éni” sucahepa.

20Fnasera ena tuparairucana énapa ena aquenucarahana naimitu-
murihapa ena achaneana nayaseserecahi ema Barrabds, émainahini
mauchucuha. Tasiha, nayaseserecapa maepenahini ema Jesus.
21 Méaechajimurihavarepa ema Pilato, mayaserecavacapa:

—¢:Néjahasica ema evarahaquenehi nucaitica? —macahepa.

Ena najicapapa:

—iEmaina mauchucuha ema Barrabas! —nacahepa.

22Ema Pilato mayaserecavarepa:

—Téajahasica nicharacaini ema Jesus ticaijare Cristo?

Ena najicapapa:

—iPémetatareca te crusu! —nacahepa.

23Ema Pilato méichavacavarepa:

—Té4jaha tacayemahi eyaseacahi eta németatasiraya ema maca?
(Tajahasica eta maviurevahi? —maichavacapa.

Enasera tipiararemurihanavare muracapana:

—iPémetatareca te crusu! —nacahepa.

24Tacahe, maimahapa ema Pilato eta vahi méaiturucahini
macatiuchahini, taicha ena achaneana tivayuchavapaichucha eta
nasemanevanahi. Tacahe, mademepanapa eta une, ticasipavahupa te
namirahu ena achaneana. Tasiha, méaichavacapa:

—Nuvaraha nimerecava te emirahu vahi ntitiparacaina eta méepeniraya
ema maca achane matapiravarehi. Eti échinavayarehi —maichavacapa.

25Tasiha, najicapapa namutu ena achaneana:

—YVitinarine vicatapirava, énapa ena vichichanaveana. Vitinarine taeha
eta maepeniraya ema maca achane —nacahepa.

26 Tacahe, ema Pilato macavanairipipa nacaitica ema Barrabdas. Tasiha,
macavanairipipa ndestaca ema Jesus; tdsiha néetatacayarevare te crusu.

Nacavayuemarajipa ena suntaruana ema Jesus
(Mr. 15.16-20; Jn. 19.1-3)

27T4siha, ena suntaruana ndmapa ema Jests tayehe eta niestasiha-
yarehi te tavirarehi eta guardia. Nachayacapa ena camuriqueneana
suntaruana ndumurivana. 28 Navejamuhiacapa eta mamuiriha.
Namuriachapa eta muiriare titsime. 29 Naitsamemacapa eta itapepi eta
majarapiyarehi naicha. Nanacavarepa te machuti. Naimicaratacavarepa
eta curina te mavahu vaure, matsucurtpayarehiji. Eta nacavayuemara-
jirahi, ndepuyumirauchapajicacha. Anipa nacahe:

—Tata, jpititataji nayehevihiji Rey ena israelitana! —ndichapa.

30Tasiha, natutuquichapa. Néetetuvauchapa eta matsucurupahi,
ndepuchisicapa tayehe. 31 Te tamutupa eta nacaecahijirisirahi, navejamu-
hiacavarepa eta mamuiriha titsime. Namuiriachapa eta mamuirihaichu.
Téasiha, ndmapa tayehe eta macaetataiyayarehi.

Néetatacapa ema Jests te crusu
(Mr. 15.21-32; Lc. 23.26-43; Jn. 19.17-27)

32Fta napaisirapahi te calle, ndcapajicapa ema achane ticaijare Simén
ticavasahi te Cirene. Napamicapa éma manaracuha eta macurusura ema Jests.
33Tacahe, nacaitecapapa tayehe eta masihi nacaetatairare ticaijare Gélgota.

34 Anaquipa naesichinehi ema Jests eta vino tisucareama ticasiriquiama eta
ipuruji. Te masamaecapa ema Jests, vaipa mavarahahini méerahini.
35Te naitauchapa eta nietatasirahi ema Jests, ena suntaruana
nasuertehachapa eta mamuiriha eta néijarajirisiracacahi. Tacahehi eta
taitauchiravahi eta majurehi ema viyarahaini profetaini David. Anipa
tacahe: “Tijarajiricacanapa eta numuirihaini. Nasuertehachapa eta naijara-
siricacairahi”. 36 TAsiha, najaneacapa ema Jesis ena suntaruana. 37 Te
tapusi eta macurusura, tatiarihihi eta ajureca taechajisihahi eta tiviuchahi.
Ani tacahehi eta ajureca: “Ema Jests, Rey nayehe ena israelitana”.
38Natiarihihivare ena apinana tidmerahiana. Ticaetatanahivare te machacaya,
ema émana te mavaure, ema apana te masapa. 39Tasiha, ena tidnucumiraucha-
napahi, tépiupiusicavanapaipa eta nacaecahirapaipahi éma. 40 Anipa nacahe:
—iPititataji! Picahechajiriruvahi eta pidquipaisirayarehiji eta Templo, pirata-
hahivaréji pimichava picatupiha eta arairu Templo te mapanayarerichuhfji
sache. Puiti vivaraha vimaha eta pitupajijiasiravahi, te yatupipuca Machichavi
ema Viya. Pilicupaica te jara crusu. jPicatiuchava pitijivaina! —néichapa.
41Enerichuvare ena tuparairucana nacaecahijiricavare, énapa ena escribnoana
énapa ena fariséoana, énapa ena apamuriana aquenucarahana. Néichajiricacapa:
42—Fma mécacacha, macahehi eta méechajiriruvahi eta maratahai-
rahiji macatiuchavaca ena apamuriana achaneana. Tasiha, puiti vahivare
maratahahini émajivainahini macatiuchavahini eta te jara mavihahi. Te
yatupinahini Réyinaini viyehe viti israelitana, macatiuchavaipahini, gmasi?
Méucupaicaripahini te jara crusu, ¢masi? Visuapasarepaini eta vimairai-
nahini. 43Téhevare te yatupihipuca ticasifiavahi me Viya, vivaraha vimaha
macuchucuha éma puitinarichu, te yatupihipuca méemunacahi éma. Taicha
macahehi eta maechajiriruvahi eta machichairahi ema Viya —nacahepa.
44Ena tidmerahiana ticaetatanahivare te machacaya, énerichuvare
nacaecahivare éna apanavare.

Eta maepenirahi ema Jests
(Mr. 15.33-41; Lc. 23.44-49; Jn. 19.28-30)

45Tacahe, te las décequenepa, témahapa eta sache. Timapicupa tamutu
eta apaquehe. Mapana hora eta tamapicuirahi. 46 Tasiha, te las trespa
sache, tipiaracapa muraca ema Jests, anipa macahe:

—Eli, Eli, jlama sabactani! —te véchajiriruva, ani tacahe: “{Tata
Nucaiyaquene! jTata Nucaiyaquene! jVahi picujunijicanu!”

47Tacahe, ena natiarihiqueneanahi ena tisamanahi, anivarepa nacahe:

—FEsama ema maca achane mapiaracahi ema viyarahaini profeta Elias
—nacahepa.

48Ema apana tiyanapa tijunapahi méepanapa eta machuchujiruyarehi eta
tisisica vino. Méitiacapa te titiqui curinaqui. Maimicapayacapa eta majaca ema
Jestis, machuchujicayarehi. 49Enasera ena apamuriana, 4nivarepa nacahe:

—Esamiricachucha. Vimahayare te titecapayarepuca macatiuchapana
ema Elfas —nacahepa.

50T4siha, tidpechavavarepa tipiaraca muraca ema Jests. Tasiha,
tépenapa. 51 Tasiha, tijahtichavapa tétsayumecapa eta cortina tayehe eta
Templo. Tépanava te anuquehe, tichecuha te apaquehe. Tiyayacarepa
eta apaquehe. Etaripa eta ichapepuhiqueneana mari téjepuichava-
cavare. 52Ftaripa eta ecariana téjiacavacapa. Téchepucanavarepa ena
ndepenaqueneana ena tisuapajirahianahi mayehe ema Viya. 53Tasiha, te
mapanaquenepa sache, téhevare te tdequenepa eta maechepusirahi ema
Jesus te mdecari, éna apanavare titichucanapa tayehe eta niecariana.
Tésiha, tisiapanapa tayehe eta avasare Jerusalén. Tichavanapa te
napenana. Ichapemurianahi ena achaneana timahanahi éna.

54Tacahe, ena tijanearecanahi, émapa ema nacapitara, te ndimahapa
eta tayayacarevahi eta apaquehe, étapa eta apamuriana tidramica-
reanahi, ichaperinehi eta napisirahi. Tasiha, nacahepa:

—Yatupiquenerichuyapa Machicha ema Viya ema maca —nacahepa.

55Natiarihihivare ena camuriana esenana. Timararacanahi te tiyerehi.
Ena nani esenana, éna téhicanahi ema Jests. Téchapajiricanapahi ema
Jests eta mapaisirapahi te mésihapa te Galilea. 56Nacarichusera ticajuanahi
eta naijaruana esu Maria Magdalena, ésupa esu apana Maria, maena ema
José émapa ema Jacobo. Sutiarihivare esu mayena ema Zebedeo, nédena ena
nuchamurianahi ema Juan émapa ema Jacobo, apéstoleanabhi.

Nacucupaicapa te crusu ema Jesis, ndecarayarepa
(Mr. 15.42-47; Lc. 23.50-56; Jn. 19.38-42)

57Matiarihivare ema achane rico ticaijare José. Ticavasahi te avasare
Arimatea. Emarichuhi téhicahi ema Jests. 58 Te capererehipa, eta maimairahi
maepeniraipahi ema Jests, tiyanapa mayehe ema Pilato. Mayaseapanahi eta
maquehe ema Jesis, mavarairahi méecarayare. Tacahe, ema Pilato macava-
nairipipa ndisapahini eta ndecarairaya. 59 Nacucupaicasarepa eta maquehe
ema Jesus tayehe eta crusu. Nayuruacapa tayehe eta tijapuquene savana.
60Nanacapa tayehe eta maecari maemepiyareruhi méecariyahini ema José.
Eta juca ecari, nasecajueruhi eta mari. Najihachapa tayehe eta tajitacarequene
marime. Te nditauchapa, tiyananapa. 61 Esu Maria Magdalena, ésupa esu
apana Maria, téjacanahi éna, ndimarararacaipahi eta ecari.

Ticavanahianapa ena suntaruana najaneaca eta ecari

62Tasiha, te apanapa sache tiyananavarepa ena tuparairucana mayehe
ema Pilato. 63Naechajicapa ema Pilato. Anipa nacahe:

—Timitecahavihi, tata, vimetapanavi eta miechajiriruvahi ema Jests te
achanerichaha eta méechepusirayarehiji te maecari te mapanaquenénapaji
sache. 64Puiti, vivarahahi picavanairipihini nderatahini muraca eta tapaja

eta méecari, mapanainavare sache eta najaneasirayare ena suntaruana.
Machu nayana te yati naAmechapana eta maquehe ena maimitureana.
Machu nacaheriana “Téchepucaripa te maecari”. Tasiha, ena achaneana
nasuapainapapuca, nadimijachainapa yatupi. Tisuapacarepanainapapuca
tayehe eta maichaqueneanahi te achanerichaha —naichapa.

65Ema Pilato méichavacapa:

—Tiuri, nijaracahe ena nusuntarurana. Eyana iama. Evaneca najanea-
caquenéna. Nachujichaquenéna muraca eta maecari —madichavacapa.

66 Tacahe, tiyananapa nachujichapa muraca eta ecari. Nanacapa eta
téicutiaranayarehi. Tasiha, najaneacahi ena suntaruana.

Eta maechepusira ema Jesis te maecari
(Mr. 16.1-8; Lc. 24.1-12; Jn. 20.1-10)

2 8 1Te apanapa sache te tijararahichichapa eta lumincuquenehi,
tiyanapa esu Maria Magdalena, sucachanehi esu apana Maria,
ndimahapanayarehi eta ecari. 2Tijahtichavapa tiyayacarehi eta apaquehe.
Emahi ema dngele eta maucaupaisirahi te anuma. Te maitecapauchapa eta
ecari, mdequehepuichapa eta mari tajihainihi eta méecari. Maejahamecapa
eta mari. 3Tétavicava eta majaraivahi, tivayuhauquirahi. Eta mamuiriha,
tétavicavavare eta tajapuva. 4Eta ndimairahi ena suntaruana, tidquipa-
paicavanapa, tiyayacareanapa eta napisirahi. Tidnehini tépenaracana.
5Tasiha, ema dngele méaechajicavacapa ena esenana. Anipa macahe:

—Vahi ecupicanu. Niti néchahi eta etanusirapahi ema Jestis ema
macaetataquenénihi. 6 Majinaipahi eta te tajuhe eta maecari. Téchepu-
caripahi taicha tacahehi eta méechajiriruvahi. Yare, imaha eta juca
méavinénihi. 7Eyana puitinarichu, emetapanavaca ena echamurianahi
maimitureana eta maechepusiraipahi tayehe eta méecari. Enerichuvare
emetacavaca tiyanayare ema Jests eta te Galilea. Anaqui macuchapiaheyare
emutu éti. Fta timitecanuhi niti numetapanaheyarehi —maéichavacapa.

8Tacahe, ena esenana tiyananapa tichavanahi tijunaparacanapaipa eta
nametasirayarehi ena nachamuriana. Tipicanapaipa, tasihasera tacacha-
nepahi eta ndurisamurevapahi ichape. 9Eta najunapirapahi, tijahtichavapa
timerecava ema Jesus eta nayehe. Mdechajicavacapa. Témefiahavanapa
éna eta mayehe. Tépuyucanapa natsiucapevachapa. 1°Ema maichavacapa:

—Vahi ecupicanu. Eyana emetapanavaca ena apamuriana echamuriana
nimitureanahi. Eyanayare emutu te Galilea. Anaqui nucuchapiaheyare
—maichavacapa.

Eta nametarapianahi ena suntaruana

11Eta najunapirapahi ena esenana, ena suntaruana tijanearecanainihi
tiyananapa éna, nametapanavacayarehi ena tuparairucana tamutu eta
ndimahaqueneanahi. 12Tacahe, ema corregidor ticurujiricapa namutu ena

apamuriana aquenucarahana, mavarairahi téchajiricavana napanerechayare
eta naicharacavayarehi. Jéhesare, navachachavacapa eta camuriquene plata
ena suntaruana. 13Tasiha, ndimitucavacapa, dnipa naicha:

—Te natiarihinapuca nayaserecahe, ecaheyare: “Tiyananahi ena
maimitureana ema Jests te yatimuhu; ndmechapanahi eta maquehe.
Ticamapuravanahi eta vimasirahi viti” ecaheyare. 14Emaripa ema
aquenuca te miechapuca, vimaharinepa viti. Vitanucayare eta vivayuara-
sirayare, apaesa tacuija eviurevaina éti —naichapa.

15Tacahe, ena suntaruana najacapapa eta plata navachahi. Tiyananapa.
Jéhesare, étapaichuhi niechajisihapahi eta nadimitucasivahi. Puiticha, ena
israelitana, tanasirichuhi tacahehi eta nametarapi, te natiarihi ena tiyaserecana.

Ema Jestis mavanemurihapa ena maimitureana eta naimituresihaya te
tamutu avasareana
(Mr. 16.14-18; Lc. 24.36-49; Jn. 20.19-23)

16 Ene tacahehi eta viyanirahi viti 6ncequeneana apdstoleana tayehe
eta Galilea te cerro taicha tacahehi eta mametarapihi éma Jests.
17Tacahe, te vimahapa ema Jests, vépuyumurihavanepa. Vimutu
vitsiucapa. Natiarihisera ena vuichaha nasuapapajicahini. 18 Tasiha, ema
Jests témefiahavapa eta viyehe. Maichahavipa:

—Ema Tata te anuma tituparacanuhi niiti néchayare tamutu te anuma
étapa te juca apaquehe. 19Fta tacahe, eyanayare puiti epaicayare tamutu eta
avasareana. Imitucayare ena achaneana, nuchaneranaina éna apanavare.
Icachasicavacayarepahi te méijare ema Tata, nitipa nuti Machicha émapa
ema Espiritu Santo. 20Imitucayareva eta nasuapiraina éna apanavare tamutu
eta nimiturapianahi eta eyehe. Niiti, tayanapane nuyerehehi, nimicata-
caheyaresera. Nijaracahénapaipa eta nitupajijiasirava. Tamutu sacheana
nucachanehevacayarehi. Vdhiquene nujunijiacahéimahi —maichahavipa.

Tamutupa eta juca ndjuchaquenehi eta nimahaquenehi nuti Mateo.

Ema San Marcos
majuequenehahi eta
maichararacavahi ema
Jesucristo, ticaijare puiti eta

EVANGELIO SEGUN
SAN MARCOS

1 1-3Nuparapenaveana, puiti nuvaraha numetacahe eta méitare-

sirahi ema Jesucristo, Machicha ema Viya, te titecapauchahavipa te
vitaracu. Ichaperinehi eta vitricacarevahi puiti taicha eta mametasira-
havihi eta tAurinaquenehi méechajiriruvana ema Viya.

Anaquiaparipahi eta 4fioana acane, ema Viya mametacapa ema viyarahaini
profeta Isafas eta mapanereruhi, eta mavanesirayare ema Machicha te juca
apaquehe. Ema, timitecahi ticatiurahiyarehi. Enerichuvare matiarihiyareva
ema apana achane méichuhaqueneyarehi ema Viya. Macametarairuyarehi,
maetupiricavacayare ena achaneana, nainajisirayarehi eta tamauriqueneana
napanereruana apaesa tauri eta najacapirayare ema Machicha ema Viya.

Ema Juan Ticachasiricarahi tépanavapa ticametarairu eta
mdechajiriruva ema Viya nayehe ena vAmahicuruhana

(Mt. 3.1-12; Lc. 3.1-9, 15-17; Jn. 1.19-28)

4Tiuri, te tAequenepa eta juca, camuriquenehi afioana, tiichucapa ema
achane ticaijare Juan. Ema, maichuhaquenehi ema Viya eta macameta-
rairuirayare, maetupiricavacayare ena achaneana. Tacahe, masuapahi eta
matuparahahi. Tiyanapa vdmahicuruhapa. Vaipa avasarecuruhainaini.
Ticametarairupaipa nayehe ena macutiqueneana vimahicuruhana. Anipa
macahehi eta méimituresirahi:

90

El Nuevo Testamento en Ignaciano de Bolivia, 1a ed. (1980), © 2012, Wycliffe Inc.



91 San Marcos 1

—itsivacha eta epanereruana. Eneuchava mayehe ema Viya, apaesa
maperdonachahe eta epecaturana. Te éneuchavapa, ntiti nicachasicahénapa,
apaesa etsecavaipa eta ejacapirayare ema Cristo —maichavacapa ema Juan.

5Tacahe, narajapapa napaucha ena achaneana ticavasana eta te ichape
avasare Jerusalén étapa eta apamuriana avasareana te tAunavahi eta provincia
Judea. Eta nametauresiravaipa ena achaneana, navarairaipa ndinajica eta
napecaturana, ema Juan maicachasicavacapaipa tayehe eta cajacure Jordén.

6Ema Juan, vanairucahi me Viya, profetahi éma. Eta macamuirihairahi
eta naitsameru tajiyaha eta nditatiquene ticaijare camello. Eta maitijuhe,
vécapi jayumepi. Eta manicasareanahi eta tsacara. Eta maitiverahi eta
mépama. 7 Anivare macahe eta macametarairuirahi:

—Avanepaipahisera mécani yatupiquene Cristo. Ema, tidpajupanavahi
nuyehe ntti eta mapicauchacarévahi. Vaiparinehi nacutisamimahi eta
maitupajijiasiravahi. Vaiparinehivare ndcaemufiavaimahi macamusuranuhini
nuti pauresami. 8 Yatupi niti nicachasicahehi te une, te éneuchavapa mayehe
ema Viya. Emainapa, ticachasicahénavarepa eti ecasifiavanahi mayehe éma,
tijaracahénasarepa ema Espiritu Santo —macahepa ema Juan.

Eta macaicachasirahi ema Jests
(Mt. 3.13-17; Lc. 3.21-22)

9Te jena sdcheana eta mavihairarichaha ema Juan te cajacure Jordén,
titecapapa ema Jesis. Masihapahi te avasare Nazaret te tinapaica eta
Galilea. Tasiha, ema Juan maicachasicapa ema Jesus. 10Te tamutupa,
te titicupaicapa eta te une ema Jests, tijahtichavapa méimaha téjiacahi
eta anuma. Maimahavarepa ema Espiritu Santo ticutipahi eta paluma.
M4aucupauchapa ema Jestis, mavahacapa éma. 11 Tacahe, nasamapa eta
mahu ema Viya tésihaquenehi te anuma. Ani macahehi eta nasamirahi:

—Pitira nuchicha némunaruquene. Nirisamurecha piyehe —macahepa.

Ema Vainaraji Satanas mavarahapa macaitsamaraji ema Jests
(Mt. 4.1-11; Lc. 4.1-13)

12Tacahe, ema Espiritu Santo eta mavahasamurechirahi, enurujipa maimitu-
caipahi ema Jests eta mayaniraya te mavapahi apaquehe. 13Eta mayerevahi
ema JesUs cuarenta sicheana. Tasiha, ema Satanas macaitsamarajipa, mavaraha
macaetema ema Jesus. Vahisera maratahahini. Tatiarihivare eta sarareana eta te
méavihahi ema Jests. Te tamutupa, ena dngeleana niechapajiricahi éma.

Ema Jesis tépanavapa ticametarairu
(Mt. 4.12-17; Lc. 4.14-15)

14Tacahe, te jena sdcheana, nacaratacapa ema Juan. Namapa te
tiyerehi. Tacahe, tiyanapa tichavahi ema Jests eta te provincia Galilea.

Tépanavapa ticametarairu. Maichuhavacapa ena achaneana néehicayarhi
ema Viya. 15 Anipa tacahehi eta mametarapi:

—Eneuchava mayehe ema Viya. Itsivacha eta epanereruana. Taicha puiti
tichuhahénapa ema Viya. Tidnehipa eta sicheyare titecapauchahénapa eyehe
ema ticatiuchaheyare. Aquenucayare mavaneruhi ema Viya, éma téchaheyare.
Ichape eta itiricacarevaya te esuapa eta nimiturapiana —macahepa.

Ema Jestis maichuhavaca ena cuatroqueneana ténicarahiana,
maimitureanayarehi
(Mt. 4.18-22; Lc. 5.1-11)

16 Tacahe, eta mapaisirapahi ema Jests te tachausi eta cAquiure Galilea,
maimahavacapa ena apinana ajairana, ema émana ticaijarehi Simén Pedro
émapa ema maparape Andrés. Fta ndematanerepi ena nani, ténicarahianahi.
Néquijierecahi eta nayutahe. 17 Tacahe, ema Jestis maichavacapa éna:

—Yare, éhicanu. Niiti nijaracaheya eta apana ématanerepiyare.

Eti ftucavaparacahi eta jimana; tacaheyare eta ftusiravayareva ena
achaneana, machaneranayare ema Viya —madichavacapa.

18Enevanepa nainajicahi éna eta néenisirahi. Tiyananapa néehicapa
ema Jesas.

19 Anaquipanavarepa maimahavarepa ena apinana ticaparapecacanavare
ema Jacobo émapa ema Juan. Téjacanahi te napacure. Matiarihihivare ema
naiya Zebedeo. Naititijiricahi eta nayutaheana. 20Ema Jestis maichuha-
varepa ena apinana. Tasiha, ndehicavarepa. Najunijicapa ema naiya
Zebedeo. Manasipa éma te pacure, macachanehi ena mamusurana.

Ema Jestis mdimijunapa ema éreana tidvahacainihi ema achane
(Lc. 4.31-37)

21Tacahe, titecapanapa tayehe eta avasare ticaijare Capernaum. Eta juca sache
sdvarumuhuhi, tiyanapa ema Jests eta te natrujisirareva ticaijarehi sinagoga.
Maéimitucavacapa ena titirujicavanahi. 22Ichape naramihi ena achaneana eta
maimiturapianahi taicha vahi nasamasarénahini. Tétavicavahi eta maitusirahi
mayunapaicahi tamutu. Tétavicavahi eta tasuapacarevahi eta maimiturapiana.

23Te nataracu ena naurujiruvanahi, matiarihihi ema émana achane
méavaharuhi ema éreana. Tipiararecapa, anipa macahe:

24—Nuti nimativi. Pitira Sdntoquenevihi. Machichaquenevihi ema
Viya. Pésamiricahavipaini, piti Jests Nazareno. Vahini picuesirujica-
havini. Pivarahainapapuca pijararecahaviyare —macahepa ema achane.

25Tacahe, ema Jestis macajachapa ema éreana. Anipa maicha:

—iPamatina! Piyana pijunijica ema maca achane —maichapa.

26Tacahe, ema achane tijahtichavapa tidquipaicava, tiyayacarepa. Tipiara-
recapa muraca maicha ema éreana eta majunijisirayarehi ema achane. 27 Tasiha,
naraminehi ichape ena natiarihiqueneanahi. Tiyaserejiricacanapa, &nipa nacahe:

—Tajahasica tacayema eta juca? Ema maca Jesds, tétavicava eta
maitupajijidsiravahi, maratahahi maquijica ena éreanana. Tésiha, ichape
eta napisirahi ema. Vahi ndcapaemachahini. Tamutupa arairu eta
maimiturapianahi ema maca —nacahepa.

28Tacahe, nasamairiricapa namutu ena achaneana eta juca maichaqueneanahi
ema Jestis. Enaripa ena ticavasanahi te avasareana eta te tiunavahi eta Galilea.

Ema Jestis macanaraca esu maimase ema Pedro
(Mt. 8.14-15; Lc. 4.38-39)

29Tacahe, te titichucanapa tayehe eta naurujisirareva, tiyanapa ema
Jesus te napena ema Pedro ema Andrés. Naehicavarepa ena apinana ema
Jacobo émapa ema Juan. 30Sutiarihihi esu maimase ema Pedro. Sunasi-
queneipahi tivecahi, ticajumahi ésu eta muraca fiebre. Nametacapa ema
Jests eta sucajumairahi esu esena. 31 Tésiha, mapauchapa. Macarata-
vauchapa, macaechepucapa ésu. Tdetaviacavaneinehi eta fiebre. Tacahe,
suéchapajiricapa ema Jesus, énapa ena maimitureana.

Camuriana ena macanararuanapahi ema Jests
(Mt. 8.16-17; Lc. 4.40-41)

32Te jena caperehiquénehi, te téricapa eta sache, ena achaneana ndmavacapaipa
eta mayehe ema Jesiis namutu ena nacajumaqueneana énapa ena navaharuanahi
ena éreanana. 33Jéhesaréinehi, namutu ena achaneana ticavasanahi tayehe eta
avasare titirujicavanapa te tapaja eta peti. 3¢Camuriana ena macanararuana
tayehe eta apanapane jumareana. Maveranavare ena vainarajiana maquijirua-
napahi te niqueheana ena achaneana. Vahisera méaisapahini ndechajicahini ena
éreanana, taicha naimatihi éna eta émairahi ema Cristo.

Tamutu avasareana te Galilea mapaica ema Jests
(Lc. 4.42-44)

35Tacahe, te tijararahipa, téchepucavanepa ena Jesus. Tiyanapa eta
te mayujarasirare. 36 Te téjamicapa ema Pedro, méjinaripa ema Jesus.
Tésiha, tiyananapa nacapayacapa éma eta te mayujarasirare eta te
maéavapahi apaquehe. 37 Te néitecapauchapa, naichapa:

—Namutu ena achaneana titanucavianahi —naichapa.

38Tasiha, maichavacapa ema Jests:

—iPaureanasami! Nuvarahapasera viyanayare tayehe eta apana
avasareana apaesa nucametarairu taicha nutuparacasivaichuhi nichuha-
vacaya namutu ena achaneana ndehica ema Viya —maichapa.

39Tacahe, ema Jesis tiyanapa tipaica tayehe eta avasareana te Galilea.
Ticametarairupaipa eta te ndurujisirarevana. Enerichuvare nayanauchapaipa
ena achaneana navaharuanahi ena éreanana, maquijicavacapaipa ena éreanana.

Ema Jestis macanaraca ema émana achane leproso
(Mt. 8.1-4; Lc. 5.12-16)

40Tacahe, te apanapa sache, titecapapa ema émana achane
macajumaquene eta lepra. Mapauchapa te mamirahu ema Jests,
méepuyumirauchapa. Tasiha, méichapa:

—Tata, nucasifiavahi eta piyehe, picanaracanupaini —maichapa.

#1Tacahe, ema Jesis tijimuyainehi majapanuinehi. Manacapa eta
mavahu. Méichapa:

—Nuvaraha nucanaracavi. Tdjinapa pichiravaina puiti —maichapa.

42Enevanepa tinaraca. Vaipa leprésoinahini. 43Tacahe, ema Jestis méevatacapa
ema achane. Matuparacapa ichape vahi macumetajirica. Anipa maicha:

44_—Pimaha, piyanayaresera pimerecava nayehe ena tuparairucana,
apaesa ndimamacavi. Enainapa timetajiricanayare eta yatupirahi pinaraca,
pipachihapa. Nacuijasera picumetacavaca eta nttirahi nucanaracavi.
Tésiha, piyanayareva me Viya. Picamavahuyarepahi eta pihasulupayachi-
rayare taicha eta macanarasiravihi —maichapa ema Jests.

45Tacahe, tiyanapa ema achane. Timetajiricapaipasera, mametacapa
namutu ena achaneana eta maichavaquenevahi. Eta tacahe, ema Jests
vaipa maimerecavahini te avasareana taicha enevaneyarehi naurujiaca
ena achaneana timarahijiana. Tacarine tiyanahi tayehe eta najinaricha
achanenahichaini. Enasera ena achaneana tiyananaichucha napauchahi.
Tiasihana tayehe tamutu avasareana.

Ema Jestis macanaraca ema émana achane macajumaquene eta muracaquiha
(Mt. 9.1-8; Lc. 5.17-26)

1Tacahe, te apanavarepa sache, tichavapa ema Jests eta te Capernaum.
Eta nasamairirisirahi eta matiarihiraripa éma, titecapanapaipa ena
achaneana, camuriqueneana. 2 Tiyututucavanapa eta te peti mavihahi éma.
Téjinapa tviravainahini eta te tapajachacaya. Ema Jestis mdimitucavacaipa
eta nacaijuheraya me Viya. 3Tacahe, titecapanavarepa ena apamuriana,
namapabhi te 4chuji ema achane muracaha. Cuatroana ena tiamanapahi.
4Véhisera naitecapauchahini eta te mavihahi ema Jests, taicha eta nayututusi-
ravahi ena achaneana. Tacahe, navetatamaequechapa eta peti eta te mainahu
te manapaicahi ema Jests. Te nditauchapa navetataca, nacajuchuchucapa ema
macajumaquene eta te dchuji te mamirahu ema Jests. 5Te maimahapa ema
Jests eta nacasifiavairahi eta mayehe, maichapa ema macajumaquene:
—Tiuri, nuchicha. Eta pipecaturanahi nucaepahainavipa —maichapa.
6Tacahe, énerichuvare natiarihihivare téjacanahi ena escribdnoana. Napane-
requenehapa eta macayemaquenehi ema Jestis. Tasiha, tisemanarinehi. 7 Anipa
nacahe te nasamureana: “Ema maca timijachavaipapuca Viya eta macaepahai-
rayaréji eta pecatuana. {Tétavicava eta matapirava! Taicha macarichu ema Viya

marataha macaepaha eta pecatuana. N4jina apanaina tiratahaina ticaepahaina
eta pecatuana” tacahehi eta napanereruana. 8Enurujipa ema Jesiis maimararaca-
vacahi eta nasamureana étapa eta napanereruanahi éna. Tacahe, maichavacapa:

—cTéjaha tacayema téjecapava eta epanereruana? 9Téjina tiejeravaina eta
nichirahi ema maca: “Nucaepahainavipa eta pipecaturanahi”. Maejerarepa-
napuca nichahini: “Nucanaracavipa. Péchepuca, piveha eta pimacaraji, piyana
pipaica”. 10-11 Tiuri puiti, nuti Manerejirunuhi ema Viya, nimereuchavainapa eta
nuratahairahi nucaepaha eta pecatu te juca apaquehe. fmararacanu —tacahe,
maichapa ema macajumaquene—. Puiti, nuchicha, nuvanecavi péchepuca.
Piveha eta jara piyereruva. Piyana te pipena —madichapa ema Jests.

12Enevanerinehi téchepuca ema macdjumaquenéni. Mavehapa eta
mayereruva. Tipaicapa te namirahu ena achaneana. Tiyanapa titichucapa.
Eta nadimairahi, ichape eta ndramirahi namutu ena natiarihiqueneanahi.
Tétavicavainehi eta nacunachirahi ema Viya. Anipa nacahe:

—iTétavicava tdramicareva eta mdichaqueneana ema Viya! jAsulupaya,
Tata! {Vahi vimahasarénahini! —nacahepa.

Ema Jestis maichuha ema achane ticaijare Mateo, mayeheyare apéstole
(Mt. 9.9-13; Lc. 5.27-32)

13Tiuri, te apanapa sache, tiyanavarepa ema Jesus te tachausi eta
caquiure. Naitecapauchavarepa namutu ena achaneana eta mayehe.
Tésiha, maimitucavacapa.

14Tacahe, te tidpechavapa tipaica ema Jests, mdimahapa ema Mateo,
machicha ema Alfeo. (Ema Mateo ticaijarehivare Levi.) Téjacahi eta te
macatuparahaiyahi eta macobraresirahi eta impuesto.

—Yare, péhicanu —maéichapa ema Jests.

Tacahe, ema Mateo enevanepa tiyana maehica ema Jess.

15Te jena sacheana, ema Mateo téniricapa eta te mapena. Mamapa ema
Jestis énapa ena méimitureana. Camuriqueneana ena téhicanahi ema Jests.
Natiarihivare maverana ena macutiqueneana ema Mateo ticobrarecarahiana
tayehe eta impuesto. Maveranahivare ena apamuriana mademunaca-
sareana ema Mateo. Titirisamureanahi eta nanisirahi. 16 Titecapanavarepa
ena apanamuri achaneana: ena escribdnoana énapa ena fariséoana. Eta
naimairahi eta macachanérahi ema Jestis ena mdichuhaqueneana ema
Mateo, nacaecahipa. Anipa nacahe nayehe ena maimitureana:

—¢Té4jaha tacayema tisapava ema eyehe maestro macachanevaca eta
manisirahi ena nédnitatajiana ticobrarecarahiana eta impuesto? [Tétavi-
cavahi eta nacapecaturaraivahi! —nacahepa.

17Te masamapa ema Jests eta ndechajiriruvanahi, maichavacapa:

—Ena ticajumanahi, tétavicavahi eta nacamunuirahi ema médico.
Enasera ena majumareanahi vahi ndcamunuimahi ema médico. Puitisera,
eta timitecanuhi ntti nutanucayare namutu ena tisipecaturana apaesa

ndeneuchavahini, niinajica eta napecaturana. Nacani matapiravareanahi
vahi nasamavahini ndcamununuhini —madichavacapa.

Nayaserecapa ema Jests tayehe eta ayuna
(Mt. 9.14-17; Lc. 5.33-39)

18Tacahe, te apahevarepa, ayunanahi ena méaimitureana ema Juan.
Ayunanahivare ena fariséoana. Nditecapauchapa ema Jests ena
apamuriana achaneana témejecapavarahiana. Nayaserecapa:

— Tajaha tacayema vahi nahdyunachahini ena pimitureana? (T4jaha tacayema
vahi ndcutihini ena maimitureana ema Juan énapa ena fariséoana? —naichapa.

19Majicapapa ema Jests:

—Nimicutichinahe puiti. Vahi taduricaimahi ayinanainahini ncani
ticaichuhacasianahi tinicanaya nayehe ena araimana. Titirisamureana-
yarehi taicha matiarihihi ema arayena. Vahi tauricahini aytinandinahini.
Téhesera te tépenapuca éma, jéhesare ticatisamurevanayare. Tacutiquene,
vuichaha tauricaimahi ayunanainahini ena nimitureana. 20 Jarajapaina-
pasera eta sacheyare, ticaverejicasianayare, taicha ticaratacanuanainapa
ena ticapacanuanayare ntti. Jéhevarepa ayunanainapa.

21-22Esamanuchaha. Eta juca eta nimiturapianahi, amairiha arairu.
Mavaraha ema Viya arairuyare eta eyeherepianayare eti nuchanerana.
Vaipa tacuticacaimahi eta nayeherepiana ena apamuriana achaneana. Eta
itusirahi éti eta nimiturapiana, tavaraha inajica eta ichasi eyeherepiana
tamauriqueneanahi —madichavacapa ema Jests.

Ena fariséona naimipicauchahi eta nayeherepiana tayehe eta
savarumuhuana. Emasera ema Jestis maimereuchahi émarichu téchahi
eta nayeherepiana ena achaneana eta sache nanarasirayare
(Mt. 12.1-8; Lc. 6.1-5)

23Eta jena sdvarumuhu, tiyanapa tipaica ema Jestis. Mdmamurihapa ena
maimitureana. Témehicavanapa ena fariséoana. Naetavivijicapaipahi eta
isanitiana. Tacahe, eta napaisirapahi, ena mdimitureana navechuquiha-
paipahi étajavapahi eta trigo. Navepiraquihapaipa, tépurajacachavanapaipahi.
Tinicanapaipa. Tisapacareichucha éta, taicha técuhanapahi. 24Enasera ena
fariséoana eta naimararasirapahi, tisemanapaipa. Anipa naicha ema Jestis:

—Pimaha ena pimitureana. Ticaemataneanapaichucha eta navepiraqui-
rapahi eta trigo puiti juca sache tétavicavahi eta tacapicahuquenehi. Vahi
tisapacarémahi eta juca nacaematanerahi puiti —néaichapa.

25Tacahe, majicapavacapa ema Jests:

—Németeaca éti vahi ecaicutiara eta tacayemaquene eta Sagrada Escritura,
eta maichavaquenevahi ema viyarahaini David eta mapaisirapahi técuhapaipa
énerichuva ena téhicanapahi. 26 Te émarichaha ema Abiatar ndquenumurihi
ena tiyujaracarahiana, ema David tisiapapa eta te mapena ema Viya. Tiyasese-

recapa eta manicayarehi. Ndijaracapa eta pan tacapicahuquenehi nanacasarehi
te mamirahu ema Viya. Nanicasarehi ena tiyujaracarahiana, émasera ema
David vahi tatuparacahini manicahini. Etasera eta maecuavahi, manicapa eta
pan, énapa ena macachanequeneanapabhi.

27Timiyanava eta mametasirahi éna:

—Ema Viya méepiyacahi nativa ena achaneana. Te tdequenepa,
méimijarechinapa eta sache nanarasiraya ena achaneana, tidrichayarehi
éna. Vahi étainahini témepiyaca eta tihapapiricavacayare éna. 28 Tiuri
puiti, numetacaheyare: Niti Manerejirunuhi ema Viya, nttirichu néchahi
eta sache nanarasiraya ena achaneana —maichavacapa.

Ema Jestis macanaraca ema achane tépenavahu
(Mt. 12.9-14; Lc. 6.6-11)

3 1Tacahe, te apanavarepa sdvarumuhu, tiyanavare ema Jesus, tisiapahi
eta te nduruyjisirareva. Matiarihihivare ema émana achane vaipa
tayamuricahini eta mavahu, tépenavahuipa. 2Natiarihihivare ena fariséoana,
ena ticanarajiricanahi ema Jestis. Ndimararacapa éma te macanaracaya-
repuca ema achane eta te jena sache tacapicahuquenehi. Natanunuiricahi eta
tiviuchayarehi ema Jests. 3Tacahe, mdichapa ema Jestis ema achane:

—Yare, pitupihayare ani te namirahu ena achaneana —maéichapa.

4Tacahe, maichapa ena achaneana:

—Niti nuvaraha epanerechaya. Puiti juca sache saivarumuhuhi,
(téjahapuca tdurica eta vichayare? ¢Tisapacarepuca vicha eta
tauriqueneana? ¢Etapuca vichayare eta tamauriqueneana? ;Tauricapuca
vipuchavaca ena achaneana? ;Vicaparecapuca? —maichavacapa.

Enasera timatinamurianarinehi. 5Tacahe, ticatisamurevarine ema
Jests eta muracairahi eta nasamureana. Tacahe, tisemamajuhepa eta
méesenimurihairahi éna. Maichapa ema achane macajumaquene:

—Nimaha. Picajaruvauchava, pimechanu eta pivahu —maichapa.

Eta maimeresirahi eta mavahu ema achane, enevanepa tinaravaucha-
vanepa. 6Enasera ena fariséoana, tisemanarinehi eta naimairahi eta juca
maichaquenehi ema Jests. Tiyananapa tisamacacana nayehe ena politi-
coana, machanerana ema Herodes, taicha navaraha nacapacaya ema Jesus.

Titecapanapa ena camuriqueneana achaneana

7Emasera ema Jestis tiyanapa térajicavapa eta te mavapahi apaquehe eta te
tachausi eta caquiure. Mamapa ena maimitureana. Naehicavare ena ichape-
muriqueneana achaneana ticavasanahi eta te provincia Galilea. 8 Jéhesare, te
nasamairiricapa eta maichaqueneanahi ema Jests, titecapanapa ena ichapemuri-
queneana achaneana. Tidsihanahi eta te avasare Jerusalén, eta te provincia Judea,
eta provincia Idumea, eta provincia Siria, étapa eta avasareana te apachara eta

cajacure Jordan. 9Tésiha, ema Jestis mavanecapa ena maimitureana natsesinahini
étasina pacure apaesa vahi nacutupiaraca ena ichapemuriqueneana achaneana.

10Taicha camuriana ena macanararuanapahi. Namutu ena nacaju-
maqueneana témenahavanapahi tiyumususujicavanapahi eta
ndemenahairavaya, taicha navarahahi ndemamacayare. 11Jéhesare,
ena éreanana tidvahacanahi ena achaneana, te ndimahapa ema Jests,
tiaquipaicavanapa te mamirahu éma. Tipiararecanapa:

—iPitira Machicha ema Viya! —ndichapa.

12Mavanecapasera maecatihavacapa nacuija nacumetaruina taicha vuichaha
méavarahahini ndimatihini ena achaneana eta émaquenérahi Machicha ema Viya.

Ema Jestis manerejica ena décequeneana apdstoleana
(Mt. 10.1-4; Lc. 6.12-16)

13Tacahe, tiyanapa ema Jests eta te mavapahi apaquehe maripahi.
Méamamurihapa ena animuriana maimitureana. 14Tacahe, &naqui manere-
jicavacapa te nataracu ena décequeneana mayeheanayarehi apéstoleana.
Vaipa najunijiacaimahi éma, macachaneyarehi tamutu sidcheana. Matupa-
racavacapa eta nacametarairuirayare. 15Mdijaracavacapa ena déceana eta
naratahairayarehi ticanararecana ena nacajumaqueneana, naimijunaira-
yareva ena éreanana tidvahacanahi ena achaneana.

16-19Eta juca naijareana ena manerejiruanahi: Ema Pedro (éma ticaija-
revare Simén), ema Jacobo, ema maparape Juan, ema Andrés, ema Felipe,
ema Bartolomé, ema Mateo, ema Tomds, ema apana Jacobo, ema Tadeo,
ema apana Simén, émapa ema Jilasi Iscariote (ema tijararecahi ema Jesis).

Ena escribdnoana téjecapavanahi eta ndimijachirahi ema Jests
mavaharuhi ema Vainaraji Satanas
(Mt. 12.22-32; Lc. 11.14-23; 12.10)

20Tacahe, tichavapa ema Jests, énapa ena mayeheana apdstoleana
te napena. Tidpechavanavarepa titirujicavana ena achaneana. Tésiha,
vaipa naitujicavahini tinicana taicha tétavicavahi eta nasimutuvahi ena
achaneana. 21 Enasera ena maparapenaveana ema Jests, te nasamairiricapa,
tiyananapa naepanayarehini éma, taicha ndimijachaipahi maurishi éma.

a Mc. 3.16 Ena nani apinana ajairana ema Jacobo émapa ema Juan, naparapecacahi,
machichanaveanahi ema Zebedeo. Emasera ema Vidquenu Jesucristo maimararacahi eta
nachanevana, maimativacahi éna. Manacapa eta nadchucarapianahi “Boanerges”. (Eta
taechajiriruvahi eta juca, Tijuricati eta ndechajisira, téyayarasianavare.) Matiarihivare
ema apana achane ticaijarehivare Jacobo. Ema maiya ticaijarehi Alfeo. Matiarihivare ema
apana ticaijarehivare Tadeo. Eta tapipine eta maijare Lebeo, étapa Judas. Tacahe, mapana
eta maijare. (Pitanuca te Lucas 6.16 étapa te Mateo 10.2.) Ema apana Simén, timaticarehi
ema, ndumurivainihi ena revolucionarioana ticaijareanahi “cananistana”. Navaraha naqui-
jica ena extranjeroana romanoana.

El Nuevo Testamento en Ignaciano de Bolivia, 1a ed. (1980), © 2012, Wycliffe Inc.



99 San Marcos 3

22Fnerichuvare natiarihipa ena escribanoana, tidsihanahi te Jerusalén.
Néepiyaequenehapa ema Jests, dnipa nacahepa:

—Ema maca Jests, vémeteaca majupaha ema naquenumurihi ena
éreanana, émaripa ema Satands. Taitusiava madijaracahi eta maitupajijia-
siravahi eta macuchusirahi ena éreanana —nacahepa.

23Tacahe, ema Jests maichuhavacapa ena ticaecahirahianahi. Eta
maimitusiravacahi, maimicutichinapa. Anipa maichavaca:

—Fti, téjecapavahi eta epanereruana imijachanuhi majupahanuhi ema
Satanas. Imijachapuca ticatianacacanahi ena éreanana. Vahisera énena
tacahe. 24 Tacutihi ena machanerana ema gobierno. Ena, vahi tiputsimuria-
vanaimahi apinainahipucaini partido. Te tiputsimuriavanapa, énajicacaini
tidquipaicacana. 25Emaripa macani achane te camurianahi ena machicha-
naveana, vaiparinehivare tiputsimuriavanaimahi, naehajiricacahini,
énajicacahini ndquipaicacahini. 26 Ene macahehi ema Vainaraji Satanas,
vaiparine maisapahini tiputsicacana ena machanerana, taicha mavarahahi
tisimutuanayarehi éna, timiyanavayarehi eta nacaetemajirisirahaviyarehi.

27Macutihi ema macani achane tume. Te macaratacahi eta mataquiriqui
eta majaneasirahi jacani macayehequeneana, néjina tidmeyechaimahi.
Tacamunuhi nacaratacanumayare, naitiacanumayarehi ema tGmequenehi
achane. Jéhesare, ndituruyechasareyarepa eta mdimahaqueneana. Ene
nucahehi ntti, timepananuhi mayehe ema maca Satanés.

28Puiti nutupiruva numetacahe: Tiperdonachacareanayare ena achaneana
eta napecaturana, tamutu jacani ndechajisihaira eta tdifiemahiqueneana.
29 Jararihisera eta epecatura vahi tiperdonachacaremabhi. Eti imijachahi ema
Satanas ema tidvahdcanuhi. Ichape eta éjecapiravahi, taicha ema tidvaha-
canuhi nuti, émaquenehi ema Espiritu Santo. Eti epanararacaripa éma.
Tésiha, mditavacaca eta etapiravanaya —madichavacapa ema Jesus.

30Tacahehi eta maechajiriruvahi taicha eta nacahechajiriruvairahi:
“Ema maca Jesus, majupaha ema Satanés”.

Suitecapauchapa esu maena ema Jestis énapa ena maparapenaveana
(Mt. 12.46-50; Lc. 8.19-21)

31-32Tacahe, te apanapa sache, titirujicavanavarepa ena camuriqueneana
achaneana te tajuhe eta peti. Téjacanapa te machacaya ema Jests. Titeca-
panecha esu maena énapa ena maparapenaveana. Nanasipasera te aneca
taicha tiyututucavanahi ena achaneana. Navarahahi néechajicayarehi
éma. Tasiha, nametacapa ena apamuriana ema Jesus, dnipa naicha:

—Esu pémunaruquenehi pena, énapa ena piparapenaveana nararihi
ani te aneca. Navarahahi téchajicaviana —ndichapa.

33Majicapapa éma:

—Yatupi némunacavacahi esu meme, énapa ena nuparapenaveana. Narari-
hisera ani te juca nuchacaya ena némunaruanahivare, nuparapenaveanahi.

34Tacahe, miesenimurihapa ena maimitureana ena téjacanahi te
machacaya. Tasiha, macahepa:

—Ena nani ena némunaruanahivare. 35Taicha namutu nicani ticaema-
taneacanahi ema Tata, énahi ena némunaruqueneanahi —madichavacapa.

Eta maimicutichinaquenehi evaraqui tacaevaquenehi te apanapanenéji
mateji te apaquehe
(Mt. 13.1-9; Lc. 8.4-8)

4 1Tacahe, te apanapa sache, tidpechavavare timitureca ema Jests te
tachausi eta cadquiure. Tasiha, camurianapahivare ena achaneana
titecapauchanahi éma. Eta navayuchiravaripa ena achaneana, ema Jesis

tiavacuhapa tayehe eta pacure, tidpajuecavapa apaesahi. Téjacapa eta
maimituresirahi. Ena achaneana nanasipa tayehe eta te tachausi. 2Camuri
eta maimicutichaqueneanahi eta maimitusiravacahi. Anipa macahe:
3—Esamararacanuchaha. Matiarihihi ema émana achane. Tévacahi
te maesane. 4Eta mapaisirapahi, témiricapaipa eta evaraqui te achene.
Taimahapa eta cayure, tanicapa. 5Eta mayeherepi éma eta méevasira,
maéevajajapaicapaica eta apaquehe. Tasiha, eta apamuri evaraqui
témiricapa te vahirichu tamitutuhini eta mateji taicha maripahi eta
apaquehe. Timarucavanepanéni tdicha. 6 Téhesera te tijurepa eta sache,
tacapajicapa; taicha vaipa tauparevacahini. 7 Tacahe, eta apana evaraqui
témiricapaipa te tapare eta itapequiji. Tidrinahinéni eta tadimarusira,
étasera eta itape tacachuricapa eta tajurusirahi. Taemuriachapa eta
sucureca. Tanasipa, vaipa tacahihini. 8 Tacahe, eta apamuri evaraqui
témiricapaipa te titirina mateji. Tijurucarahihi eta tdimarusira. Ichape-
murihi eta tahi. Eta étana, ticahipa apaesasajiruichucha. Eta apana,
ticahipa tativarerehapanapa. Eta apanavare, ticahivare tétupicavapanapa.
9Esamararacanu emutu éti. Te evarahapuca ecaicutiara, tavaraha eta
epanerechinavaya —macahepa ema Jests.

Ema Jestis maitametacavaca ena maimitureana eta juca maimiturapi
(Mt. 13.10-23; Lc. 8.9-15)

10Tacahe, te najunijicapa ena apamuriana achaneana, témefiahavanapa
eta mayehe ema Jesis ena décequeneana apéstoleana énapa ena apamuriana
maimitureana. Nayaserecapa tdjahapuca tacayemahi eta maimicutiarachirava-
caichucha eta maimitusiravacahi ena achaneana. 11 Tacahe, majicapapa éma:

—Ema Tata tituparacanuhi nitametacaheyare éti eta juca mapanereruana
tdequenereruana tayehe eta macuchucuiraheyare eti achaneana. Mavarahahi
imatiequenehaya éti. 12Enasera ena apamuriana achaneana nimicutiarachinava-
caichucha, apaesa vahi maejerarémahi eta nacaicutiarairaya eta nasamaquenehi.
Tavaraha napanerechinavaya. Fta nacaicutiarairaya, naitsivachahini eta
nditaresira, apaesa naperdonachacarepaini —madichavacapa ema Jests.

13Enerichuvare méichavarepa:

—Fti, ¢vuichaha fturuequeneha eta juca nimicutichaquenehi? Tavaraha eta
epanerechinavaya éti apanava apaesa fturuequeneha eta apamuriana nimicuti-
chaqueneanahi. Tiuri, numetacahe: 14Eta evaraqui eta maevaruhi ema achane
tacutihi eta nimiturapiana. 15Natiarihi ena achaneana nacuti eta apaquehe
muracapahi te achene, te tAemirisihahi eta evaraqui. Ena nani nasamararacahi
eta nimiturapiana. Emasera ema Satanis macamitisicavanepa eta nasama-
quenehi. 16Natiarihivare ena apamuriana achaneana, nacutihi eta mateji
maripahi. Te nasamararaca eta nimiturapiana, natupiruvanehinéni nasuapa,
titirisamureanainehi. 17 Vhisera naratahahini nacaravahuhini yatupinahini.
Vahi nécutihini eta evaraqui titiparehi. Anipirichu eta naehisirahi, taicha
vahi nacamichahini jicani nacatajivairanahi. Vahivare timesamureanai-
nahini te tatiarihipa eta jacani nacatichaira ena achaneana tdichavenehi eta
naehisiranuhi. 18Natiarihivare ena apamuriana achaneana nacuti eta méteji te
tavihahi eta itapequiji. Enerichuvare nasamararacahinéni eta nimiturapiana.
19Napaneréquenehahinéni, tahapapiricavacahisera eta jacani taicharacavayare
eta nditaresira. Tavayuacavacavare eta tajiparacana, najamurachahi tamutu.
Tahapapiricavare eta navarairahi tirricuchavana. Tamutu eta juca tiemetavicahi
eta navarairahi téhicanuana. Tamapurujihi eta najacapirahi eta nimiturapiana.
20Natiarihisera ena apamuriana achaneana nacuti eta titirina méteji. Ena,
nasamararacahi ndunacahi yatupi eta nimiturapiana. T4jinavare ndichiravai-
nahini eta néehisiranuhi. Ichape eta nacaemataneasirahi ema Viya. Nararihi ena
apaesarichu eta nacaemataneasirahi. Nararihivare ena apamuriana, nativarere-
hapanapa eta nacaemataneasirahi. Tasiha, ena apamuriana, ichapemuripanapa
eta nacaemataneasirahi ema Viya —maichapa ema Jests.

Ema Jests timitureca eta apamuriana yatupiqueneana
(Lc. 8.16-18)

21 Timiyanava eta maimituresirahi, &nipa macahe:

—Te viyustaca eta vimicahu, vaiparinehi tauricaimahi vijihapaicahini,
vinacahivarepucaini te tapecu eta vétsatsame vimasirarehi. Tacamunuhi
vinacayarehi te anuquehe. 22Jéhesare, tayanapanepuca nacayumuruqui,
tamutuyarehisera ticaechera jacani tayumururevanahi. Tdjina tépacu-
chaimahi jacani najajairuvanahi. Tamutuyarehi téchacareya. 23Te
evarahapuca ecaicutiara, tavaraha eta epanerechinavaya.

24-25Maichavarepa:

—Tacamunuvare epanerecha yatupina eta esamaqueneana. Te apaesa-
richuhi eta epanerechirahi, apaesarichuvare eta ecaicutiarairaya. Te esuapa
yatupina eta nimiturapiana, ema Espiritu Santo timitucaheya tamutu eta
tacayemaquenehi. Jéhevare, timitucaheyare éma eta apamuriana yatupi-
queneanahi. Enasera nicani vahi navarahahini napanerecha, vahivare
nasuapa, énajivayare tichavana ticaverejicasianaya eta nasamaqueneanahi.

Ema Jestis maimicutiarachava eta taimarusira eta evaraquiana

26 Méaichavacavarepa:

—Nuvaraha nimicutichinahe eta nimiturapiana nuti Manerejiru-
nuhi ema Viya. Te yatupihi eta nasuapirahi eta nimiturapiana ena
achaneana, naitsivachainapa arairuinapa eta napanereruana étapa
eta nayeherepianaya eta naitaresira. Tacutihi eta méevaraqui macani
achane. Tévacahi te médesane. Tasiha, tinaracapa, macuchapayarepa eta
tacahirayare eta maevaraqui. 27 Timarucapa eta evaraquiana. Tijuru-
cavare. Ema achane, tdjina macaicutiarahini eta tdimarusirahi. Vahivare
macaicutiarahini eta tajurusirahi. 28 Taicha eta apaquehe, éta ticaima-
rucahi. Tacuchucahi tativa eta tapacaji, taehicapa eta tanaqui. Te
ticahipa, tiichucapa eta tapiraqui. 29Te tiyahapa eta tahi, ticaechatijipa
te tumare, taicha étainapa eta tacavehasiraya —macahepa ema Jests.

Ema Jestis maimicuticha eta taqui eta mostaza
(Mt. 13.31-32; Lc. 13.18-19)

30 Anivare macahe:

—Puiti nuti Manerejirunuhi ema Viya, nimicutichinahe eta ichape-
murivaya eti {jaracavanahi éhicanu. 31Ecutiya eta anichichaquene taqui
eta sucureca ticaijare mostaza. Eta juca, aniquititavacapana eta taqui te
tamutu eta evaraquiana tatiarihiqueneanahi tayehe eta juca apaquehe.
32Téhesera te ticaevapa, tijurucapa eta tidpajucavahi ichapepana tayehe
eta apamuriana sucurecana. Tatiarihi eta ichapetavavaca. Tasiha, tacape-
najicapa eta cidyureana —macahepa ema Jests.

Camuri eta maimicutichaqueneana
(Mt. 13.34-35)

33 Ani tacahe tamutu eta maimitusiravacahi ena achaneana. Camuriana
eta mdimicutichaqueneanahi. Tamutuhi ticaicutiaracarevaca nayehe
ena tivarahanahi ndituruequeneha. 34T4jina étahena te timitureca,
vahi macunacahini eta maimicutichira. Téhesera te macarichupa
ema Jesis énapa ena miimitureana, maimicaecherachapa tamutu eta
maimicutichinaqueneanabhi.

Ema Jestis macaesamirica eta une eta tdepacusirahi étapa eta técaticava
(Mt. 8.23-27; Lc. 8.22-25)

35-36 Tacahe, te jena sache, eta maejasirahi ema Jests te pacure, timitu-
recahi. Te caperehichichapa, méichapa ema Jesis ena mdimitureana:

—Viyanaya vidnueca te apachara —madichavacapa.

Tacahe, ticametavanapa nayehe ena achaneana. Tasiha, nAmapa ema
Jests eta te pacure. Naehicapa ena apamuriana te pacure eta napaisi-

rapahi. 37 Te itupierecanapa, tachimaracapa eta muraca técaticava.
Tépacucapa ichape eta cidquiure. Tisiapapaipahi eta une tayehe eta pacure.
Tidnehipaipahi tacaericavaca. 38Emasera ema Jestis, timacapaichucha te
tahivu eta pacure te machunusi. Tasiha, nacajamicapa éma. Anipa naicha:

—iTata maestro! jPicatiuchahavi, véricainapa! ¢Vahipuca péiiamava eta
viyehe? —néichapa.

39Tasiha, enurujipa téchepuca éma. Titupihapa. Mavanecapa eta
técaticava étapa eta une. Anipa macahe:

—iPamatina, pésamiricava!l —madichapa.

Tacahe, tichecapa eta técaticava. Tésamiricavapa eta une. Tésamirie-
cavapa tamutu.

40Tacahe, maichavacapa ena maimitureana:

—Tajaha tacayema epica? ;Vahipuca ecasinavahini eta nutiarihirapahi
eta eyehe? —madichavacapa.

41Ena maimitureana, tétavicavainehi eta naramirahi. Tiyasereca-
canapa, anipa nacahe:

—iTétavicavapa eta maitupajijiasiravahi ema maca vimaestro! jJéhesare,
yatupiquene eta émairahi machichahi ema Viya! {Taicha tamutu tasuapahi,
macamatinacahi eta técaticava étapa eta une eta tdepacusirahi! —nacahepa.

Ema achane navaharuhi ena ichapemuriqueneana éreanana
(Mt. 8.28-34; Lc. 8.26-39)

5 1Titecapanapa te apachara eta cAquiure eta te apaquehe ticaijare Gadara.
2 Anaqui tatiarihi eta ecariana. Tacahe, te titicupaicapa ema Jesis eta te
pacure, titichujicavanepa ema émana achane navaharuhi ena éreanana. 3Ema
masihapahi eta te ecari, taicha macapenajuechavacahi eta covachana. Ngjina
naratahahini naitiacahini éma. Etaripa eta ichapepi cadena, vahi taratahahini.
4Taicha méejeharipa nacarataca. Néitijivauchahi te cadena. Nanacavare eta
grillo te mapiqui. Emasera mavenarurujica eta cadena, mavenarucavare
eta mayehe grillo. Jéhesare, ndjina naratahahini namansuchahini ema
maca achane. 5Eta maitaresirahi, eta mavirarehi tayehe eta ecari étapa eta
mavapahi te anuqueheana mari. Tamutu sdcheana, yatiana, tipiararerecahi
éma. Tijarachava te marijahiana. 6 Tacahe, tiyerehipaichaha maimahapa ema
Jests, tijunapapa mapauchapa. Maepuyumirauchapa.
7-8Ema Jesus, eta maimairahi ema achane, méichapa:
—iPijunijica ema maca achane, piti éreana! —maichapa.
Tipiararecapa muraca eta majicapirahi ema achane. Anipa macahe:
—:Tajaha picha piteca pipauchanu, piti Jestis, Machichaquenevihi ema Viya?
iP4japanunu, vuichaha picuvanecanu dnaqui te nucaicufiaiyayare! —macahepa.
9Tacahe, ema Jestis mayaserecapa ema éreana. Anipa maicha:
—¢Téjaha pijare piti?
Majicapapa éma:

—Niiti nucaijare “Nacapenaharu ena ichapemuriqueneana éreanana”.
Jéhesarehi, ichapemurihavihi viti. 10{P4ajapanuhavisera! Te pidquijicaha-
viyarepuca, jvahi picuevatacahavi viyanaya te tiyerehi! —nacahepa ena
éreanana tidvahdcanahi ema achane.

1 Tiuri puiti, tatiarihihivare eta camuriqueneanahi ctchiana. Tinihi-
canahi dnaqui te tAemiripaisine eta masihi. 12Tacahe, ena éreanana
tiyaseuchavanapa mayehe ema Jestis. Anipa nacahe:

—iPicatajicahavi! Pévatacahavi eta te tavihahi eta jena ctchiana.
Pisapahavi visiapahacavaca eta jénana —ndaichapa.

13Tacahe, ema Jestis macuchuchujicavacapa eta te maquehe ema
achane, méaisapapa nasiapahacavaca eta ctchiana. Tatiarihi cttimahi
apina mil eta ctichiana. Tacahe, te tasamapa eta ctichiana eta nasiapaha-
siravacahi ena éreanana, tijunaparacanapa témiririjicanapa te tachausi
eta caquiure. Téririjicanapa tamutu.

14Natiarihihisera ena tijaneacanainihi eta ctichiana. Te ndimahapa,
tiaramecanarinehi. Tiyananapa tijunapanapaipa, timetajiricanapaipa nacani
nécapajiruvanapahi, étapa te avasare namutuvare nametaca. Tidramica-
réinehi nayehe ena achaneana. Tiyananapa ndimahapana tajahapuca eta
tadichavaquenevahi eta ctichiana. 15Te titecapanapa, ndimahapa ema achane
navaharuinihi ena éreanana. Téjacaripahi te maivapechacaya ema Jests.
Téjinaripahi méichiravainahini. Ticamuirihaipahivare. Tasihasera, tipica-
narinehi ena achaneana. 16 Tavetijipa te naitametacapa ena timahanahi eta
taichavaquenevahi eta ctichiana te macuchuchujicavacapa ena éreanana
ema Jesus. 17 Tacahe, nayaseacapa ema Jesus vahini macuitecapaucha-
vacaini tayehe eta ndvasahi éna, machavavanehini te masinehi.

18Tacahe, te tidvacuhayarepa ema Jesis, ema achane manararuhi
tiyaseserecapa eta mavarairapa maehica ema Jests. 19Emasera, vahi
maisapahini. Anipa maicha:

—Piyanachucha pichava nayehe ena pijaneanana te pidvasa. Pimetacaya eta
macanarasiravihi ema Viya taicha eta majapanuiravihi —maéichapa ema Jests.

20Tacahe, tiyanapa tichava ema achane. Timetajiricapaipasera mameta-
cavacapaipa eta maichaquenehi ema Jestis mayehe. Naraminehi namutu
ena ticavasanahi eta te provincia ticaijare Decépolis.

Ema Jestis macanaraca esu machicha ema Jairo, ésupa esu apana
esena sucajumaquenehivare
(Mt. 9.18-26; Lc. 8.40-56)

21Tjuri, tichavavarepa tidnueca ema Jesus te apachara. Te titecapapa,
naurujiacavanepa ena ichapemuriqueneana achaneana te mavinehi te
tachausi eta cadquiure. 22Tacahe, titecapapa ema émana achane ticaijare
Jairo. Ema maca achane, tétavicavahi eta mapicauchacarevahi. Tuparai-

rucahi tayehe eta ndurujisirareva. Te méaitecapauchapa, tépuyucapa te
mamirahu ema Jests. 23Mayaseacapa, anipa maichapa:

—Tatachicha, surarihi esu nuchichasami, ticajumahi. Puiti téfiamaji-
ricavaipa ésu. Picatajicanupaini, tata. Pinasinanu eta pivahuana suyehe
apaesa sunaraca —maichapa.

24Tacahe, masuapapa ema Jesus. Tiyanapa maehicahi ema achane.
Naehicavarepa ena camuriqueneana achaneana. Naevatajiricanecha éma.

25Tasiha, te nataracu sutiarihipahivare esu esena sucajumaquenehi. Doce
aforipahi eta sucajumairahi taichirahi eta suitine. 26Ichaperipa eta sucata-
jivairahi taicha camurianaripa ena tipuchanahi médicoana. Titaharipa eta
suimahaqueneanainihi. Téjinasera vahi sutivarehini. Suaviraparasiavaichuhi
suvayuhapaichucha eta sujuma. 27Esu, sutanucapaipahi ema Jests, susamairi-
ricahi eta tidramicareana maichaqueneanahi. Supauchapa suéhiquecuchapaipahi
te maquecu. 28 Taicha tacahehi eta supanereruhi: “Taratachuchaini némamajia-
cahini eta fiimuiriha, németeaca nunaracapapucaini”, sucahesamurepa. 29 Tacahe,
suémamajiacapa eta tacheyarapi eta mamuiriha. Jéhesaréinehi, enuryjipa ticheca
eta suitine. Tisamavapa ésu eta sunarasiraipahi tayehe eta sujumainihi.

30Emasera ema Jestis macaicutiaravanepa eta sutiarihirahi esu tacana-
raruhi eta maitupajijiasiravahi. Enurujipa téviurucavahi te namuri ena
ichapemuriqueneana achaneana. Anipa macahe:

—¢Néjaha témamajiacanuanahi?

31Tacahe, ena maimitureana ndichapa:

—Tata, téhatuhejiricacanahi namutu eta achaneana taicha ichape eta nasimu-
tuvahi. Piyaserecahavirichahava ndjahapuca ena témamajiacavianahi —naichapa.
32Emasera ema Jestis maesenimurihapa, matanucapa najahapuca ena
témamajiacanahi. 33Tasiha, supauchapa esu esena. Tiyayacarepaipa taicha

tipicaripahi. Taichasuéchahi eta suichaquenehi ésu. Suépuyumiraucha-
vanepa te mamirahu. Sumetacapa tamutu. 34Té4siha, maichapa ema Jests:

—Tiuri, nuchicha. Pinaracapa puiti taichavenehi eta picasifiairanuhi.
Vaipa picuefiamava eta pichaviraya te pipena. Vaipa tichavaimahi eta
pijumainihi —maichapa.

35Téchajiricavaichahahi ema Jests eta suyehe esu esena, titecapa-
nanecha ena tidsihanahi te mapena ema Jairo. Nametacavanepa:

—Esu pichicha tépenasamipahi. Vaipa picucamesa ema Maestro —ndichapa.

36Emasera ema Jestis vahi masuapahini eta nametasirahi. Mavara-
haichucha tiyana. Tacahe, méichapa:

—Vabhi picuefiamava, piti Jairo. Pacasifiavachucha eta nuyehe —maichapa.

37Tacahe, ema Jests vaipa mdisapahini ndehica ena apamuriana
achaneana. Nacarinepa ema Pedro, ema Jacobo, émapa ema Juan. 38Te
titecapanapa te mapena ema Jairo, madimahapa ema Jestis ena achaneana
vaipa naitucacarahahini, tijajamurianaripahi eta naiyairahi. Tipiarareca-
naripahi muraca. 39Emasera ema Jests eta masiapirahi, maichavacapa:

—Tajaha tacayema eta itirujiricavahi eta ani, iyaharacavapa? Vahi
ecuiyaha. Esu suca amaperu, vahinéni suépenahini. Timacarichucha ésu
—maichavacapa.

40Fnasera ena achaneana nacaecahirichucha éma, técavanapa. Tacahe,
ema Jests macuchucavacapa te aneca namutu. Tacahe, tisiapapa te
suavihahi esu amaperu, émapa ema suiya, ésupa esu suena, énapa ena
mapanana maimitureana. 41 Tacahe, macaratavauchapa ésu. Maichapa:

—Nuchicha, néchajicavi. Péjamica, péchepuca —maichapa.

42-43Enurujipa esu amaperu téjamicapa, téchepuca. Tipaicapa te
namirahu. Ichaperinehi eta ndramirahi ena timahanahi. Tasiha, ema
Jesiis mavanecavacapa ndijaraca eta sunica esu amaperu. Matupara-
cavarepa muraca eta vahi nacuechajisiha eta ndiimahaquenehi. Esu
amaperu, doceripahi eta suhafora.

Tacahe, tiyanapa ema Jests. Tichavapa te mapena.

Tichavapa ema Jestis te mavasa Nazaret
(Mt. 13.53-58; Lc. 4.16-30)

6 1Tacahe, te apanapa sache, tiyanavarepa tipaica. Tichavapa

tayehe eta mavasa Nazaret, mamamurihapaipa ena maimitureana.
2-3Tacahe, te jena sache sdvarumuhuquene, tiyanapa tayehe eta nauruji-
sirareva nayujarasirare ena achaneana. Timiturecapa. Camuriana ena
tisamararacanahi. Ichape eta tahapasamurechiravacahi ena achaneana.
Vahisera navarahahini nasuapahini. Naepururichucha éma. Anipa nacahe:

—cTavihapuca mavinehi eta jlicana mdimiturapianahicacha ema méca?
iTémunahiricavapa titupajijiacavaipahijicacha! ;Tavihasica macaravahuinehi
eta maichirayare eta tidramicareana? Vivaraha vimaha viti apanava eta
maichaqueneanahfji visamaiririruanahi. Taicha vimatihi ema maca. Carpinté-
rochucha éma. Vimatihivare esu maena Maria. Vimatihivare ema maparape
Jacobo®, émapa ema José, émapa ema Judas, émapa ema Simén. Vimatihivare
ena esenana maparapenaveanahi, ticavasanahi ani —ndichacacapa.

4Ema Jestis mdimatihi eta napanereruanahi. Tésiha, maichavacapa:

—Tatuparaca epicauchahaviya vimutu viti mavaneruana ema Viya.
Etisera eti nujaneananahi ecavasanahi eta te juca vidvasa, étipa eti
nuparapenaveana, vahi epicauchanuhini —maichavacapa.

5-6Ema, ichape eta maramirahi eta namasuapajiraivahi éna. Eta
tacahe, tajina maimerecahichaini eta tidrami careana. Tacarichu eta
macanarasirahi ena nacajumaqueneana eta mdemamamahdsiravacahi te
mavahuana. Vahi camurianainahini ena macanararuanahi.

b Mc. 6.3 Ema maca achane, ticaijarehi Jacobo te ndechajiriruva ena israelitana. Te
véchajiriruva, ticaijarehi Santiago. Mapaenumavahi méaehica ema Jests te tiequenepa eta
mdechepusirahi te miecari ema Vidquenu.

Ema Jestis mavanecavacapa ena décequeneana apdstoleana
napaicayare tamutu avasareana, ticametarairuanayare
(Mt. 10.5-15; Lc. 9.1-6)

Tacahe, ema Jesis tiyanapa mapaicahi eta avasareana maimitucava-
capaipa ena achaneana.

7Etana sache, macurujimurihapa ena décequeneana mayeheana apéstoleana.
Tacahe, méijaracavacapa eta nditupajijiasiravayare naratahairayare naquijica
ena éreanana. Tacahe, mavanecapa tiyanana eta te apanapaneana avasareana,
apinanayarepahi eta napaisirayarepahi. 8Matuparacapa, anipa maichavaca:

—T4jina idmaimabhi eta eyereruvana eta epaisiraya. Vahivare ecuama eta
enirurucuha te alforja, étapa eta plata. 9Etanarichuvare idmayare eta emuiriha.
Tacarichu idmaya eta eyupairiqui. Ecaeparupevayaresera. 10Te itecapapa tayehe
eta jacani peti itecapihaya te jacani avasare, anasi tayehe. Te itichucayarepa eta
te jena avasare, epaenumava ejunijica eta itecapihahi. 11 Te vahipuca nacuja-
capahe te jacani avasare, vahivare nacuvaraha nacusamahe, itichucavaneyare.
Ftatapevachavanumayaresera eta méteji te fvapeana. Taicutiarayare eta maicufia-
siravacayare ema Viya taicha eta namavarairahi najacapahehini. Nutupiruva
numetacahe, te tditecapa eta juicio, tidpajucavainapa eta ndicunayare. Tacachu-
ricayare eta nacaicufiairayare ena achaneana vdinarajiqueneana ticavasanaini te
Sodoma étapa eta Gomorra —maichavacapa ema Jests.

12Tacahe, tiyananapa ena déceana. Ticametarairuana eta tacamunuirayarehi
eta ndeneuchiravaya ena achaneana, nainajica eta napecaturana. 13Naimijuna-
vacapaipa ena éreanana tidvahacanahi ena achaneana. Camurianahivare ena
nacanararuana tayehe eta najumanaini, nacapajasisirapahi te nachuti eta aceite.

Ema Herodes masamairiricapa eta maichaqueneanahi ema Jests
(Mt. 14.1-2; Lc. 9.7-9)

14Tacahe, ema Herodes ema aquenucahi tayehe eta Galilea masamairirica-
varepa eta maichaqueneanahi ema Jests, taicha niechajisihahi namutu ena
achaneana. Nararihi ena téjecapavanahi eta napanereruana, dnipa nacahe:

—Ema maca Jests, ¢vahipuca émaina ema Juan Ticachasiricarahini
macaparuhi ema Herodes? Tichavahichupuca titareca. Etapuca tacahehi
puiti maratahahi maicha eta tidramicareana —nacahepa.

15Nararihisera ena apamuriana nacahepa:

—Emapuca ema viyarahaini profeta Elfas, téchepucahi.

Ena apamuriana nacahepa:

—Emarichuhi profeta, macutiquenehi ena nainapureandini
antivuanaini. Vahisera téchepucaimahi éma —nacahepa.

16Emasera ema Herodes, eta masamairirisirahi, macahepa:

—Németeacahi ema maca émaripa ema Juan, ema nimiyuchatipique-
nurehi, téchepucahipuca te méecari —macahepa.

Eta tdichararacavahi eta maepenirahi ema Juan
(Mt. 14.3-12)

1718 Eta macapasirahi ema Herodes ema Juan, ani tacahe eta taicharara-
cavahi: Te jena afio, ema Herodes mavehahi esu Herodias, esu machinenahi,
mayenahi ema maparape Felipe. Maiminajicapa ema suima. Tacahe, ema
Juan macajachavacapa éna eta naviracacairahi. Etapa timicatichahi ema
Juan, sucatichapa esu Herod{as. Tasiha, ema Herodes méeratacapa te carcel
ema Juan, macavanairipipa néitiaca te carenapi. 19Esu Herodias, tétavicava
eta sucatichirahi ema Juan. Suvarahahi sucapaca éma. 20Vahisera surata-
hahini, taicha matsirihacahi mapicauchahi ema Herodes ema Juan, taicha
maechahi tétavicava eta maurivahi ema Juan. Maimatihivare eta mavaneruhi
ema Viya. Eta tacahehi, macatiuchahi éma apaesa tacuija suicharaca ésu.
Taitusiava, ema Herodes mauricapa masamararacahi eta maimiturapiana
ema Juan; vihisera maituruequenehahini tajahapuca maichararacavayarehi.
21Tacahe, eta te jena yati ticaijaremuhupa ema Herodes, sucamapurapa esu
Herodias eta méepiyasirahi eta ichape piesta ema Herodes. Maichuhapa
ena mievanachana énapa ena oficidleana, énapa ena ticaimahaqueneana
ticavasanahi tayehe eta Galilea. 22Te tinicanapa téranapa, esu suchicha esu
Herodjias tisiapapa eta te navihahi ena achaneana. Esenachicharipa ésu.
Tirimaicapa te namirahu. Ema Herodes mauricainehi ichape, énapa ena
machimarana. 23Tacahe, ema Herodes maichapa ésu:

—Nujuracha te pimirahu. Piyaseacanu tajahapuca eta pivaraha-
quenéna. Nuti nijaracaviyare jacani piyasearunuyare, tayanapane
vécuticaca eta nimahaqueneana —maichapa ésu.

24Tacahe, tiyanapa titichucapa esu amaperu. Suyaserepanapa esu
suena, anipa suicha:

—¢Tajahapuca eta nuyaseacaini efii fiina Herodes? —sucahepa.

Tasiha, suichapa esu suena:

—Piyaseacaya eta fiichuti efii Juan, puitinarichu fifjaracavi —suichapa.

25Enurujipa tichava tisiapa esu amaperu eta te mavihahi ema aquenuca
Herodes. Suyaseacapa éma, &nipa suicha:

—Nuvaraha pijaracanu puitinarichu eta fiichuti efii Juan eiii ticachasi-
ricarahi. Pijaracanu te curuja —suichapa.

26Tasiha, eta masamirahi eta juca suyasearuhi ema rey Herodes, ichape-
rinehi eta mapanereresirahi. Vadhisera mavarahahini mavayuacahini ésu
taicha nasamaripahi ena machimarana eta méijarasirayarehi eta suyasea-
ruyarehi ésu. 27-28 Tacahe, enurujipa mavaneca ema suntaru eta te carcel.
Mayuchatipiquenuhapana ema Juan. Tacahe, madmapaipahi eta machutini te
curuja. Maijaracapa esu esena amaperu. Tasiha, sufjarapanapa esu suena.

29Te nasamairiricapa ena maimitureana ema Juan, tiyananapa
ndepanapa eta maquehéni, ndecarapanapa.

Ema Jests maitaparahavacahi maenicavaca ena camuriqueneana achaneana
(Mt. 14.13-21; Lc. 9.10-17; Jn. 6.1-14)

30Tacahe, tichavanapa titirujicavana ena apéstoleana mayehe ema
Jests. Nametacapa tamutu eta ndichaqueneanapahi étapa eta najacapirahi
ena achaneana eta ndimiturapianahi. 31 Tacahe, maichavacapa ema Jests:

—Tiuri. T4jina tdichava. Puiti viyana vécarichu eta te mavapahi apaesa
vinaraca anipina —maichavacapa.

Taicha vahi téjiacavana ena achaneana. Tévachajiricacanahi tiyanana.
Vahi naitujicavahini nanicanumahini ena apéstoleana émapa ema Jesus.
32Tacahe, tiyananapa te pacure, tidvacuhanapa. Nacaijuhepa te mavapahi
apaquehe. 33Enasera ena achaneana nanecapaichucha eta nayanirahi.
Camurianahi ena timatianahi. Tacahe, tiyananapa tijunapanapaipa, nameta-
panayarehi ena apamuriana achaneana. Tésiha, tiirujicavanapa ena
tidsihana te tamutu avasareana. 34Te titicupaicapa ema Jesis, maimahapa
ena camuriqueneana achaneana natiarihiripahi. Tétavicavainehi eta
majapanuiravacahi, taicha nacutihi eta uvesana najina tijaneacaina. Tacahe,
maimitumuriharipa. Camuri eta mdimiturapiana. Tiuna eta maimitusira-
vacahi. 35Te caperehipa, ena maimitureana napauchapa éma. Naichapa:

—Céperehipa juca sache. Tiyerehivacahi eta pétiana. 36 Tacahe,
tauricapa pimetacavaca ena achaneana nayanapa, navachareca eta
nanica te jacani isanitiana, avasarechichanapuca te vichacayarahanahi.
Taicha ani, tdjina naviyaimahi eta nanicahini —né&ichapa.

37 Majicapapasera éma:

—Tfjaraca étina eta nanica.

Ena naichavare:

—Pivarahapuca viyana vivachareca eta pan? Tacamunuhi vacayehehini
eta camuri plata apaesa ndmutupaini vitaparahahini vénicahini apaesai-
nahini ndvaminahini. jVahi taratahahini eta dies mil pAneana! —nacahepa.

38Tacahe, mayaserecapa ema Jesus:

—¢Ayana eta pan ecayehe puiti? Eyana imaha.

Te ndechapa, nametacapa:

—Cincochichaichu eta pan, apiquipa eta jima jitaruca —nacahepa.

39Tacahe, macavanairipipa naejahahacapaicahini namutu te muijipahi,
naijamuripaichuhi. 40Tacahe, téjahapaicanapa ena achaneana. Naijamuripaichuhi
eta néejasirahi. Cincuentanapahi, ciéntoanapahi. 41 Tacahe, ema Jestis mavehapa
eta cincoquene pan étapa eta apiqui jima. Maesenicapa eta te anuma. Mahasulupa-
yachapa ema Viya. Mayuvetutujicapa eta pan, tasiha méijaracapa ena apéstoleana.
Ena, naijaracapa ena achaneana. Enerichuvare mayuvetutuhesinavare eta apiqui
jima. Tisimurivacapaipa eta naijaraca. 42 Tacahe, nAmutu tinicana, tisatueanapa.
43Tasiha, nacaemacharichahavare eta doce saye ichapehiana tainicachava-

caichahava eta ndemacharajiana eta pan étapa eta jima. 44Camuriana ena
méaeniruanahi. Te nataracu, natiarihihi ena cinco milqueneana ajairana.

Ema Jestis mapaicaeca eta une
(Mt. 14.22-27; Jn. 6.16-21)

45Te tamutupa, enevanepa mavanecahi ema Jests tidvacuhana eta te
pacure ena maimitureana. Tinapucanayarehi tidnuecana te apachara eta
te avasare Betsaida. Emasera ema Jestis manasiyarehi maevatamurihanu-
mayarehi ena achaneana.

Tasiha, tiyananapa ena maimitureana. 46 Tacahe, te tamutupa eta
macametavairahi ema Jesis nayehe ena achaneana, tiyanapa tidpanahi
tayehe eta anuquehe mari. Tiyujaracayarehi tayehe.

47 Tacahe, te tiliyatipa jena yati, ema Jesis manasirichaha macarichuhi
eta te anuquehe mari. Ena maimitureana itupierecanaipa tayehe eta
caquiure. 48Tasiha, tachimaracavacapa eta muraca técaticava, nacapa-
quihapaipahi. Te tijararahipa, ema Jestis mdimahapa eta nanausirapahi
muraca. Tacahe, tiyanapa macapayamuriha. Mapaicaecapaipa eta
une. Maetavicavacapaipasera. 499Ena maimitureana tipicanarinehi eta
naimairahi eta mapaicaesirapahi eta une, ndimijachaipahi cunare.
50Tipiararecanapa namutu eta ndimairahi. Maechajicavanepasera éma.
Anipa maicha:

—Vahi ecupica. Nitichucha. Etumechava —maichavacapa.

51Tacahe, mapauchapa éna. Tidvacuhapa nayehe. Tacahe, tijaha-
chavapa tichecapa eta técaticava. Naramirinehi ichape ena
maimitureana. 52Taicha vuichaha nacaicutiarahini eta tacayemaquenehi
eta macaejapasirahi eta pan, eta tdimereuchirahi éma eta vanairucairahi
me Viya. Muracasamuremurianarichaha.

Ema Jestis macanaraca ena nacajumaqueneana ticavasana te Genesaret
(Mt. 14.34-36)

53Tacahe, te apanapa sache, tidpechavanavarepa tidnuecana eta
caquiure. Titecapanapa eta te avasare ticaijare Genesaret. 54Te
tiicupaicanapa, nditiacapa eta napacure. Ena natiarihiqueneanahi
ndimativanepa ema Jests. 55Tésiha, tiyananapa tijunapana timetaji-
ricanayarehi tayehe tamutu eta avasarechichana tachacayarahanahi.
Tacahe, tiGrujicavanapahi ena achaneana te jacani méitecapihapahi ema
Jestis. Namavacapaipahi eta te 4chuji ena nacajumaqueneana. 56 Eneri-
chuvare, te jdcani mayanihapahi te acheneana téhepuca célleana,
nanaquipaicapahi ena nacajumaqueneana. Tacahe, nayaseacapahi éma
maéisapirainahini ndemamajiaca eta tacheyarapi eta mamuiriha. Tacahe,
nécani témamajiacanapahi, enevanepaipa tinaracanapabhi.

Ema Jestis mametaca ena achaneana eta timaeperajicarahi
(Mt. 15.1-20)

7 1Tiuri, te apanapa sache, naitecapauchapa ena apamuriana fariséoana énapa

ena escribdnoana, tidsihanahi tayehe eta Jerusalén. Témefiahavanapa eta
mayehe ema Jests. 2Te nataracu ena maimitureana ema Jests, nararihi éna vahi
nacasipavahunumahini eta nanisirahi. Tacahe, ena fariséoana, eta ndimairahi eta
namaitauchirahi eta nayeherepihi, ichaperinehi eta nasemanevabhi, taicha naimija-
rechahi “mdeperaji” eta juca. 3Taicha namutu ena israelitana, napicauchahi eta
nayeherepiana ena nachucanaveanaini, navetijipa ena fariséoana. Te vahi ticasi-
pavahunumanahi, vahivare ndisapaimahi tinicana. Taicha éna vahi navaraha
tanasihini eta tachipejihini 4nichichainahini, taicha tipicanahi tamaeperajicahini
eta nachanevana. 4Etaripa nasihapahipuca te mercado, te plazapuca, te titeca-
panapa te napena, ticasipavahuanayarehi. Mavera eta apamuri nayeherepianahi
tipicauchacareanahi nayehe, étaripa eta nasipasiraparaca eta naereresiana, étapa
eta jarra, étapa eta ndvacuruhiana étapa eta catre ndimasirare.

5Tacahe, nacajachapa ema Jests ena fariséoana énapa ena
escribdnoana. Anipa naicha:

—Pimaha. Ena pimitureana vahi néitauchahini eta viyeherepi.
Namaeperajicapa eta ndchanevana eta nanisirahi taicha vahi nacasipa-
vahunumahini. ¢T4jaha tacayema vahi napicauchahini eta viyeherepi
nanaquiruhi ena vidchucanaveanaini? ¢Etaserapuca tacahehi eta pimitu-
siravacahi? —ndichapa.

6Tacahe, majicapapa ema Jesus, dnipa maicha:

—iFti ecaijarehi apimirahe! Tatupiruvahi eta méechajiriruvahi ema Viya,
téchajisiahehi éti eta te Sagrada Escritura. Anipa macahe: “Ena nani achaneana,
tétserajicanuanahi te najaca; vahisera tetupicavahini te nasamureana.
7Téneuchavanahi eta nuyehe, tamapurujihisera eta ndeneuchiravahi. Nacaeraji-
cahivare eta nuvanairipiana; tasapihapa nadimicapicauchahi eta nayeherepiana
tduchurechucha te napanereruana ena nadchucanaveanaini” macahepa ema Viya.
8-9]chape eta éjecapiravahi éti, taicha tasapihapa epicauchahi eta eyeherepiana.
Ftasera eta mavanairipi ema Viya, vaipa epicauchahini. Tasapihapa épuruhi eta
mavanairipiana taicha tivayuacahehi ichape eta ftauchirahi eta eyeherepiana.
10Emarichuhi ema viyarahaini Moisés tijuchahi eta mavanairipi ema Viya eta
viyehe: “Pipicauchaya pémunacayareva ema piya ésupa esu pena”. Jucarihi eta
apana vanairipi: “Macani tilmehahi ema maiya ésupa esu maena, vahi tijapanu-
carémahi nacapacayarehi”. 11-12Etisera vahi epicaucha eta jicana vanairipiana
mayehe ema Viya. Taicha te mararihipuca mécani achane ticamavahupuca me
Viya eta madimahaqueneanahi, eta imiturapi éti “Vaipa tatuparacaimahi ema
achane eta maimicatasiraya ema maiya ésupa esu maena”. 13 Ani tacahehi eta
ecaepahaira eta tasuapacarevahi eta mavanairipiana ema Viya. Tasapihapa,

El Nuevo Testamento en Ignaciano de Bolivia, 1a ed. (1980), © 2012, Wycliffe Inc.



San Marcos 7 112

imicapiciuchahi eta eyeherepianachucha. Jararihivare eta apamuriana eta éjeca-
piravanahi tavasiqueneanahi —madichavacapa ema Jests.

14Tacahe, maichuhapa ena achaneana, ndurujicava eta maimitusirava-
cayare. Tasiha, méichavacapa:

—Nuvaraha esamanu yatupina, apaesa acaicutiara. 15-16T4jina timaeperajicaina
eta vidchanevana te vahi vicasipavahunumahi te vinicayare. Vahi étaparacaina eta
vinicaqueneana. Etasera eta jacani evainarajivana tauchureanapuca te ejaca, étapa
eta evainarajipanereruana; jéhevare éta timaeperajicahehi —maichavacapa.

17Tacahe, te tiyanaracanapa ena achaneana, macarinepa ema Jesis
énapa ena maimitureana, nayaserecapa maitametacavacahini eta
méimiturapi. 18Tacahe, mdichavacapa:

—¢Enerichuvare éti mapanererurehe? ;Vahipuca dcaicutiarahini eta
juca? Tamutu eta juca tasiapaqueneanahi te vijaca vinicasareanahi, vahi
timaeperajicahavimahi, taicha vahi tasiapa te visamure. 19 Tatupiruhi
te vijuhe. Tésiha, te tiichucapa eta, apanapa eta tduchusihahi
—maichavacapa ema Jests. (Eta méichiravacahi eta juca, maimicaeche-
rachapa eta tdurivahi tamutu eta tinicacareana.)

20Macahevarepa:

—Ftasera jécani panererucana tamauriqueneana, te niisapavapuca ena
achaneana, étara timaeperajicavacahi éna. 21-22Taicha te amahe eta nasamureana
napanerechahi eta tamauriqueneanahi. Ema achane mapanerechahi maveha
esu apana esena mayena ema apana achane. Esu esena supanerechahivare
suveha ema apana achane suima esu apana esena. Ena amaperuana napane-
rechahi eta natuhusivaya. Nacani tipanerechanahi eta ticaparecana, tiAmerecana,
tivayuarecana, téchajihihana. Te nasamureana, najamuracha eta apayeheana,
ticapinarurahiana, tétserajicavana eta nasifiavairahi. Mapicaurairahana, camuri-
queneana eta napanereruana méecharaireana. 23Tamutu eta juca panererucana
tamauriqueneana tidsihahi te nasamureana. Jéhesare, eta jlicana eta timaepera-
jicahi eta ndchanevana ena achaneana —maichavacapa ema Jests.

Esu ésuna esena apavasana sucasifia ema Jesus
(Mt. 15.21-28)

24Tacahe, tiyanavarepa tipaica ema Jests, énapa ena maimitureana. Nacaiju-

heyarehi eta avasareana tdunavanahi eta provincia Siria. Tasiha, titecapanapa
te jicani peti. Vahisera mavarahahini nédechahini ena apamuriana achaneana
eta matiarihirahi. Tasihasera ndecharichucha éna. 25Tacahe, susamairiricapa
esu ésuna esena. Fsu, apavasanahi, sirofeniciana. Eta suéchejiriruva eta griego.
Esu suchicha mavaharuhi ema émana éreana. 26 Titecavanepa esu, suépuyu-
mirauchapa te mamirahu ema Jesus. Tiyaseuchavapa mayehe ema Jests eta
maimijunijicahini ema éreana suyehe esu suchicha. 27 Tacahe, méichapa esu:

—Nativaya néchapajiricavaca ena nujaneanana. Taicha vahi tauricahini
asapihahini néchapajiricahehini éti apavasanana, émétavicahini ena
nujaneanana —maichapa.

28Esu esena sujicapapa:

—Enehineni tacahehi, tatachicha. Yatupihi vahi pijaneananuinahini.
P4japanunusera, picatajicanuchuchaini. Viti apanava véacasifiavahini eta
piyehe eta vitétijivairaina —suichapa.

29Tacahe, méichapa ésu:

—Tiuri eta péchajiriruva. Piyanapa pichava te pipena. Taichavene eta picasi-
fiairanuhi, nimijunijicaripa ema éreana suyehe esu pichicha —madichapa.

30Tacahe, tichavapa ésu te supena. Suchimapapa tivecahi esu suchicha
te sucamane. Jéhesaréinehi, méjinaripa ema éreana, majunijiacaripa ésu.

Ema Jesiis macanaraca ema tihuquifia upa

31Tacahe, tiyananavarepa tipaicana najunijicapa eta provincia Siria.
Nanucuhapa eta provincia ticaijare Decépolis. Tacahe, titecapanapa eta te
tachausi eta cadquiure Galilea, te tinapaica te tduchusine sache. 32Tacahe,
ena achaneana ndmapa ema émana achane mayehe ema Jests. Tthuquiiia,
Upavare ema achane. Naechajiuchapa eta manaca eta mavahu mayehe
ema achane, macanarasirayarehi. 33Tacahe, ema Jestis maiiajichapa ema
achane nayehe ena achaneana. Manacapa eta masuveraqui te maquifiana.
Tacahe, tidtutuquivauchavapa. Tasiha, mdemamacapa eta manene ema
achane. 34Tacahe, maesenicapa te anuma. Tiimitipa. Tacahe, méaichapa:

—iTéchujihapa eta piquifiana!

35Enurujipa tisamarahipa ema achane. Tijimuyapa eta manene, titiripa
téchejica. 36 Tacahe, maimichavapa ema achane nayehe ena majaneanana.
Matuparacapa éna eta nacuija nametaca. Enasera timetajiricanaichucha.
37 Tétavicava eta naramirahi ena nametaruanahi. Anipa nacahe:

—Tétavicava tauricacareva tamutu eta maichaqueneanahi ema Jests. Téchaji-
canapahi ena tipana, tisamarahianavarepa méicha ena tithuquinana —nacahepa.

Ema Jests tidpechava méenica ena achaneana
(Mt. 15.32-39)

8 1Tacahe, eta juca sicheanahi titirujicavanapa ena ichapemuri-

queneana achaneana te mavihahi ema Jestis. Mapanaripa sache
nacahehi ena achaneana, tijinaipa nanicahini. Tacahe, maichuhavacapa
ema Jesls ena maimitureana. Maichapa:

2—Nujapanuvaca ena nani achaneana, taicha mapanaripahi sache puiti
eta nacahehi eta viyehe. Tajinaipavare naviyahini nanica. Téchuriha-
naripa eta nanicaquene. 3Te névatacavaca nayana te napenana, machu
naquipaicava te achene taicha vaipa timevacaimahi eta ndecuavahi. Taicha
natiarihi ena tidsihanahi te tiyerehiana. Vénicavacayare —maichapa.

4Tacahe, najicapapa ena maimitureanahi. Anipa naicha:

—¢Tavihapucaini viviyahini eta vénisihayarehi ena nani
camuriqueneana achaneana? Eta te juca mavapahi vamabhi, tajina vitusia-
vaimahi eta tinicacareana —nacahepa.

5Tacahe, mayaserecapa éna. Anipa maicha:

—¢Ayanachaha eta pan eta idmaqueneanapahi?

—Jucarihi siéterine —ndichapa.

6Tacahe, macavanairipipa eta ndejahapaimurihahini namutu ena
achaneana. Tacahe, mavehapa eta siétequene pan, mahasulupayachapa ema
Viya te anuma. Tésiha, mayuvetucavacapa, méijaracapa ena maimitureana.
Ena, naijaracavacapa ena achaneana. 7 Tatiarihihivare eta 4nimurichicha
eta jimachichana. Mahasulupayachavare ema Viya tayehe eta jima. Tacahe,
mavanecavarepa eta naijarasiravacayare ena achaneana. 8 Tacahe, tinicanapa
namutu, tisatuheanapa. Tacahe, nacurujicapa eta ndemachardjiana. Siete
sdyerichahahivare eta ndemachana. 9Eta nasimutuvahi ena tinicanahi
téetavica eta cuatro mil achaneana. Tacahe, te tamutupa eta juca, maevata-
murihasarepa ema Jests ena achaneana nayanaya nachava te napenana.
10Enuruyjipa tidvacuhanapa te pacure ema Jests énapa ena maimitureana.
Tiyananavarepa. Tidnuecana nacaijuhepa eta te avasare ticaijare Dalmanuta.

Ema Jestis macajachavaca eta namasuapajiraivahi ena fariséoana
(Mt. 16.1-4; Lc. 12.54-56)

11 Tacahe, titecapanapa ena apamuriana fariséoana. Tépanavanapa
nacanarajirica ema Jesus. Eta navarairahi ndimiaquipaicayarehi,
nayaseacapa maimerecahini eta tiAramicareana, maimerecavahini te
yatupihipuca vanairucahi me Viya. 12T4asiha éma, tichuruamichavarine
muraca. Tacahe, méichavacapa:

—c Téjaha tacayema eti achaneana eyaseacanu nimereca eta tidramicareana?
Nti nimatihe. Vahi esuapanuimahi te nimerecapucaini eta tidramicare. Tasiha,
vaiparine étina tatuparaca imahahini eta tidramicareana —maichavacapa.

13Tacahe, majunijicavacapa éna. Tiyanavarepa tidvacuha te pacure.
Tiyananapa tidnuecana te apachara eta caquiure.

Ema Jestis maimicuticha eta levadura eta apimirairanahi ena fariséoana
(Mt. 16.5-12)

14Tiuri puiti, ndemitisicahi ena maimitureana eta nanirurucuha.
Tatiarihihisera eta étanahi pan eta te pacure. 15Eta nayanirahi, maimitu-
murihapa ema Jesis éna. Mdichavacapa:

—Timaticarehi eyehe eta levadura eta tasisijisira tamutu eta masa.
Tacutirichu eta tapareasirahi eta apimirairavacahi ena fariséoana étapa
eta tacaenamarasira eta ecaimahaquenerayare. Vahi ecucuti ena politi-
coana. Echapavaicha tayehe, machu éhica éna —maichavacapa.

16 Tacahe, naichacacapa ena maimitureana. Anipa nacahe:

—Timicajachahavihi eta vémitisisirahi eta pan. Eta tacahe, macahehi
tayehe eta levadura.

17Ema maimatiacavacapa. Tasiha, maichavacapa:

—¢T4jaha tacayema ecahechajiriruvahi eta émitisisirahi eta pan?
¢Vuichahacaru 4caicutairahini? sTdjinacaruichaha epanereruina éti?
¢Muracachutiherichaha? 18 Tamapurujichuchapuca eta imairahi eta
nichaqueneana. ¢Vuichahacaru caicutiarahini? Tamapurujipuca eta
esamirahi eta nimiturapiana. 19 ;Vahivare échahini eta nucaejapasirahi eta
cincoquene pan, naniruhi ena cinco milqueneana achaneana? ¢Ayanahi
sdyeana eta ndemacharajiana evehaqueneanahi? —maichavacapa.

Tacahe, najicapapa:

—Doce sdyeana.

20_Ftapa eta siétequene pan naniruhi ena cuatro milqueneana achaneana,
cayanahivare sdye eta ndemacharajianahi evehaqueneanahi? —maichavacapa.

Najicapavare:

—Siete sdye —néichapa.

21Tacahe, maichavacapa:

—¢Vuichahacaruva acaicutiara? —maéichapa.

Ema Jestis macanaraca ema émana achane ptichuqui eta te avasare Betsaida

22Tjuri, titecapanapa eta te avasare Betsaida. Anaqui, nAmapa ema achane
pluchuqui. Ndechajiuchapa éma eta macanarasiraya ema Jests. 23Tacahe,
ema Jestis macaratavauchapa ema ptchuqui, mdmapa te tachachacu eta
avasare. Tacahe, mayajihauquichapa eta méatuture eta te mauquihana.
Tésiha, manacapa eta mavahuana eta te machuti. Tasiha, mayaserecapa:

—Pimairiricapa? —maichapa.

24Tacahe, téseninicapa ema ptichuqui. Macahepa:

—Nimairiricapa apaesa. Eta nimairahi ena achaneana, ticutimahichu-
chasera yucuquiana, tiyamuricanahisera —maichapa ema ptichuqui.

25Tacahe, ema Jestis mapechavare manaca eta mavahuana eta te
mauquihana ema ptchuqui. Te mavehapa eta mavahuana, yatupipa
tijarahipa eta maimairirisirahi. Tamutupa maimaha. 26 Tacahe, ema Jests
maéevatacapa ema plchuquinihi, mayanapa te mapena. Maichapa:

—Piyanapa pitupiru te pipena. Vahisera picusiapa eta te jena avasare
eta piyanihaya —maichapa.

Ema Pedro maimereucha ema Jests émairahi ema Cristo
(Mt. 16.13-20; Lc. 9.18-21)
27Te tdequenepa eta juca, tiyanavarepa tipaica ema Jests, énapa ena
maimitureana. Nacaijuhepa eta te avasarechichana tachacaya eta ichape

avasare ticaijare Cesarea, maepiyaruhi ema rey Felipe. Eta napaisirapahi,
mayaserecapa ena maimitureana. Anipa maicha:

—¢T4jaha nacayema ena achaneana eta nuyehe? ;Najahanuhipuca
naimijachanuhi niti? —maichavacapa.

28Tacahe, najicapapa:

—Ena apamuriana ndimijachavihi téchepuca ema Juan Ticachasirica-
rahini. Ena apamuriana timijachavianahi ema viyarahaini profeta Elias,
téchepucahi éma. Ena apamuriana timijachavianahivare ema mécani
apana profetaini antivuini, téchepucahi —néaichapa ena maimitureana.

29Tacahe, tidpechavavare mayaserecavaca:

—Ftiyapa, ¢ndjaha imijachanuhi ntti?

Majicapavanepa ema Pedro:

—Pitira yatupiquenévihi Cristo —macahepa.

30Tacahe, matuparacapa muraca éna, nacuija nacumetaca eta émairahi
ema Cristo.

Ema Jests timereuchava eta maepenirayare
(Mt. 16.21-28; Lc. 9.22-27)

31Tacahe, tépanavapa maimitucavacahi eta tdichararacavayare eta
méepenirayare. Anipa maicha:

—Nuti Manerejirunuhi ema Viya, nutuparahaichuhi ichapemuri
eta nucatajivairayare. Tépurunuanayare ena tuparairucana énapa ena
aquenucarahana. Ena, timicapacanuanayareva. Mapanayareichuhisera
sache eta nucaheyare eta népenirayare. Tasiha, nuchavayarehi néchepuca
—macahepa.

32Maimicaecherachapa eta macayemaquenehi. Tacahe, ema Pedro
maiputsiacapa ema Jests. Anaqui macajachapa, méijarasiravahi eta
mapanereruhi. 33Tacahe, téviurucavapa ema Jestis. Maesenicapa ena
apamuriana maimitureana. Tasiha, macajachavarepa émapava ema
Pedro. Méichapa:

—Piti, téjecapavahi eta pipanereruhi. jPinajica eta juca tamauri-
quenehi! Pivarahapa pihapapica eta mapanereruhi ema Viya. Eta juca
pipanereruhi tacutihi eta mapanereruanahi ema Satands, énapa ena
machanerana —madichapa.

34Tacahe, maichuhavacapa ena maimitureana énapa ena apamuriana
achaneana. Méichavacapa éna:

—Nécani navaraha naehicanu, tacamunu nainajica tamutu eta tihapapirica eta
naehisiranuhi. Nacaravahuyareva eta nimiturapiana. 35Nécanisera téfiamanahi
eta naitaresira, tidvamirahuanaya eta néehisiranu, énajivayare ticamitieque-
nehavanaya eta nditaresira. Enasera nicani yatupi tijaracavana téhicana eta
naehisiranuhi, étapa eta namirahi eta tfurina échajirirucava, tayanapane
tadimicapacavacapuca, éna titujicavanayare titichucuhayare eta naitaresi-

ranaya. 36Enerichuvare nicani tacaefiamararuanahi eta nacaimahaquenéiraya
te juca apaquehe, tifiehiyare eta nditaresira taicha eta tacaefiamarasiravacahi
tahapapiricavacahi tayehe eta nduchucuirayarehini. Tiyananainapa eta te yucu
nacaicufaiyayare. 37 Taicha vahi mératahaimahi mécani achane mavachachahini
eta maurivaya te apana vitaresira. 38Enaripa nacani titsirihanapuca téhicanuana,
naimitsirihapuca eta nimiturapiana te namirahuana ena achaneana mapicau-
ruirahana pecatumareana, ntiti apanava nutsirihayareva nayehe ena nani.
Nucaerajicainapa ena nani, nuti Manerejirunuhi ema Viya, te tditecapapa eta
sécheyare nuchavirayare aquenucanuinapaipa. Te jena sédcheyare, nAmainapaipa
ntti eta majaraiva ema Tata, nucachanénapaipa ena sdntoqueneana dngeleana.
9 1Enerichuvare maichavacapa:

—Nutupiruva numetacahe: Puitiripa te etaracu éti etiarihi éti
vahi épenavanémahi, imahanunumaya eta tdepaniraya eta nitupajijiasi-
ravahi eta nucatuparahairahi aquenucanuya me Viya —madichavacapa.

Ema Jestis tihapamaichava eta maimahi
(Mt. 17.1-13; Lc. 9.28-36)

2Tiuri, saisipa sache eta nanasirahi 4naqui. Tacahe, ema Jesiis manaquica-
vacapa ena maimitureana. Nacarinehi mama ema Pedro, ema Jacobo, émapa
ema Juan. Tiyananapa eta te étana mari anuquehepana. Nacarichu éna. Eta
4naqui, ndimahapa tihapamaichavahi eta mdimahi ema Jests te namirahu
éna. Tétavicavapa eta tajapuvahi tajararasirahi tamutu eta maquehe.
3Eta mamuiriha, tdetaviucha eta tajanunumesirahi. Ndjina tiratahaina
tépachinacha tajanunumecahini naicha eta muiriare. 4Tacahe, tidramica-
reanavarepa timerecavana ena apina ajairana: ema viyarahaini profeta Elias
émapa ema viyarahaini Moisés. Téchajiricavanaripahi mayehe ema Jests.
5Tasiha, ema Pedro timisiapavapa, téchajicapa ema Jests. Anipa macahe:

—Tata Naquenu, tétavicavapa tauricacareva eta viavihairahi eta ani. Titripa-
nahipucaini vépiyacahini eta epenahuinapachuhini. Pipenahuinarichuhini piti,
mapenainarichuhivaréni ema Moisés, émapaini ema Elias —maichapa.

6Vahinéni maimatiequenehaini ema Pedro tdjahahipuca eta mavara-
haquenehi macayema. Namutu tifacavana ichape ena mapanana
méaimitureana. 7 Tacahe, tiAramicarevarepa eta tcaji tdepacimurihahi
éna. Nasamavarepa eta mahu ema Viya tayehe eta ticaji. Anipa macahe:

—Ema maca, ema yatupiquenehi nuchicha némunaruquenehi. Ema
esuapayare —macahepa.

8T{jahtdchavavarepa, te ndesenicavarepa, macarinehi ema Jess.
Néjinaripa ena apinana ndimahaqueneanahi.

9Tacahe, te tichavanapa titicupaicanavarepa, ema Jestis matuparaca-
vacapa éna. Anipa maicha:

—Vuichaha ecumetajirica eta juca imahaquenehi puiti. Tidmainucava
te néchepuca te nécari niti —macahepa.

10T4siha, nasuapa eta matupararuhi. Napanerequenehahisera eta
macayemaquenehi. Tiyaserejiricacanapa:

—¢Téjahapuca tacayemarihi eta maechepusirayare te maecari?
—nacahepa.

11Te tichavanapa tayehe eta anuquehe mari, nayaserecapa éma, anipa
naicha:

—Ena escribdnoana timitucanahi eta machavirayare tidpechavaya
titareca ema viyarahaini Elias, tinapucayarehi eta pimeresiravayarehi
piti Cristo. ¢Enapuca téjecapavanahi ena escribanoana? —naichapa.

12-13Majicapapa ema Jesus:

—Yatupi, ema viyarahaini Elias titecapayarehi, maetupiripana-
yarehi tamutu. Nitisera numetacahe: Titecaripahi ema Elias, vahisera
ndimatihini ena escribdnoana. Vahivare najacapahini ena tuparairucana
éma. Nacatianacahisera nacapacahi éma, tacuti eta tdechajisihaque-
neanahi eta Sagrada Escritura eta maichavaquenevayarehi éma. Ene
nucaheyare niti Manerejirunuhi ema Viya. Ticatianacanuanayarehivare,
tépurunuanayarehi. Ichape eta ndemecatajichiranuyare eta nadimicapasi-
ranuya, tacutihi eta tdechajisihaquenehi eta Sagrada Escritura eta nuyehe
—maichapa ema Jests.

Ema Jestis macanaraca ema amaperu mavaharuhi ema éreana
(Mt. 17.14-21; Lc. 9.37-43)

14Tacahe, te tichavanapa éna te navihahi ena apamuriana
mdaimitureana, natiarihihi ena camuriqueneana achaneana te nachacaya.
Natiarihihivare ena apamuriana escribanoana, nacanarajiricavacahi ena
maimitureana. 15Eta ndimairahi ema Jesis, naraminehi ena achaneana.
Tijunaparacanapa namutu naechajipanaya. 16 Te titecapanapa te navihahi
ena maimitureana, ema Jestis mayaseremurihapa éna. Anipa maicha:

—(Té4jaha eta ecanarajiricavacahi ena nani escribAnoana? —maichapa.

17 Tacahe, titichujicAivanepa ema émana achane. Majicapapa, anipa
maicha:

—Tata maestro, picatajicanu. NAmapahi piyehe ema maca nuchichasami.
Ema, vahi téchajica maicha ema éreana. 18Mavarahapa jacani ema éreana,
maéijahichava maquipaicahi ema nuchicha. Tasiha, ema amaperu ticari-
sasajacapa, tinirataquiahechavapa muraca. Tivirajipa maicha ema éreana,
muracaquihavarepa. Nuyaseacahi ena pimitureana eta nadimijunairaya-
rehini ema éreana. Véhisera naratahahini —maichapa ema achane.

19Tacahe, méichapa ema Jests:

—iTétavicava emasuapajiraivavaca eti achaneana! jCiverarecacha-
sicaini eta nucamichirahénahini! [dAma ani ema amaperu —madichapa.

20Tacahe, ndepanapa ema amaperu. Te maimahapa ema éreana ema
Jests, enurujipa macaefiamaca ema amaperu. Tacahe, tidquipaicavapa te

apaquehe. Téchariripaicavapa ticarisasajacapa. 21 Tacahe, mayaserecapa
ema Jesls ema maiya ema amaperu. Macahepa:

—¢Tiyereripahipuca eta juca maichavaquenevahi? —macahepa.

Majicapapa ema achane:

22__Te amuyarichaha. Maejeharipa maquipaica ema mara éreana te
yucu téhevare une, taicha mavaraha macapaca éma nuchicha. Pitisera, te
piratahapucaini, pajapanuhavini picatajicahavisamini —macahepa ema
achane.

23Majicapapa ema Jesus:

—Té4jaha picayemaquene eta pichanuhi eta te nuratahahipucaini nti?
iPitinapucaini, te pirataha! jPacasifanu! jTamutu titujicacare te ecasina
eti achaneana! —madichapa ema Jests.

24Enurujipa majicapa ema a